
Ya'a tse'e je Qy Kats je Qy
Ayook juu' ve'e je Juan jyaay

Je Kats je Ayook tse'e jayuvimpijt

1 Ku ve'e juu' jaty choo'ntk, jéjanits je'e ve'e
vye'na je Kats je Ayook; je Nte'yvam maatts je'e ve'e
y'it van'itani, je'ets je'e ve'e je Nte'yam. 2 Ku ve'e
juu' jaty choo'ntk, je Nte'yam maatts je'e ve'e. 3Je
Kats je Ayook maat tse'e je Nte'yvam nujom juu'
jaty dupamkujx. Ni tia xa ve'e juu' ve'e jeja jetse'e
je'e maat fiunkayakpuujm. 4]Je Kats je Ayook tse'e
je joojntykin duka'mip. AX je joojntykin juu' je'e
ve'e kya'mip, je'e tse'e je jayu dumooyp je ajajtk.
5 Je ajajtk tse'e dukujajp dukuta'kxp je akoo'ts
it; ka'a tse'e je akoo'ts it du'amaadaaga jetse'e
duyakkoo'tsat je ajajtk.

6 Jeji xa ve'e to'k je yaa'tyajk juu' ve'e je
Nte'yam kejxju, Juaants je'e ve'e xyaaj. 7 Je'e
tse'e flumiin jetse'e je tuvakojtsun dupamut
jetse'e je jayu duvaajnjat jets ta ve'e je Nte'yam
duyaknuke'xnatdka je'e pane'e ijtp ax jo'n je
kujajpa je kuta'kxpa, ve'em tse'e anafigjoma j(_e
]ayu ]e e du]aanch]avadat 8 Ka je Juaanapts je'e
ve'e ]e e pane e 1]tp axjo'nje kujajpaje kuta'kxpa
je'e je'e ve'e pane e je tuvak01tsun dupaam je'e
kajx pane'e ve'em ax jo'n je kujajpa je kuta'kxpa.
9Je'e pane'e ijtp ax jo'n je kujajpa je kuta'kxpa,
je'e tse'e miin yaja naxviijn, je'e tse'e anafiujoma
je jayu duyakvijp duyakkejp. Yajats je'e ve'e
naxviijn myiijn, 10 yjats je'e ve'e naxviijn vye'na,

je'e maat tse'e ya naxviijnit it yakpuujm, ka'a tse'e
je jayu y'ixaiji. 11 Je jyayu ve'e fiumiin, ka'a tse'e
kyuvajkjidi. 12 Natyukpitsumvaatsjudu tse'e juu'
ve'e kuvajkjudu jetse'e jyaanchja'vijidi, je'eda
tse'e kyutojkunmooy jetse'e y'ittat je Nte'yam je
y'0nukta. 13 Ax ka je'e kajxap tse'e y'itta je Nte'yam
je y'onukta kuxe'e kye'xti ax jo'n je naxviijnit ]ayu
ni ka je'e kajxap tse'e ku ve'e kye'xti kuxe'e ve'em
je jayu dunupaajmtkidi, nay ka je'e kajxap tse'e
ku ve'e kye'xti kuxe'e je yaa'tyajk ve'em dutsak,
je'e kajxe'e y'itta je Nte'yam je y'Onukta kuxe'e je
Nte'yam je nam joojntykin myoojyjidi.

14 Ax je'e pane'e je Kats je Ayook, je'e tse'e
jayuvimpijt, je'e tse'e joojntyki uu'm maatta,
tum je kunoo'kxun maat jets je tyuv je'e je'e
ve'e. N'ixts aats je'e ve'e, je'e tse'e je Nte'yam
tun to'k y'Onukip, ooye'e je majin dutunjayep.
15 Jidu'umts je'e ve'e je Juan je tuvakojtsun
dupuujm, makk tse'e kyajts jetse'e vyaajii:

—Ya'ats je'e ve'e juu' ats miitse'e ntukmukojtstu
ku atse'e nvaajii jets je'e pan atse'e xpa'ux'ookip,
nuyojkts je'e ve'e dunumaja jets ka'a ve'e ats,
kux ijtnuvam je'e ve'e vye'na jets ka'anum ats
—jidu'um tse'e vyaaji.

16  Anafiyjoma xa ve'e xkunoo'kxumda
jetse'e xtoojnjimda je maa'yun kamachoovna.
17 Yakmgo'yumdu tse'e je pavanun juu' ve'e
je Moisés yaktukkatajki, ax je Jesucristo tse'e
duyaknuke'xnatajki jets tuv je'e ve'e je too
juu' ve'e je Nte'yam kyojts jets chajkpe'e jetse'e
anafiujoma je jayu je maa'yun dutoojnjat. 18 Ni
pana ve'e je Nte'vam duka'ix; je Jesus, je'e je



Juan 1:19 iii Juan 1:23

y'Onuk, juu've'eijtpje'e maat,je'e tse'eje Nte'yam
duyaknuke'xnatajki.

Ku je Yaknapejtpa Juan je jayu duvaajnjidi jets
pane'e je Jesucristo
(Mt.3.11-12; Mr.1.7-8; Lc. 3.15-17)

19]Jidu'um tse'e je Juan je tuvakojtsun dupuujm
ku ve'e je israeejlit jayu juu' ve'e tsuunidup jem
Jerusalén, je'e tse'e dukejxtu je tee'tajk jets je vi-
ijnk jayuda juu' ve'e ijttuva je Levi je chaan je
kyoo0j, je'e tse'e najkx je Juan du'amotutuvada pan
pan je'e ve'e fiatyijju. 20 Ka'a tse'e je Juan tyaayi,
va'ajts tse'e fiay'ava'niji. Jidu'um tse'e vyaajfi:

—XKa 4tsap xa je'e ve'e je Cristo.

21Van'it tse'e du'amotutuvidinuva:

—Pan ka mitsaptam je'e ve'e, ;pants mitse'e?
¢Mitse'e je Nte'yam je y'ayook kojtsnajxpa Elias?

Van'it tse'e vyaannuva:

—Ka atsap xa je'e.

Jetse'e du'amotutuvikojtinuva:

—c:Mitstam n'ite'e je Nte'yvam je y'ayook
kojtsnajxpa juu' ve'e katsani jetse'e myiinnit
yaja naxviijn?

Jetse'e y'atsaajv:

—Ka'a.

22Van'it tse'e dunuyjmidinuva:

—¢Ax pants mitse'e?  Njajtyyaknajkxjap xa
aatse'e je mkojtsumpijtun pan pan aatse'e xkejxp.
¢Timitse'e mnatyijju aats maat?

23Van'it tse'e je Juan y'atsaajv:

—]Je Nte'yam je y'ayook kojtsnajxpa Isaias, je'e
tse'e du'ava'ni to'k je jayu juu' ve'e jidu'um makk
kotsup joma ve'e kyapantsuuna: “Yaktaajvjada je

Maja Vintsanje tyoo'.” Ax atstsje'eve'ejejayujuu’
ve'e kojtsp joma ve'e kyapantsuuna —jidu'um
tse'e je Juan vyaajii.

24 Juu' tse'e ojts dumukotsta je Juan, je
fariseotajkts je'e ve'e Kkejxjudu. 25 TJetse'e
du'amotutuvidinuva:

—Pan ka mitsap je'e ve'e je Cristo ukpu je Elias,
ni je Nte'yam je y'ayook kojtsnajxpa juu' ve'e
katsani jetse'e myiinnit, ;tyajxts mitse'e je jayu
xyaknapet?

26 Jetse'e je Juan fia'muxjidi:

—TJe tsoxk naaj xa atse'e je jayu ntukyaknapejtp.
Jemts miitse'e to'k xmaadada pane'e mka'ixada.
27 Xpa'ux'ogkipts ats je'e ve'e, je'e tse'e nuyojk
dunumadjip jets ka'a ve'e ats, ni je'e paata
atse'e nkavinmachju jets atse'e je kya'ajk jaa'p
nmukéjijat.

28Ve'ets ya'a ve'e tyoojnji kyojtsji jem joma ve'e
je it duxaaja Betania, jem jado'k ado'om Jordan
maja napa'am, jem joma ve'e je Juan je jayu
duyaknapejt.

Ve'em je'e ve'e je Jesus ax jo'n to'k je carnero juu'
ve'evintsa'kin

29 Je ku'odxit tse'e je Juan du'ix je Jesus
vyinkutdmaja, van'it tse'e vyaajii:

—Ixta, ya'ats je'e ve'e juu' ve'e je
Nte'vam vyinkoon jetse'e je jayu je tyokin
dutuknuvaatsnit. Ve'em tse'e dutonut ku ve'e
y'oo'kut axjo'n to'k je carnero juu' ve'e je Nte'yam
yaktukvintsa'kip. 30 Ya'a atse'e nnukojts ku atse'e
nvaaji: “Xpa'ux'ookipts atse'e to'k pane'e nuyojk
dunumadjip jets ka'a ve'e ats, kux ijtnuvam je'e

ve'e vye'na jets ka'anume'e ats.” 31 Ka'ats atse'e
nnujava tuy'it jets ya'a je'e ve'e juu' ve'e je jayu
je tyokin dutuknuva'atsup. Je'e kajxts atse'e je
jayu nyaknapetta jetse'e ve'em nujava tyanut je
israeejlitjayu maat jetsve'emya'ave'e axjo'n to'k
je carnero juu' ve'e je Nte'yam yaktukvintsa'kip.

32 Jetse'e je Juan je tuvakojtsun dujaa'kpuujm.
Jidu'um tse'e vyaajii:

—Ku ats je'e ve'e nyaknapejtkuyjx, van'itts atse'e
n'ix je Espiritu Santo fiukadaakji ax jo'n to'k je
pak, jem tse'e tsapjootm chaa'n. 33 Ku ats je'e
ve'e nkayaknapetna vye'na, ka'ats atse'e nnujava
vye'na jets je'e je'e ve'e juu' ve'e je jayu je tyokin
dutuknuva'atsup. Ax je'e pan atse'e xkejx jets
atse'e je jayu nyaknapetut ]e tsoxk namaat, je'ets
atse'e xnuujmi: “Ku ve'e x 'ixut je Espmtu Santo
jetse'e to'k je yaa'tyajk dunukada'aky, je'ets je'e
ve'e juu've'e je jayu dutukyaknapejtp jem jya'vin
kajxm je Espiritu Santo.” 34 Axn'ixts atsje'e ve'e ku
ve'e ve'em jyajty, mpuumpts atse'e je tuvakojtsun
jets je'e je'e ve'e je Nte'yam je y'Onuk.

Je Jests je myutoo'vajkp ixpajkpada

35 Je ku'oxit tse'e je Juan jem tyena maat
numejtsk je y'ixpajkpada. 36 Ku ve'e je Juan du'ix
jetse'e je Jesus Naxy, van'it tse'e vyaajh:

—Ixta, ya'a xa je'e ve'e juu' ve'e je Nte'yam
vyinkoon jetse'e y'oo'kut ax jo'n to'k je carnero
juu've'e je Nte'yam yaktukvintsa'kip.

37 Ku ve'e numejtsk je Juan je y'ixpajkpa
du'amotunajxti, van'it tse'e dupanajkxti je Jesus.
38 Pyanajkxtup tse'e vye'nada je Jesus ku ve'e

y'ixumpijt jetse'e du'ix jets jepe'e yakpamets,
van'it tse'e dunuujmidi:

—¢Tise'e mtsojktup?

Van'it tse'e y'atsogjvjidi:

—Yak'ixpajkpa, ¢jomas mitse'e mtsuuna?

39Tetse'e je Jesus fia'muxjidi:

—Ja'mda jets ixta.

Van'it tse'e fajkxti jetse'e du'ixti joma ve'e
chuuna. Jem tse'e je Jesus maat y'ijtti je xaaj,
maktaaxk yaaxpani ve'e vye'na.

40 Nuto'k tse'e je ixpajkpa juu' ve'e
du'amotunajxje Juanjetse'e je Jesus dupanujkx, je
Andreests je'e ve'e, je Simén Pedro je y'uts, 41 je'e
tse'e najkx jetse'e gjts je y'ajch Simon du'ixta,
jetse'e dunuujmi:

—Ta xa aatse'e mpaa'ty je Mesias. (Jidu'um
tse'e kyatsapitsum je Mesias, Cristo, je'e juu' ve'e je
Nte'yam vyinkoon jetse'e yakkutojknit.)

42Van'it tse'e je Andrés duvaajv je y'ajch Pedro
joma ve'e je Jesus. Ku ve'e je Jesus je Pedro du'ix,
van'it tse'e dunuyjmi:

—Mits xa ve'e je Simon, je Jonds je myajntk,
Céfasts mitse'e myaktukxaajinup. (Ax jidu'um
tse'e kyatsapitsum je Cefas, tsaaj, je'e tse'e je Pe-
dro.)

Kuje Jesus duvagjv je Felipe jets je Natanael
43 Je ku'Oxit tse'e je Jesus fiajkxuva'afi jem
Galilea, van'it tse'e je Felipe dupaaty jetse'e
dunuuyjmi:
—Pamiinni ats.
44 Je Felipe, jem je'e ve'e Betsaida kyukajpuna,
nay jempa ve'e je Andrés jets je Pedro. 45 Van'it

tse'e je Felipe ojts je Natanael du'ixta jetse'e
dunuuyjmi:

—Ta xa aatse'e mpaa'ty je jayu juu' kajxe'e
je Moisés jyaajy jep pyava'nun Kkujxp jets
juu' kajxe'e jyaayduva je Nte'yam je y'ayook
kojtsnajxpatajkta. Je Jesuusts je'e ve'e, je José je
y'Onuk, nazarétit jayu.

46 Ax jidu'um tse'e je Natanael y'atsaajv:

—¢Nazarétit jayu? ¢Pitsumuptam vine'e jem juu'
ve'e gy?

Jetse'e je Felipe y'atsoojvji:

—Ja'mu jets ixu.

47 Ku ve'e je Jesis du'ix je Natanael
vyinkutdmaja, van'it tse'e vyaaji:

—iUxyaja tse'e to'k myets je israeejlit jayu juu'
ve'e ni vinxupa kataayip!

48 Van'it tse'e je Natanael du'amotutuvi je Jesus:

—¢Vintsose'e xnujava jets ve'em atse'e?

Jetse'e je Jesus fia'muxji:

—N'ix xa ats mitse'e ku ve'e mve'na jep higo
kupupa'tkup, ka'ana ve'e je Felipe mvavju
tuvye'na.

49Van'it tse'e je Natanael fia'muxji:

—Yak'ixpajkpa, mits xa ve'e je Nte'yvam je
y'Onuk, mitsts je'e ve'e je Israeejlit Jayu Yakkuto-
jkpa.

50Van'it tse'e je Jesus y'atsoojvji:

—c¢Xjaanchja'vip  atse'e  kux ats mitse'e
tunnuyjma jets n'ix ats mitse'e jep higo
kupupa'tkup? M'ixupnum xXa mits je'e ve'e juu'
ve'e tonjup kotsjup. Jyaa'’knumadjipts je'e ve'e ka
je'ep ku atse'e tun'avana vintsg mitse'e mjayuva.

S1Van'it tse'e jyaa'kvaaji:

—Tyuvam xa ats miitse'e nnaajmada,
vaampam atse'e, jets m'ixtap miitse'e ku ve'e
je tsapjootmit it y'ava'atsut jetse'e je Nte'yam je
y'aangeles pyéttat kyada'aktat joma ve'e ats, ats,
je Jayu Juu' ve'e Nupaamduka Ijtp.

2

Kujejayu flavygjkji jep Cand

1 Kutoojk xaaj tse'e je jayu favyajkji jem
kajpun kajxm juu' ve'e Cana duxaaj, jem
galiléait y'it jootm. Jem tse'e vye'na je Jesus
je tyaak, 2 yakvogvduva tse'e je Jesus maat je
y'ixpajkpatajk. 3Ku tse'e kyujx je tsaaydum pa'ajk
naaj, van'it tse'e je Jesus je tyaak fa'muxji:

—Ta xa ve'e kyajxuxjidini je tsaaydum pa'ajk
naaj.

4Van'it tse'e y'atsaajv:

—Nana, /tyajxs ats mits je'e ve'e xvaajfija?
Ka'anum xa atse'e xtukkada'aky.

>Van'ittse'eje tyaak dunuujmije patto'nivatajk:

—Tonkaxta nujom vintsg ya'a ve'e
mna'muxjadat.

6Jem tse'e vye'na tojtuk je maja to'ts juu' ve'e je
israeejlit jayu yaktoondup ku ve'e fiaajkva'atsjada,
majktupx uk mgkupx litro jo'nts je'e ve'e je jyoot
to'k jaty. 7 Van'it tse'e je Jesus dunuujmidi je
patto'nivatajk:

—Yak'otsta ya to'tsta maat je tsoxk naaj.

Yak'ape'tstu tse'e. 8 Van'it tse'e je Jesus
Na'muxjidi:

—Jee'ptats n'it vee'n jets mo'oda je'e juu' ve'e ya
xaaj dunuvinténip.

Ve'em tse'e dutoondi. 9 Jyaa'kyajp tse'e je xaaj
je fiuvinténiva je tsaaydum pa'ajk naaj juu' ve'e
je tsoxk naaj uk'ijt, ka'ats je'e ve'e dunujava pan
joma ve'e pyitsum, je patto'nivatajkts je'e ve'e
dunuja'vidu kux je'e ve'e gjts myajta. Van'it tse'e
je xaaj je Auvinténiva duvatsaajv je ta'axpajkpa
10jetse'e dunuyjmi:

—¢Tis mitse'e mtuump? Too'vajkp xa ve'e
anafiuyjoma je jayu dutuk'uu'k je tsaaydum
pa'ajk naaj juu' ve'e dunu'gyip, ax ku tse'e
je javyaa'kxtajk tavani y'oo'kta vye'na, van'it
tse'e yakmo'oda je tsaaydum pa'ajk naaj juu'
ve'e ka jajty'dyap; ax vimpitts mitse'e tuxtun,
myak'ux'ookits mitse'e taav je tsaaydum pa'ajk
naaj juu' ve'e dunu'gyip.

11 Ax ya'a tse'e juu' ve'e je Jesus tyoon
jem Cana, juu' ve'e jem galiléait y'it jootm,
je'e tse'e je myuto'k maja nuyja'vin; ax ve'em
tse'e duyaknuke'xnatajki je myajin, jetse'e je
y'ixpajkpatajk jyaanchja'vijidi.

12Ku tse'e ve'em dutuujn, van'it tse'e fiyjkx jem
Capernaum maat je tyaak jets je y'utsatajk maat je
y'ixpajkpatajk. Jem tse'e y'ijtti mejtsk toojk xaaj.

Ku je Jesus duyakvaach je maja tsaptajk
(Mt.21.12-13; Mr. 11.15-18; Lc. 19.45-46)

13 Ku ve'e tyami je pascua xaaj, van'it tse'e je
Jesus vyimpejt jem jerusaleenit kyajpun kajxm.
14 Jem tse'e dupaaty jep maja tsaptaktaagujkp
je'eda pan pan jatye'e je tanuk yax dutoo'ktup:
je tsapkaaj, je carnero, jets je pak. Jem
tse'e chuuniduva pan pan jatye'e je meen
duvinkukoondup jetse'e dunupakta. 15 Ku

ve'e je Jesus du'ix, van'it tse'e to'k je tujpx
vojpun dupuyjm jetse'e duyakpitsumkujx jep
maja tsaptaktaagujkp nujom pan pan jatye'e
dutoo'ktup je carnero jets je tsapkaaj. Pan pan
jatye'e duvinkukoondup je meen, vyajva'kxkajxts
je'e ve'e je meen jetse'e duyakvippumpijtkuyjx je
myeesada. 16 Ax jidu'um tse'e dunuujmi pan pan
jatye'e dutoo'ktup je pak:

—iYakpitsumdini ya'a! jKa'axave'e atsje nTee'ya
chaptajk xyakva'andat maa'tyajk!

17Van'it tse'e je y'ixpajkpatajk dujaa'myejtsti je
Kunuu'kx Jatyan juu' ve'e vaamp: “Qgy xa atse'e
ntun'ekju ku ve'e mits je mtsaptajk kyayakv-
intsa'aga.”

18 Van'it tse'e je myu'israeejlit jayu
y'amotutyvijidi:

—¢Ti nuja'vints  aatse'e  xmooyp  jets
mtukkadaakjupe'e jetse'e ve'em mjatukat?

19Van'it tse'e je Jesus y'atsoojvjidi:

—Yakkutgkida ya maja tsaptajk, toojk xaajts ats
ya'a ve'e nyakpojtuknuvat.

20 Van'it tse'e je myu'israeejlit jayu
Na'muxjidinuva:

—Vuyjxtkupxuk tojtuk joojnt xa ve'e tya'ni
jetse'e dupaamdi ya maja tsaptajk, cax
myakpojtuknuvapts mits ya'a n'ite'e toojk xaaj?

21 Ax je maja tsaptajk juu' ve'e je Jesus fiukojts,
je ni'kx je kyopkts je'e ve'e tyijp. 22Ku ve'e je Jesus
y'uk'aa'k jetse'e jyoojntykpajknuva, van'it tse'e je
y'ixpajkpatajk dujaa'myejtstiya'ajuu' ve'eje Jesus
kyojts. Van'it tse'e dujaanchja'vidi juu' ]atye e ijtp
jep Kunuu'kx Jatyan kujxp jets juu' ve'e je Jesus
kyojts.

Y'ixp fiuja'vipts je'e ve'e je Jesus je jayu je y'aaj je
Jyoot
23 Jem tse'e Jerusalén je Jesus vye'na ku ve'e
dupaaty je pascua xaaj. Jem tse'e numay je jayu
jyaanchja'vijidi ku ve'e du'ixti je mujit nuja'vin
juu' ve'e tyoon. 24 Ax ka'a tse'e je Jesus je jayu
dyjotma'a kux y'ixp fiyja'vip je'e ve'e je jayu je
y'aaj je jyoot anafiujoma, 25 ka'a tse'e vyinkopka
jetse'e pan vya nuxjut vintsg ve'e to'k jado'k je
jayu je ]yayuvm kux y ixp fiyja'vip je'e ve'e oy jets
vintsg ve'e je jayu je y'aaj je jyoot.

3

Je Jesus maat je Nicodemo

1 Jem tse'e vye'na to'k je fariseo juu' ve'e
Nicodemo duxaaj, fiumdjipts je'e ve'e y'ijt joma
ve'e je israeejlit jayu. 2]Je Nicodemo tse'e koq'ts
ojts duku'ix je Jesus, jetse'e dunuujmi:

—Yak'ixpajkpa, nnyja'vinup xa aatse'e jets
je Nte'yvam mitse'e mkejxjup jets aatse'e juu'
xtuk'ixut xtuknuyjavat, kux je'e xa ve'e juu' ve'e
ijtp je Nte'yam maat, je'ejyji tse'e Q'yixjup jetse'e
je kyutojkun duyaknuke'xnatakat maat je mujit
nuja'vin ax jo'n mitse'e xtun.

3Van'it tse'e je Jesus fa'muxji:

—Tyuvam xa ats mitse'e nnuujma, vaampam
atse'e, pan pan xa ve'e kake'xnuvap jado'k nax,
ka'a tse'e y'g'yixjut jetse'e du'ixut je Nte'yam je
kyutojkun.

4Van'it tse'e je Nicodemo y'amotutuviji:

—¢Vintsose'e y'Qyat jetse'e kye'xnuvat to'k je
yaa'tyajkjuu've'e majani? ¢JadiQ'yip vine'e jetse'e

tyajkinuvat jado'k nax jem je tyaak jyootm jetse'e
kye'xnuvat?

>Jetse'e je Jesus y'atsoojviji:

—Tyuvam xa ats mitse'e nnuujma, vaampam
atse'e, ka ve'ejyap xa ve'e je jayu kye'exut ax jo'n
yaja naxviijn je jayu kye'ex, tun vinkopk xa je'e
ve'e jetse'e je Espiritu Santo kajx kye'xnuvat. Pan
pantse'e ve'em kake'xp, ka'a tse'e y'o'yixjut jetse'e
tydkat jem je Nte'yvam y'am kya'm. 6 Pan pan
xa ve'e yakke'xjup je jayu, jdyuvamts je'e ve'e; ax
pan pan tse'e je Espiritu Santo kajx ke'xp, joot
ja'vints je'e ve'e. 7 Kadi atuva atgki xtuktaf ku
atse'e jidu'um nva'afi: “Tun vinkopk xa je'e ve'e
jetse'e ananu]oma je jayu kye'xnuvat ]ado'k nax.”
8 Jeja xa ve'e je it pyaj pan ]oma tso ve'e dutsak.
M'amotunajxypts mits je'e ve'e ku ve'e y'amu'y,
ax ka'a tse'e xnujava pan joma tso ve'e chaa'n
uk pan joma tsg ve'e fiuyjkx; nay ve'empa tse'e
anafiujoma pan pan jatye'e ke'xtup je Espiritu
Santo kajx, va'ajts tse'e yaknujava jets je Nte'yam
maat je'e ve'eda, ax ka'a tse'e yaknujava pan
vintso ve'e je Espiritu Santo je nam joojntykin
myQojyjidi.

9Van'it tse'e je Nicodemo y'amotutuvijinuva:

—¢Vintsps ya'a ve'e y'ixuva?

10Jetse'e je Jesus y'atsoojviji:

—¢Ka'a ve'e xnujava?, mits, israeejlit jayu
yak'ixpajkpa. 11 Tyuvam xa ats mitse'e nnuyjma,
vaampam atse'e, je'e aatse'e nkajtsp juu' aatse'e
nnuja'vip, jets je'e aatse'e je tuvakojtsun mpuump
juu' aatse'e n'ixp; ax ka'a tse'e xkuvakta je
tuvakojtsun juu' aatse'e mpuump. 12 Pan ka'a xa



Juan 3:13 xiii Juan 3:19

atse'e xjaanchjavada ku ats miitse'e nvaajnjada
juu' ve'e yaja naxviijn, /vintsots ats miitse'e
Xjaanchjavadat ku ats miitse'e nvaajnjada juu'
ve'e jem tsapjootm?

13°Ni pana xa ve'e kyatsajpétna, ax jemts atse'e
tsapjootm n'ijt jets atse'e yaja nkadaaky, ats, je
Jayu Juu' ve'e Nupaamduka Ijtp. 14 Ve'em ax
jo'n je Moisés jujpani duyakkajxmpojtuk je tsaa'n
apamnax jem vinva'ajts it kajxm, tun vinkopkts
je'e ve'e jets atse'e je jayu xyakkajxmpojtukpat;
15 ax ve'em tse'e, pan pan xa atse'e xjaanchja'vip,
ka'ats je'e ve'e vyintgkiyut, xa'ma kajxts je'e ve'e
jyoojntykinit —jidu'um tse'e je Jesus vyaajii.

Chajkpe'e je Nte'yam je naxviijnit jayu

16 Tyuntsojk'oo'k xa ve'e je Nte'yam je naxviijnit
jayu, paaty tse'e dukejx pane'e tun to'k y'Onukip.
Ve'emts je'e ve'e dutuujn jets pan pane'e
dyjaanchja'vip je Nte'yvam je y'Onuk, jetse'e
kyavintgkiyut, je'e ve'e jetse'e dujayejpnit je
joojntykin juu' ve'e xa'ma kajx ijtp.

17 Ka je'e kajxap xa ve'e je Nte'yam dukejx je
y'Onuk yaja naxviijn jetse'e je jayu dumooynit
je tsaachpaatun juu' ve'e xa'ma kajx ijtnup, je'e
kajxe'e jets je jayu duyaktso'okut.

18 Pan pan xa ve'e dujaanchja'vip je Nte'yam
je y'Onuk, ka'ats je'e ve'e yakmooynit je tsaach-
paatun juu' ve'e xa'ma kajx ijtnup; ax pan pan
tse'e kajaanchja'vijup, nupaamdukanits je'e ve'e
y'it jetse'e yakmooynit je tsaachpaatun juu' ve'e
xa'ma kajx ijtnup. 19 Je'e kajx tse'e yakmooynit
je tsaachpaatun juu' ve'e xa'ma kajx ijtnup, kux
ka'a ve'e dujaanchjava je Nte'yvam je y'Onuk,

juu' ve'e kyejx yaja naxviijn. Ve'em ax jo'n je
kujajpa je kuta'kxpa duyaknuke'xnataka nujom
juu' jatye'e ijtp joma ve'e kyujaj kyutu'kx, nay
ve'empa tse'e je Nte'yvam je y'Onuk je jayu je
tyokin duyaknuke'xnatajkiva. Axka'atse'ejejayu
dutsokta jetse'e je tyc_)kin nukg'xnatéka y'itut kux
je'eve'e tyoondup juu' ve'e ka gyap. 20Ananuj0ma
tse'e pan pan jatye'e dutoondup juu've'e ka gyap,
ka'ituvaandupts je'e ve'e jeja ajajtk it jaat, ka'a
ve'e fiaajktamajada jeja ajajtk it jaat kux ka'a ve'e
duyaknuke'xnatakava'andaje kyo'oyje'ejuu've'e
tyoondup. 21 AX pan pan tse'e dutoomp je tyuv
je'e, naajktamijupts je'e ve'e jeja ajajtk it jaat, ax
ve'em tse'e kye'exut jets je Nte'yam kajxe'e juu'
dutun.

Ku je Yaknapejtpa Juan je jayu duvaajnjinuva
jets pane'e je Jestis

22 Ku ve'e je it fiajxy, van'it tse'e je Jesus maat je
y'ixpajkpatajk fajkxti jem judéait y'it jootm. Jem
tse'e je jayu duyaknapetta. 23 Nay ve'empa tse'e je
YaknapejtpaJuanjejayu duyaknape]t ]em Enon, je
saliimit kajpun mutam, kux jeme'e vye'na ooy je
tsoxk naaj. Jemtse'e je jayujye'ydijetse'e fiapejtti.
24 Van'it ya'a ve'e tyoojnji kyojtsji ka'anume'e je
Juan yakpoxuntakpum vye'na.

25 Jem tse'e je Juan je y'ixpajkpatajk juu' ve'e
dumaatnakyojtsvintsov'ukvaajnjudu to'k je is-
raeejlit jayu pan vintsg ve'e dutsak jetse'e je
jayu faajkva'atsjadat. 26 Van'it tse'e je Juan je
y'ixpajkpatajk fiunajkxjidi, jetse'e na'mux;jidi:

—Yak'ixpajkpa, je'e xa ve'e juu' ve'e
mmaatve'nip jem jado'k ado'om Jorddn maja

napa'am, juu' mitse'e je tuvakojtsun mmooy
ku aatse'e xmukajts, jemts je'e ve'e je jayu
duyaknapet, ax nunajkxjudupts je'e ve'e
anafujoma.

27Van'it tse'e je Juan y'atsoojvjidi:

—Ni pana xa ve'e je kutojkun dukajayep pan
ka'a ve'e je Nte'vam mya'aju. 28 X'amotunajxtu
atse'e ku atse'e nvaajn jets ka je Criistovap atse'e,
m'g'yixjadap tse'e jetse'e je tuvakojtsun xpamdat
jets vaan atse'e jets ats je'e ve'e juu' ve'e yakkejx
jetse'e je Cristo duvintoo'vakat. 29 Ku ve'e je jayu
Aavyukju, pan pan tse'e dumaat je yaa'vyajkpa,
je ta'axpajkpats je'e ve'e; jets je'e juu' ve'e
myaatnayja'vijup je ta' axpa]kpa jemts je'e ve'e
du' amotunaxy juu've'e je ta'axpajkpa kyajtsp. Ax
nay ve'empats atse'e uxyam gy ntunxoonduk
ku atse'e n'amotunaxy juu' ve'e je Cristo kyajtsp.
30Pan vintsg ve'e ya it flaxy, tun vinkopkts je'e ve'e
jets je'e ve'e dunumadjat jets atse'e nnumootskat
—jidu'um tse'e je Yaknapejtpa Juan vyaajn.

Je'e pane'e kgjxm tsoo'n

31 Je'e pane'e kajxm tsoo'n, jg'g tse'e
dunumdjip dunujaanchip. Je'e panee yaja
naxvu]n naxviijnit ]ayuvamts je'e ve'e, je'e
je'e ve'e kyajtsp juu' ve'e yaja naxviijn; ax
je'e pane'e tsoo'n jem tsapjootm jetse'e yaja
kyadaaky, fumajikujxp fujaanchikujxpts je'e
ve'e. 32 Je'e tse'e je tuvakojtsun dupaamp
juu' ve'e du'ix du'amotunajx, ax ka'a tse'e
je jayu dujaanchjava je tuvakojtsun juu' ve'e
pyuump. 33 Natyukpitsumvaatsjudup tse'e juu'
ve'e dyjaanchja'vidup je tuvakojtsun juu' ve'e

pyuump, je'e tse'e va'ajts duyaknuke'xnatajkidup
jets tyavame'e je Nte'yam je kyats je y'ayook.
34 Je'e pane'e je Nte'yam Kkejxju, je Nte'yam je
kyats je y'ayookts je'e ve'e kyajtsp, ka'a tse'e
je Nte'vam vyintoka ku ve'e je Espiritu Santo
duyaky. 35 Chajkpts je'e ve'e je Dios Tee' je
y'Onuk jetse'e dutukkata]klku]X nujom juu' jaty.
36 Pan pan xa ve'e du]aanch]a'v1p je Nte'yvam
je y'Onuk jyayejppts je'e ve'e je joojntykin juu!
ve'e xa'ma kajx ijtp; ax pan pan tse'e dukatsojkp
jetse'e jyaanchjavajat, ka'ats je'e ve'e dujayéput je
joojntykin juu' ve'e xa'ma kajx ijtp, jepts je'e ve'e
je Nte'yam y'ejkun jaatp y'it.

4

Je Jesus maat to'k je samaariait ta'axtajk

1 Mydtudu tse'e je fariseotajk jets nuyojke'e
je jayu y'ijtti juu' ve'e je Jesus dupanajkxtu
jgtse'e yaknapejtjidi jets ni ka'a ve'e je'eda juu'
ve'e je Juan dupanajkxtu jetse'e yaknape;jtjidi;
2 gyame'e je ]esus je jayu dukayaknapejtti, je
y 1Xpa]kpata]kta ve'e je jayu duyaknapejttu. 3 Ku
ve'e je Jesus dunuja'vi, tsoo'nnu tse'e jem Judea
jetse'e jem Galilea vyimpijtnuva.

4 Tunjajtynajxpts je'e ve'e jem samaariait y'it
jootm. 5 Ve'em tse'e jye'y jeja kajpun pa'ayi juu'
ve'e Sicar duxaaj, jem samaariait y'it jootm, je
naax mutam juu' ve'e jujpani je Jacob myooynu
je myajntk José. 6 Jem tse'e vye'na to'k je jot
joma ve'e je naaj duyakpitsumda juu' ve'e tyijtup
je Jacob je myo'ot. AX noo'kxp tse'e je Jesus jye'y,
je'e kajx tse'e y'ajxtk jeja jot aagui, kujk xaaj

jo'mani ve'e vye'na, 78 je kaaky je tojkx jooyva
ve'e fajkxti je y'ixpajkpatajk jem kajpun kajxm.
Van'it tse'e jye'y to'k je samaariait ta'axtajk joma
ve'e je naaj duyakpitsumda, je tsoxk naajts je'e ve'e
vyaa'nuvaampy. Van'it tse'e je Jesus fia'muxji:

—MooyKk ats to'k aaj je mtsoxk naaj.

9Van'it tse'e y'atsoQjvji:

—Israeejlit jayu xa mitse'e. ¢ Vintsots ats mitse'e
x'amotu je tsoxk naaj?, kux samaariait jayu xa
atse'e. (Je'e kajx tse'e ve'em vyaaji kux ka'a ve'e
Nayjavajada je israeejlit jayu maat je samaariait
jayu.)

10Van'it tse'e je Jesus y'atsoojvji:

—Pan kuxnuyjava ve'e juu' ve'e je Nte'yam
yajkyp, jets kuxnuja'viva ve'e pane'e uxyam
m'amotujup je tsoxk naaj, mitsts atse'e kux'amotu
jetsoxknaaj, jets ats mitse'e kunma'a je tsoxk naaj
juu've'e je jayu dujoojntykinmooyp.

11Van'it tse'e vyaajii je ta'axtajk:

—Ka'a xa mitse'e xtimaada juu' ve'e
mtukyakpltsumup ]e tsoxk naaj, jets kaak ya'a
ve'e ya jot, (jOmase'e xpakut je tsoxk naaj juu'
ve'e je jayu du]oomtykmmooyp? 12 Je njujpit
]ayuvamda Jacob, je'e tse'e dupaam ya jot, joma
ve'e viinm choxkna'uuk, nay ve'empa je y'Onukta
jets ]e jyaach je kyaa], dax mjaa'’knumajipts mits
vine'e jets ni ka'a ve'e je'e?

13Jetse'e je Jesus y'atsoojviji:

—Nuyjomda xa ve'e pan pane'e du'ooktup ya
tsoxk naaj, taatsidinuvapts je'e ve'e jado'k nax;
14ax panpantse'e du' ookp je tsoxk naajjuu'atse'e
nyajkyp, nije vin'itats je'e ve'e kyoo'ktaatsmlt kux
je tsoxk naaj juu' atse'e nyajkyp, ve'emts je'e ve'e

py1tsumuX]ut jem jyoot jya'vin kajxm ax jo'n to'k
je ma]a mo'ot jetse'e myo0jyjinit je joojntykin juu'
ve'e xa'ma kajx ijtp.

15Van'it tse'e je ta'axtajk fia'muxji:

—UKk nvaat atse'e xmo'ot je mtsoxk naaj,
ve'emts atse'e ni je vin'ita nkoog'ktaatsinit jets
atse'e yaja nkoo'kmejtsnit majpa.

16Jetse'e je Jesus Na'muxji:

—Najkxu xXvavu je mnuyaa'y jetse'e
Xmaatminut.

17Van'it tse'e je ta'axtajk y'atsoojviji:

—Ka'a xa atse'e pan nnuyaa'y.

Van'it tse'e je Jesus fa'mux;ji:

—Tyuvam xa ve'e xkats ku ve'e mva'an jets
ka'a ve'e pan mnuyaa'y. 18 Numugooxk xa ve'e
je mnuyaa'y tuxyaknaxy, ax je'e pane'e uxyam
mmaattsuunip, ka'ats mits je'e ve'e xnuyaa'ya.
Tyuavame'e juu' ve'e tuxkats.

19Van'it tse'e je ta'axtajk y'atsaajv:

—Ta atse'e vinjava ntafi jets je Nte'yam je
y'ayook kojtsnajxpa mitse'e. 20 Yaja joma ve'e
ya kopk, yajats aatse'e je njujpit jayu duvinjavada
duvintsa'agada V'ijt je Nte'yam, ax ve'emts
miitse'e mva'anda jets jeme'e Jerusalén je it
joma ve'e dujajtytsak jetse'e je jayu je Nte'yam
duvinjavadat duvintsa'agadat.

21Van'it tse'e je Jesus y'atsoojviji:

—TJaanchjava ats, pyaatnup xa ve'e je xaaj ku
ve'e xkavinjavadat xkavintsa'agadat je Dios Tee'
yajajoma ve'e ya kopk ukpu jem Jerusalén. 22Ka'a
Xa miitse'e xnuyjavada juu' ve'e mvinja'vidup
mvintsa'kidup; ax nmuja'vinupts aatse'e juu'
aatse'e nvinja'vip nvintsa'kip, kux je israeejlit

jayukajxe'ejye'yaje'e pane'e je jayu duyaktsookp.
23 AX pyaatnup tse'e je xXaaj, ax ta tse'e jye'ya,
van'itkuve'e je'eda pan pan jatye'e duvinja'vidup
duvintsa'kidup je Dios Tee', je'e tse'e duvinjavadap
duvintsa'agadap je jyoot je jya'vin maat jets je
tyuv je'e maat, kux ve'eme'e dutsak je Dios Tee'
jetse'e dutdndat pan pan jatye'e vinja'vijidup
vintsa'kijidup. 24 ]Ja'vin xa ve'e je Nte'yam, ax
pan pan jaty tse'e vinja'vijidup vintsa'kijidup, tun
vinkopkts je'e ve'e jetse'e ve'em dutondat je jyoot
jejya'vin maat jets je tyuv je'e maat.

25Van'it tse'e je ta'axtajk y'atsaajv:

—Nnyja'vinup xa atse'e jets miinnupe'e je
Mesias; ax kuts je'e ve'e myiinnit, je'e tse'e nyjom
juu' jaty xtukvinja'vikajxumdinup. (Jidu'um tse'e
kyatsapitsum je Mesias, Cristo, je'e juu' ve'e je
Nte'yam vyinkoon jetse'e yakkutojknit.)

26Jetse'e je Jesus Na'muxji:

—Ats xa je'e ve'e juu' mitse'e uxyam
mmukojtsjup.

27 Ve'em tse'e vya'afi vyema ku ve'e je
y'ixpajkpatajk jye'ydi. Atuva atoki tse'e
tyaandi ku ve'e du'ixti jets jeme'e je Jesus
dumaatnakyatsju to'k je ta'axtajk. Ax ni pana
tse'e dukah'amotutuvi je Jesus pan ti ve'e chajkp
uk pan tyajxe'e dumaatnakyatsju je ta'axtajk.
28 Van'it tse'e je ta'axtajk dumasaak je chiv jetse'e
figjkx jem kajpun jootm. Jidu'um tse'e jem je jayu
dunuujmidi:

29 —Ja'mda jetse'e x'ixtat to'k je yaa'tyajk juu'
atse'e tuxvaajnjikux pan ti jaty atse'e tuntun
tunkats. jJe'edam n'ite'e je Cristo!

30Van'it tse'e choo'ndi jem kajpun kajxm jetse'e
Najkxti joma ve'e je Jesus. 31 Namvaate'e je
ta'axtajk fiuyjkx jem kajpun jootm, van'it tse'e je
Jesus je y'ixpajkpatajk myunoo'kxtkjidi. Jidu'um
tse'e vyaandi:

—Yak'ixpajkpa, kayu to'k aaj.

32Van'it tse'e y'atsoojvjidi:

—Jep xa atse'enmaada juu' atse'e nkayup; ka'ats
miits je'e ve'e xnujavada.

33 Van'it tse'e je y'ixpajkpatajk
Nay'amotutuvijidi:

—¢Jep vine'e je jayu tumya'aju juu' ve'e kyayup?

34 Ax jidu'um tse'e je Jesus fia'muxjidi:

—TJe'e xa atse'e nkaakyip ntojkxip ku atse'e ntun
juu've'e chajkp je'e pan atse'e xkejxp jets atse'e je
tyoonk ntonut jets atse'e nyak'avaadat.

35°Tidu'um xa miitse'e mva'anda: “Jamaktaaxk
po'oc xa ve'e kya'it jetse'e je trigo taajm
yakpakmojknit.” Ax jidu'umts ats miitse'e
nnaajmada: Ixta je jdyuda, ve'em xa je'e ve'eda ax
jo'n je kam joma ve'e je trigo taajm, ax nvaatani
tse'e yakpakmojknit. 36 Pan pan xa ve'e je taajm
dupakmojkp, yakmujooypts je'e ve'e. AX je taajm
juu've'e pyakmujkp, xa'ma kajxts je'e ve'e y'ijtnit.
Kuxjuu've'e je taamt duvajp jetsjuu' ve'e je taajm
dupakmojkp, kijpxts je'e ve'e xyoondukta. 37 Kux
je tuvukats je'e ve'e ku ve'e je jayu vya'ah jets to'k
je'eve ejuu' ve'e je taamt duvajp, jado'kts je'e ve'e
juu' ve'e je taajm dupakmOJkp 38 Ats xa miitse'e
nkejxtup jetse'e m'ittat ax jo'n ]e jayu juu' ve'e
je taagjm dupakmojktup joma ve'e tukyayo'ojta

tukyatonda; miits tse'e tuxmutanda juu' ve'e je
viijnk jayu tudutonda.

39 Numay tse'e je jayu juu' ve'e jem
samaariait kyajpun kajxm tsuunidu, je'e tse'e
dyjaanchja'vidu je Jesus je'e kajx ku ve'e je
ta'axtajk fa'muxjidi: “Ta xa atse'e xvaajnjikux
pan ti jaty atse'e tuntun tunkats.” 40 Ax ku
tse'e je samaariait jayu jye'ydi joma ve'e je
Jestus, van'it tse'e dumunoo'kxtkti je Jesus
jetse'e myaattdnjadat. Jem tse'e tyaajii je Jesus
mejtsxaaj, 41 jetse'e jyaa'knuma'yi je jayu juu'
ve'e jaanchja'viju ku ve'e du'amotunajxti juu'
je'e ve'e kyajtsp. 42 Van'it tse'e je samaariait jayu
dunuujmidi je ta'axtajk:

—Njaanchja'vip xa aats ya'a ve'e uxyam, ka je'e
kajxjyap tse'e kux aats mitse'e juu' tuxvaajfija,
je'e kajxpa ve'e ku aatse'e viinm tun'amotunaxy
juu' ya'a ve'e kyajtsp. AX nmuja'vinupts aatse'e
jets je'e ya'a ve'e je Cristo, juu' ve'e je Nte'yam
vyinkoon jetse'e yakkutojknit, je'e juu' ve'e je jayu
duyaktso'okup to'k it to'k naxviijn.

Kuje Jesus duyakjotkadaaky to'k je yakkutojkpa
je tyoompa je myajntk
43 Kumejtsxaaj tse'e je Jesus jem Samaria chaa'n
jetse'e je tyoo' dujaa'kyo'y jem galiléait y'it jootm
paat, 44 kux viinme'e je Jesus vyaaji: “Ka'ats
je'e ve'e yakvintsa'aga je Nte'yam je y'ayook
kojtsnajxpa joma ve'e je y'avintso it je y'avintso
naax.” 45 Ku ve'e jem Galilea jye'y, oy tse'e
y'a'ixjidi je jayu kux ojtstuva ve'e je pascua Xaaj
]em]erusalen jeme'e du'ixtinujom juu' ve'e tyoon
kyojts van'it.

46 Van'it tse'e je Jesus vyimpijtnuva jem Cana,
juu' ve'e jem galiléait y'it jootm, jem joma ve'e
je tsoxk naaj duyakvimpijt tsaaydum pa'ajk naaj.
Jem tse'e vye'na to'k je yakkutojkpa je tyoompa
juu' ve'e dunumajip, pajkjup tse'e vye'na je mya-
jntk jem Capernaum. 47 Ku ve'e je toompa je kats
dumotu jets ta ve'e je Jesus jye'ya jem Galilea ku
ve'ejem Judea chaa'n, van'it tse'e gjts du'ix, jetse'e
dumunoo'kxtk jetse'e jem tyak'am fiajkxut jetse'e
je y'6nuk duyakjotkada'akut, oo'kun dmanits je'e
ve'e vye'na. 48 Van'it tse'e je Jesus fia'muxji:

—Ka'a xa ats miitse'e xjaanchjavada ku ve'e
xka'ixta je mujit nuja'vin jets je muyjit atuva.

49 Van'it tse'e y'atsaajv je yakkutojkpa je ty-
oompa:

—Ja'mu to'k aaj jatyji namka'ana ve'e ats je
n'onuk y'aa'k.

S0Van'it tse'e je Jesus fa'muxji:

—Vimpijtni jem mtak'am; joojntykip je'e ve'e je
m'Onuk.

Jyaanchja'vitse'e je yaa'tyajk vintsg ve'e je Jesus
Na'muxji, jetse'e flajkxni jem tyak'am. 51 ]Jeena
tse'e too' aajy vye'na, jetse'e dumaatnavyaatjidi
je tyoompatajk, van'it tse'e je tyoompatajk
Na'muxjidi:

—TJoojntykip xa je'e ve'e je m'dnuk.

52 Van'it tse'e yak'amotutuvidi pan vin'ite'e je
y'Onuk ]yotkadak'ukvaanm ]etse e dunuu]mldl

—O0x, to'k yaaxpe'e vye'na ku ve'e je jaajn
fiuvaatsjini.

53 Van'it tse'e je ku'Onuk dunuja Vi jets nay
van'itji ve'e ve'em ]ya]ty ku ve'e je Jesus fia' muX]l
“Joojntykip je'e ve'e je m'O6nuk.” Van'it tse'e je'e

]ets nujom vinxupe'e je jayu jep jyuump tyujkp,
je'e tse'e du]aanch]a vidu je Jesus.

>4 Ya'a tse'e ijt je mumejtsk maja nyja'vin juu'
ve'e je Jesus tyoon ku ve'e vyimpijtnuva jem
Galilea ku ve'e jem Judea chaa'n.

S

Ku je Jesus duyakjotkadaaky to'k je mojkpa jayu
jep Betesda
1 Ku ve'e je it fiajxy, van'it tse'e je israeejlit
jayu xyaajtoondi; vimpejtnuva tse'e je Jesus jem
Jerusalén. 2 Jem tse'e kajpun kajxm vye'na to'k
viijn je naaj naa'pats, Betesda je'e ve'e xyaaj, je
hebreo aajts je'e ve'e. (Myutamip tse'e vye'na
je kajpun naa'pats aka'a juu' ve'e tyukxaajidu Je
Carnero je Naa'pats Aka'a.) Joma ve'e je naaj, jem
tse'e vye'niva mugooxKk vits je eputsooktkun joma
ve'e je jayu y 'eputsa'ak. 3Jep tse'e eputsooktkun
pa'tkup mya'ajta vye'na numay je pa'am jayuda:
jem tse'e je viints jayuda, jem tse'e je uxket jayuda,
jem tse'e je'eda juu' ve'e pajkjudup je pata'ajts
pa'am, jempa tse'e juu' ve'e je kya'ajta je tyekta
tutyuntaatsni. Je'ets je'e ve'e y'a'ixtup ku ve'e
je tsoxk naaj jyeputsyo'oyut, 4 kux ve'eme'e je
jayu vyinmaaydi jets to'ma jatye'e to'k je angeles
vyafiuk y'ijt joma ve'e je naaj naa'pats jetse'e
du]eputsyo oy je naaj. Ve'em tse'e Vymmaaydl
jets pan pane'e mutoo va]kp tajkip jem najootm
ku ve'e tujyeputsyo'oy vye'na, jotkadaakp tse'e,
jyatipa'ama ve'e dumaada.
5Jem tse'e vye'na to'k je yaa'tyajk juu' ve'e ii'px
maktoodojt joojntani pa'am'ijtp. 6 Ku ve'e je Jesus

y1X]1 jetse'e dunuja'vi jets jékani ve'e pya'am'it,
van'it tse'e dunuujmi:

—c:Mtsajkpe'e jetse'e mjotkada'akut?

7Van'it tse'e j g pa'am jayu y'atsaajv:

—Ka'a xa ve'e pan pan pan atse'e xyaktakap
yam najootm ku ve'e ya naaj jyajeputsyo'oy. Ku
Xa atse'e n]atakava afi, vijjnk tse'e tajkikojp.

8Jetse'e je Jesus fia'muxji:

—Pojtukni, pakmojkni ya mmaajntkun, jets
jaamni.

9 Tun jatyji tse'e je yaa'tyajk jyotkadaakni, je
myaajntkun dupakmojkni, jetse'e yo'pyajkni. Ax
poo'kxtkun xaajts je'e ve'e vye'na van'it, 10 je'e
kajx tse'e je israeejlit jayu dunuyjmidi je yaa'tyajk
juu've'e jotkadaaknu:

—Poo'kxtkun xaaj xa ve'e uxyam, ka'a tse'e je
pava'nun duyakjaty jetse'e xpapakut ya mmaajn-
tkun.

11Van'it tse'e je yaa'tyajk y'atsoojvjidi:

—TJe'ejuu' atse'e tuxyakjotkada'aky, je'ets atse'e
tuxnuujma: “Pakmojkni ya mmaajntkun jets
jaamni.”

12Van'it tse'e du'amotutuvidi:

—¢:Pants je'e ve'e juu' ve'e tumna'muxju:
“Pakmojkni ya mmaajntkun jets jaamni”?

13 Ax ka'ats je'e ve'e dunuyjava pan pan je'e
ve'e yakjotkadaakjinu kux tavani ve'e du'ixtc_')kini
vye'na je Jesus jem numay jayu akojkm juu' ve'e
jem ve'nidup. 14 Ux'ook tse'e je Jesus pyaatji jep
maja tsaptujkp, ]etse e Na'muxji:

—Ixu, ta xa ve'e mjotkada'aky. Ka'a tse'e
m'uktokintoonnit, ve'em tse'e mkapaa'tjut nuyojk
je tsaachpaatun.

15 Van'it tse'e fiujkx je yaa'tyajk jetse'e 0]ts
duvaa]n]ada je myu'israeejlit jayu jets je Jesus je'e
ve'e yakjotkadaakju. 16 Je'e kajx tse'e je israee-
jlit jayu dujomtoondi dutitoondi je Jesus jetse'e
du'ukyak'oo'kuva'anda je'e kajx ku ve'e ve'em
dutuujn ku ve'e poo'kxtkun xaaj vye'na.

17 Ax jidu'um tse'e je Jesus fia'muxjidi:

—Toomp xa ve'e ats je nTee' uxyam paat, toom-
papts atse'e.

18 Je'e kajx tse'e je israeejlit jayu nuyojk
dutunjaa'ktsojkti jetse'e duyak'oo'ktat, ka je'e
kajxjyape'e ku ve'e dukah'amaa'yi je poo'kxtkun
Xaaj, je'e kajxpa ve'e ku ve'e fiaajk'akijpxaja maat
je Nte'yvam ku ve'e vya'afi jets Tyee'am je'e ve'e je
Nte'yam.

Je kutojkun juu' ve'e jyayejpp je Nte'yam je
y'Onuk

19Van'it tse'e je Jesus fa'muxjidi:

—Tyuvam xa ats miitse'e nnaajmada, vaam-
pam atse'e, jets ka'a atse'e x'Q'yixju jets atse'e juu'
ntonut ya n'avintso kutojkun kajx, ats, je Nte'yam
je y'Onuk, je'ejyji atse'e ntuump juu' atse'e n'ixp
juu' ve'e ats je nTee' tyuump. Nuyjom tse'e juu'
ve'e je Dios Tee' tyuump, ntoompapts ats je'e ve'e,
20 kux xtsgjkp atse'e je nTee' jets atse'e xtuk'ix
nujom juu' je'e ve'e tyuump, Xjaa'ktuk'ixupts
atse'e jets atse'e ntonut juu' ve'e dujaa'knumajip
jetsnika'ave'ejuu' atse'e uxyam ntuump nkajtsp,
ve'em tse'e atuva atoki myaktdnjadat. 21 Kux ve'em
axjo'njeDios Tee' duyakjoojntykpukje oo'kpatajk
jetse'e je joojntykin duma'a, nay ve'empa tse'e ats,
je'ejey'Onuk, nmooyvapts atse'e je joojntykin pan

pan atse'e ntsajkp. 22Je Dios Tee', ka'ats je'e ve'e
pan dutokimpayo'oy, atse'e xmooy nujom je ku-
tojkun jets atse'e ntokimpayo'oyut, 23 ax ve'emts
atse'e nyjom je jayu xmogyvat je vintsa'kin juu'
ve'e myooydup je Dios Tee'. Pan pan xa atse'e
xkavintsa'kip, ka'ats je'e ve'e duvintsa'kiva je Dios
Tee', juu' atse'e xkejxp.

24 °Tygvam xa ats miitse'e nnaajmada,
vaampam atse'e, pan pane'e du'amotunajxp
juu' atse'e nkajtsp jetse'e dujaanchjava je'e pan
atse'e xkejxp, jyayejppts je'e ve'e je joojntykin
juu' ve'e xa'ma kajx ijtp, ax ka'a tse'e yakmo'ot
je tsaachpaatun juu' ve'e xa'ma kajx ijtnup,
je'e ve'e je oo'kun tufiuva'achju jetse'e tutyaka
joma ve'e je joojntykin juu' ve'e xa'ma kajx ijtp.
25 Tydavam xa ats miitse'e nnaajmada, vaampam
atse'e, jets pyaatype'e je xaaj, uxyamts je'e ve'e,
ku ve'e je oo'kpatajk du'amotunaxtat juu' atse'e
nkajtsp; pan pan jaty tse'e du'amotunajxtup,
joojntykidinupts je'e ve'e xa'ma kajx. 26 Kux
ve'em ax jo'n je Dios Tee' je joojntykin duyakjeja,
nay ve'empats atse'e je kutojkun xmooyva jets
atse'e je joojntykin nyakjéjivat, 27 nay je'ets atse'e
xmooyva je kutojkun jets atse'e ntokimpayo'oyut,
ats, je Jayu Juu' ve'e Nupaamduka Ijtp. 28 Ka'ats
ya'a ve'e atuva atoki xtuktdndat. Pyaa'tupe'e je
xaaj ku ve'e nyjom je oo'kpatajk du'amotunaxtat
juu' atse'e nkdtsup 29 jetse'e pyitsumdinit joma
ve'e tuflaxtdkada. Pan pan jaty tse'e dutoondu
juu' ve'e gy, joojntykpajktinuvapts je'e ve'e
jetse'e xa'ma Kkajx jyoojntykidinit; ax pan
pan jaty tse'e dutoondu juu' ve'e ka Qyap,
joojntykpajktinuvapts je'e ve'e jetse'e xa'ma kajx

chaachpaattinit.

30 ’Ka'a atse'e x'g'yixju jets atse'e viinm juu'
ntonut, tokimpayo'yp xXa atse'e ax jo'n atse'e
nyaktukpava'afi. Pyaatyp y'akeeguipts je'e ve'e
juu' atse'e ntokimpayo'yp, kux ka je'ep atse'e
n'ixtip vintsg atse'e ya n'avintsg vinma'yun
nyaktonut, je'e atse'e n'ixtip juu' ve'e chajkp je'e
pan atse'e xkejxp. 31 Pan atsji xa ve'e je n'ayook
nmukojtspejtp jets je'e ve'e tuntoomp, ka'ats je'e
ve'e tyun. 32Jem tse'e jado'k pane'e ats je n'ayook
dunukojtspejtp, ax nmuja'vinupts atse'e jets je'e
juu've'e kyajtsp ats kajx, toompts je'e ve'e. 33 Miits
xave'e je jayu mtuknukejxtu je Yaknapejtpa Juan
jetse'e najkx du'amotutuvada; vintsots je'e ve'e
je tuvakojtsun dupuujm, tyuvamts je'e ve'e. 34 Ka
je'epts atse'e nyaktonup juu' ve'e je jayu kyajtsp
oy ats kajx, je'e kajxts ats miitse'e nnaajmada
vintsg ve'e je Juan kyajts ats kajx jets ve'eme'e
mtsg'oktat. 35 Ve'em xa ve'e je Juan y'ijt ax jo'n
to'k je ta'kxpa juu' ve'e tooyp jetse'e kyutu'kx,
ax mnayja'vijiduts miitse'eda jetse'e je kona it
mxoojntkti joma ve'e je'e. 36 AX nmaatts atse'e
je tuvakojtsun juu' ve'e nuyojk toomp jets ni
ka'a ve'e juu' ve'e je Juan Kkyojts, je'ets je'e ve'e
juu' jaty atse'e ntuump, nay je'ejyamts je'e ve'e
juu' atse'e je Dios Tee' xtuknukejxp jets atse'e
ntonut jets atse'e nyak'avaadat. Ax juu' jaty
atse'e ntuump, je'e tse'e je tuvakojtsun dupa_lamp
jets je Dios Tee' atse'e xkejxp. 37 Nay ve'empa
tse'e ]e Dios Tee!, juu' atse'e Xke]Xp, ya]kpapts
je'e ve'e je tuvakojtsun. Ni vin'ita xa je'e ve'e
xkah'amotunaxta, ni vin'itats je'e ve'e xka'ixta,

38 ka'a tse'e mtuktdkajada je kyats je y'ayook kux
ka'a atse'e xjaanchjavada, jets vilnme'e je Dios Tee'
ats xkex. 39 Qoy xa ve'e xtuntoonkada je Kunuu'kx
Jatyan kux ve'eme'e mvinmayda jets je'e kajxe'e
Xpaattinit je joojntykin juu' ve'e xa'ma kajx ijtp;
goyame'e je Kunuu'kx Jatyan du'avana jets pan
atse'e, 40 ka'ats ats miitse'e xnuminuva'anda
jetse'e xjayéptat je joojntykin juu' ve'e xa'ma kajx
ijtp.

41 ’Ka'a xa atse'e nyaktun je majin juu' ve'e
je jayu yajkyp. 42 N'ixada xa ats miitse'eda,
nnuja'vipts atse'e jets ka'a miitse'e je Nte'yam
xtsokta. 43 Ats je nTee' kajx xa atse'e nmiijn,
ka'ats ats miitse'e xkuvakta; pan miimp
tse'e jado'k je y'avintso je'e kajx, je'e tse'e
tuuv mkuvaktap. 44 ;Vintsots ats miitse'e
xjaanchjavadat pan mnakyuvajkuxjudupe'e je
majin vimpit atyj jetse'e xka'ixtada je majin juu'
ve'e to'k je Nte'yvam yajkyp? 45 Ka'a miitse'e
mvinmaydat jets nmu'aa'nadap ats miitse'e
jem ats je nTee' vyinkojkm, viinme'e je Moisés
mnu'aa'najadat, je'e juu' miitse'e mmakkidup.
46 Pan kuxjaanchjdvada xa ve'e juu' ve'e je Moisés
jyaay, kuxjaanchja'viduvats atse'e, kux fiukojtse'e
je Moisés jets pan atse'e ku ve'e jyaajy. 47 Ax
pan ka'a tse'e xjaanchjavada juu' je'e ve'e jyaay,
ivintsose'e Xjaanchjavadat juu' atse'e nkajtsp?

6
Ku je Jesus je jayu duyakkaajy numugooxk miijl
(Mt. 14.13-21; Mr. 6.30-44; Lc. 9.10-17)

1 Ku ve'e je it fajxy, van'it tse'e je Jesus fujkx
jemjado'kado'om galiléait myajana'akayapa'am,
yaktijpapts je'e ve'e tibeeriasit maja na akaya

Numay tse'e je jayu pyana]kX]ldl kux y 'ixtu ve'e
je mujit nu]a'vm juu' ve'e tyoon, je'e ve'e ku
ve'e je pa'am jayuda duyakjotkadaakni. 3 Van'it
tse'e je Jesus fiujkx jem tonun viinm jetse'e jem
dumaat'ajxtkti je y'ixpajkpatajk; 4 tdminup tse'e
vye'na je pascua xaaj. > Ku ve'e je Jesus du'ix
jets numay jayu ve'e panajkxjup, van'it tse'e
dunuujmi je Felipe:

—¢JOmase'e njo'yumdat je kaaky je tojkx jetse'e
anafiujoma kyaydat?

6Je'e kajx tse'e ve'em vyaajii jetse'e du'ixut pan
vintsg ve'e y'atsovumpitjut, kux fiyja'vip je'e ve'e
ti ve'e tyOnup. 7 Van'it tse'e je Felipe y'atsoojvji:

—Ka'a xa ve'e fiupaadat mejtsk mokupx xaaj je
meen numutun jetse'e je tsapkaaky yaktukjoyut
jetse'e yuu'n vee'n kakje'e yakmo'odat.

8 Van'it tse'e je Andrés, nuto'k je Jesus je
y'ixpajkpa, je SimoOn Pedro je y'uts, je'e tse'e
dunuujmi je Jesus:

9 —Yam xa ve'e to'k je mix dnuk, mugooxk tse'e
je tsapkaaky dumaada jets mejtsk je ajkx, cax
vinxupts ya'a n'ite'e jyaa'kjanupaadat, kux va'ajts
numay xa ya'a ve'e ya jayuda?

10Van'it tse'e je Jesus vyaajfi:

—Yak'ajxtkkaxta ya jayuda.

Jetse'e y'ajxtkkajxti jeja tsoots jaat je numay
jayu, numugooxk miijl jo'nts je'e ve'e y'ijtti
juu' ve'e je yaa'tyajkta. 11 Van'it tse'e je
Jesas dukoogjnuk je tsapkaaky, jetse'e je

Nte'vam dukukojtsji. Van'it tse'e dumooydi je
y'ixpajkpatajk jetse'e duyakva'kxjadat je jayu juu'
ve'e tsuunidup. Nay ve'empa tse'e dutoompa
maat je ajkx, jetse'e je jayu yakmooydi pan
vinxupe'e dutsojkti. 12 Ku'uxani tse'e vye'nada,
van'it tse'e je Jesus dunuyjmi je y'ixpajkpatajk:

—Pakmokta je tsapkaaky kunax jets je ajkx ku-
nax, ni tia ve'e kyavintgkiyut.

13Van'it tse'e dupakmojktini jamakmejtsk kach
je tsapkaaky kunax juu' ve'e mugooxk je tsap-
kaaky uk'ijt. 14 Ku tse'e je jayu du'ixti je maja
nyja'vin juu' ve'e je Jesus tyoon, van'it tse'e
vyaandi:

—Tyuvamdam xa je'e ve'e jets je Nte'yvam je
y'ayook kojtsnajxpa ya'a ve'e juu' ve'e katsani
jetse'e myiinnit yaja naxviijn.

15 Nyja'vi tse'e je Jesus jets yakkutojkpa ve'e
akee'y dupamuva'anda, je'e kajx tse'e apuk
Napyaajmji jetse'e jyaa'kvimpejt jem tonun viinm.

Ku je Jesus yo'y jem nani'kxm
(Mt. 14.22-27; Mr. 6.45-52)

16 Tanani tse'e je it vye'na, van'it tse'e je Jesus
je y'ixpajkpatajk vyajntkti joma ve'e je maja
na'akaya 17 jetse'e tyajkidi jem barco jootm,
jetse'e dutinajx'ukvaandi, jem tse'e Capernaum
nNajkxta. Ta tse'e je it kyc_)c_)'tsini vye'na, ka'anum
tse'e je Jesus kyada'aky vye'na joma ve'e je
y'ixpajkpatajk, 18 van'it tse'e makk pyoj ukvaa]n
jetse'e je naaj makk je poj jyeputsyo'yji. 19 Kuve'e
to'k legua naxy jo'n dupakaa'pti je barco, van'it
tse'e du'ixti jets jeme'e je Jesus fiumétsjada, jem

tse'e nani'kxm yg'oy. Van'it tse'e cha'kidi. 20 Ax
jidu'umts je'e ve'e fa'muxjidi:

—Ats xa jeja, kadi mtsa'agada.

21Van'it tse'e xoonduk joot duyaktajkidi je Jesus
jem barco jootm. Tun jatyji tse'e jye'ydi jem joma
ve'e fajkxta.

Ku je jayu du'ixtidi je Jesus

22-23 Je numay jayu tse'e juu' ve'e taandu jeja
maja na'akaya pa'ayi joma ve'e je Jesus yakkaa-
jyjidi, tavani ve'e je Jesus dukukajtsja vye'na je
Nte'yvam je tsapkaaky kajx, je'e tse'e du'ixtu jets
to'kji je'e ve'e je barco vye'na jets ka'a ve'e je
Jesus je y'ixpajkpatajk dumaattajki jem barco
jootm, je'ejyji ve'e tsoo'ndu je y'ixpajkpatajk. Je
ku'dxit tse'e du'ixti jets ka'afiupe'e ti barco joma
ve'e je Jesus kutyajki Van'it tse'e je barco
jye'ydi jeja napa'ayi tamji joma ve'e je JesuUs je
jayu duyakkaaydi, jem tse'e tibeeriasit kya]pun
kajxm choo'ndi. 24 Ku ve'e du'ixti jets ka'a ve'e
jem pan y'ukve'nini je Jesus jets ni ka'ava ve'e
je y'ixpajkpatajk, van'it tse'e tyajkidi jem barco
jootm juu' ve'e jem je'ydu, jetse'e jem Capernaum
Najkxti, je Jesuuse'e gjts du'ixtada.

25 Ku ve'e jye'ydi jem jado'k ado'om maja
na'akaya pa'am, van'it tse'e dupaatti, jetse'e
dunuyjmidi:

—Yak'ixpajkpa, ¢vin'itts mitse'e yaja tumje'ya?

26Jetse'e je Jesus y'atsoojvjidi:

—Tyuvam xa ats miitse'e nnaajmada, vaam-
pam atse'e, jets ka je'e kajxap atse'e x'ixtada kuxe'e
tux'ixta je mujit nuyja'vin, je'e kajxe'e kuxe'e
tumkayda jetse'e tumko'oxjada. 27 Kadi nuyojk

xnutonda je kaaky je tojkx juu' ve'e kdxup jets ni
ka'a ve'e je kaaky je tojkx juu' ve'e jejkp jetse'e
mmo'ojadat je joojntykin juu' ve'e xa'ma kajx ijtp,
je kaaky je tojkx ]uu' ats miitse'e nmo'odap, kuxje
Dios Tee' atse'e ve'em je kutojkun xmooyp, ats, je
Jayu Juu' ve'e Nupaamduka Ijtp.

28 Van'it tse'e du'amotutuvidi:

—¢Tis je'e ve'e juu' aatse'e ntonup jets aatse'e
ve'em ntonut juu' ve'e je Nte'yam chajkp?

29Jetse'e je Jesus y'atsoojvjidi:

—Juu' xa ve'e je Nte'yvam chajkp jetse'e xtondat,
je'ets je'e ve'e jets atse'e xjaanchjavadat, je'ets
atse'e xkejxp.

30 Van'it tse'e du'amotutuvidinuva:

—¢Ti nuja'vints aatse'e xmo'op jets aatse'e
nnujavat jets je Nte'vam mitse'e mkejxjup jets
aats mitse'e njaanchjavat? ¢Ti ve'e mtuump?
31 Je Moisés xa ve'e dumooy je mana je njujpit
jayuvamda jem vinva'ajts it kajxm, ve'em ax jo'n
je Kunuu'kx Jatyan vya'afi: “Yakmooydu tse'e je
jayu je tsapjootmit tsapkaaky jetse'e dukaaydi.”

32Jetse'e je Jesus y'atsoojvjidi:

—Tyuvam xa ats miitse'e nnaajmada,
vaampam atse'e, jets ka je Moiseesap je'e ve'e
m00]y]udu je mjujpit jayuda je tsapkaaky ]em
vinva'ajts it kajxm; ats je nTee' xa je'e ve'e
moojyjudu. Kajx xa ve'e je tsapkaaky juu' ve'e
yakmooydu je mjujpit jayuda; ax je tsapkaaky juu
ve'e ats je nTee' uxyam ya]kyp, je'e tse'e nuyojk
0y. 33Kux je tsapkaaky juu' ve'e je Nte'yam uxyam
yajkyp, je'ets je'e ve'e juu' ve'e jem tsapjootm
kadaak jetse'e je jayu dujoojntykinma'a.

34Van'it tse'e dunuujmidi:

—Mooyk aats to'k aaj xa'ma kajx je tsapkaaky.

35]etse'e je Jesus Na'muxjidi:

—Ats xa je'e ve'e je tsapkaaky juu' ve'e joo-
jntykinyajkp. Pan pants atse'e xnumiimp, pan
pants atse'e xjaanchja'vip, ve'emtsje'e ve'e axjo'n
je jayu juu' ve'e ti dukaayp du'ookp jetse'e ni je
vin'ita kyoo'ktaatsinit kyoo'kyu'oo'kjinit. 36 Ax
tats atse'e nva'af, gyame'e tuxja'ixta je mujit
nyja'vin juu' ve'e duyaknuke'xnatajkip jets pan
atse'e, ka'ats atse'e xjaanchjdvada. 37 Pan pan jaty
atse'e je nTee' xmooyp, ats tse'e xnumiindup, jets
pan pants atse'e xnumiimp, ka'ats ats je'e ve'e
mpavgput. 38 Kux ka je'e kajxap xa atse'e jem
tsapjootm nkadaaky jets atse'e ntonut juu' atse'e
ntsajkp, je'e kajxe'e jets atse'e ntonut juu' ve'e
chajkp je'e pan atse'e xkejxp. 39 Ats je nTee', juu'
atse'e xkejxp, chajkpts je'e ve'e jets atse'e ni to'ka
nkayaktokiyut juu' ats je'e ve'e xmooy, je'e ve'e
chajkp jets ats je'e ve'e nyakjoojntykpajktinuvat
je xaaj ku ve'e je jayu yaktokimpayg'ynit. 40 Kux
je'e ve'e chajkp ats je nTee' jets pan pane'e je
nuja'vin dupajkp jets je Nte'yam je y'Onuk atse'e,
jets atse'e xjaanchjava, je'e tse'e dujayejpnup je
joojntykin juu' ve'e xa'ma kajx ijtp, jets ats je'e
ve'e nyakjoojntykpajknuvat je xaaj ku ve'e je jayu
yaktokimpayg'ynit.

41 Van'it tse'e je israeejlit jayu duvinkojtsti
dunaa'kojtsti je Jesus je'e kajx ku ve'e vyaajii: “Ats
xa je'e ve'e je tsapkaaky juu' ve'e jem tsapjootm
kadaak.” 42 Jetse'e flavyaajnjidi:

—¢Kaya' aap]e eve'ejeJesus,je José je mya]ntk?
N'ixamda Xxa uu'm ya'a je tyee' je tyaak, ¢vintsose'e

vya'afi jets jem ya'a ve'e tsapjootm kyadaaky?
43Van'it tse'e je Jesus fia'muxjidi:

—Ka'ats atse'e x'ukvinkojtstinit
x'uknaa'kojtstinit. 44 Ni pana xa ve'e kya'o'yixju
jets atse'e xnuminut pan ka'a ve'e yakminju ats
je nTee!, juu' atse'e xkejxp. AX pan pants atse'e
xnumiimp, nyakjoojntykpajknuvapts ats je'e
ve'e je xaaj ku ve'e je jayu yaktokimpayo'ynit.
45 Jidu'um tse'e dujatyaandi je Nte'yam je
y'ayook kojtsnajxpatajkta jep Kunuu'kx Jatyan
kujxp: “Je Nte'yame'e dutuk'ixup anafiujoma
je jayu.” Ax ve'em tse'e, pan pan jaty tse'e
dukats'amotunajxtup ats je nTee' jetse'e dujatta
juu' je'e ve'e tuk'ixjudup, xnumiindupts ats je'e
ve'e.

46 °Ni pana xa ve'e ats je nTee' duka'ix, je'ejyji
ve'e du'ix pane'e miin yaja naxviijn ku ve'e je
Nte'yvam maat y'ijt, ax je'ets atse'e. 47 Tydvam xa
ats miitse'e nnaajmada, vaampam atse'e, pan pan
atse'e Xjaanchja'vip, jyayejppts je'e ve'e je joojn-
tykin juu' ve'e xa'ma kajx ijtp. 48 Ats xa je'e ve'e je
tsapkaaky juu' ve'e joojntykinyajkp. 49Qyam tse'e
je mjujpit jayu du]akaaydl ]e mana jem vinva'ajts
it kajxm, oo'ktinuts je'e ve'e; 50 ax je tsapkaaky
tse'e juu' ve'e jem tsapjootm kadaak, ku ve'e pan
dutukmajuvuk, ka'a tse'e y'oo'kut. 51 Ats xa ve'e
viinm je tsapkaaky juu' ve'e joojntykinyajkp, je
tsapkaaky juu' ve'e jem tsapjootm kadaak. Pan
pan tse'e dutukmajuvajkp ats kajx, xa'ma kajxts
je'e ve'e jyoojntyKkinit. Jets j(_e tsapkaaky juu' atse'e
nyékup, ats je ntsu'utsts ya'a ve'e, je'e juu' atse'e
nmaso'okup je'e ka]X ]etse e je jayu dujayejptinit
je joojntykin juu' ve'e xa'ma kajx ijtp.

52Van'it tse'e je israeejlit jayu favyaajnjidi:

—¢Vintsos ya'a vine'e dutij jets ya'a ve'e
ntso'tsumdat?

53Van'it tse'e je Jesus fia'muxjidi:

—Tyuvam xa ats miitse'e nnaajmada, vaam-
pam atse'e, jets pan ka'a ve'e xtukmajuvakta ats
ya ntsu'uts jets ats ya nnuu'pun, ats, ]e Jayu Juu!'
ve'e Nupaamduka I]tp, ka'a tse'e xjayéptat je joo-
jntykin juu' ve'e xa'ma kajx ijtp.

54 ’Pan pan xa ve'e dutukmajuvajkp ats ya
ntsu'uts jets ats ya nnuu'pun, jyayejppts je'e ve'e
je joojntykin juu' ve'e xa'ma kajx ijtp, ax ats tse'e
nyakjoojntykpajknuvap ku ve'e jye'yat je xaaj ku
ve'e je jayu yaktoklmpayo ynit. 55 Kux je kaaky
je tO]kX juu' ve'e duyakjéjip je ]00]ntyk1n juu' ve'e
xa'ma kajx ijtp, ats ya ntsu'utsts je'e ve'e; jets je
uu'k juu' ve'e duyakjéjip je joojntykin juu' ve'e
xa'ma kajx ijtp, ats ya nnuu'punts je'e ve'e. 56 Pan
pan tse'e dutukmajuvajkp ats ya ntsu'uts jets ats
yannuu'pun, yamtsje'e ve'e ats nja'vin kajxm y'it,
jets atse'e n'it jem je'e jya'vin kajxmpa. 57 Je joo-
jntyk Dios Tee', juu' atse'e xkejxp, je'e kajxts atse'e
njoojntyka; nay ve'empa tse'e pan pan atse'e xtuk-
majuvajkp, ats kajx tse'e jyoojntykivat. 58 Ats xa
ve'e je tsapkaaky juu' ve'e jem tsapjootm kadaak;
ka ve'emapts atse'e ax jo'n je mana juu' ve'e
kyaaydu je mjujpit jdyuda, oo'ktu tse'e gyame'e
dujakaaydi. AX pan pan tse'e dutukmajuvajkp ya
tsapkaaky, xa'ma kajx tse'e jyoojntykinit.

59 Jemts ya'a ve'e Capernaum je Jesus je jayu
dutuk'ix ku ve'e fiay'amojkijidi jep tsaptujkp.

Je kats je ayook ka]x tse'e je jayu dujayepta je
joojntykin juu've'e xa'ma kajx ijtp
60 Ku ve'e du'amotunajxti juu' ve'e tuk'ixjudu,
van'ittse'e vyaandi numay jejayujuu' ve'eje Jesus
dupanajkxtu:
—Tso'ox xave'e goyjetse'e yakkuvakutjuu'ya'a
ve'e kyajtsp. ¢Pan ya'a n'ite'e majapamjup?

61 Nuja'vi tse'e je Jesus jets vinkojtsjudup
naa'kojtsjudupe'e, van'it tse'e dunuujmidi:

—cMko'oyja'vidup miits je'e ve'e juu' atse'e
tunkats? 62 Jets pan kux'ixta ve'e jets atse'e
kumpet joma atse'e n'ijt, ats, je Jayu Juu'
ve'e Nupaamduka Ijtp, ¢vintsots miits n'ite'e
mva'andat? 63 Ka'a xa miitse'e mvinmadydat jets
je'e atse'e ntijp jetse'e xtso'otstat ats ya ntsu'uts,
ni ka'a tse'e mvinmaayduvat jets je'e atse'e ntijp
jetse'e x'oo'ktat ats ya nnuu'pun, je'e atse'e ntijp
jets atse'e xjaanchjavadat. AX juu'ts ats miitse'e
tunvaajnjada, je Espiritu Saantots je'e ve'e jye'e,
je'e tse'e je joojntykin duyakjéjip. 64 Ax jemts
miitse'eda juu' atse'e xkajaanchja'vidup.

Nuja' vinup tse'e je Jesis van'itani ku ve'e
choo'nduk jets pan pan ]atye e ka]aanch]a vijup,
nay figja'vivapts je'e ve'e jets pan je'e ve'e ]uu'
ve'e paajmjinup jem je jayu kya m juu' ve'e
tso'oxpajkjudup. 65 Jetse'e vyaajfi:

—TJe'e kajx xa atse'e tunva'aii jets ni pana ve'e
kya'o'yixju jets atse'e xnuminut pan ka'a ve'e je
Dios Tee' yakminju.

66 Van'it tse'e myasookjini numay ]e ]ayu
juu' ve'e panajkxjup V'ijt, ka'ats je'e ve'e

du'ukmaatvittini. 67 Van'it tse'e je Jesus
du'amotutuvi je iumakmejtsk ixpajkpada:

—¢Mnagjkxuvaanduvapts miitse'eda?

68 Van'it tse'e je Simon Pedro y'atsoojvji:

—Maja Vintsan, ¢pants aatse'e mpanajkxup?
Juu' xa mitse'e mkajtsp, je'ets aatse'e xtuknuja'vip
je joojntykin juu' ve'e xa'ma kajx ijtp. 69 Ta aatse'e
njaanchjava, nnyja'vip aatse'e jets mits je'e ve'e
je Cristo, juu' ve'e je Nte'yam vyinkoon jetse'e
yakkutojknit, je joojntyk Nte'yam je y'Onuk.

70Jetse'e je Jesus y'atsoojvjidi:

—¢Ka atsap miitse'e numakmejtsk nvinkoondu?
Jyave'ema tse'e, jem tse'e nuto'k miitsta juu' ve'e
jem jya'vin kajxm je ko'oyjayuvap.

71 Je Judas Iscariote tse'e tyijp, je Simon je
myajntk, kux fiuja'vip je'e ve'e je Jesus jets je
Judase'e paajmjinup jem je jayu kya'm juu' ve'e
tso'oxpajkjudup, dyame'e je Judas jya'ijt nuto'k je
ixpajkpa juu' ve'e numakmejtsk ijttu.

7

Ku je Jesus je y'utsatajk kyajaanchja'vijidi

1 Tdvani tse'e ve'em jyaty, van'it tse'e je Jesus
vyidut jem galiléait y'it jootm; ka'a tse'e dutsak
jetse'e jem judéait y'it jootm y'itut kux je jémit
jayuda ve'e yak'og'kuvaajnjudup. 2 Tdmani
tse'e vye'na je xaaj ku ve'e je israeejlit jayu
fay'ojts'atyaknupaajmjidi, 3 van'it tse'e je Jesus
je y'utsatajk fa'muxjidi:

—Kadi yaja mtafl, najkxu jem Judea, jets je'e
pan pan jatye'e mpanajkxjudup, jetse'e du'ixtuvat
juu' jatye'e mtuump. < Kux pan pan xa ve'e

dutsojkp jetse'e kye'exut juu' ve'e tyuump, ka'ats
je'eve'e ayu'utsjuu' dutun. Pan tijatye'e mtuump,
tonuts jeja anafiyjoma je jayu vyinkujk.

5 Je'e kajx tse'e ve'em vyaandi kux ni je
y'utsatajka ve'e kyajaanchja'vijidi. 6 Van'it tse'e je
Jesus fia'muxjidi:

—Ka'anum atse'e xtukkada'aky; ax miitsta,
oyvin'itats miitse'e mtukkada'akjada. 7 Ka'a xa
ve'e nvaat jets miitse'e mkatsgkjadat je jayu juu'
ve'e dumaatnavyaa'njudup je naxviijnit je kyo'oy
je'e; axka'ats atsje'e ve'e xtsokta je'e kajx ku atse'e
je tuvakojtsun mpum jets ka'a ve'e y'gya juu' ve'e
tyoondup. & Najkxtats miitse'e xaajiva; ka'a atse'e
uxyam nmujkx kux ka'anum atse'e xtukkada'aky.

9 Ku ve'e je Jesus ve'em vyaajfi, van'it tse'e
jyaa'ktaajii jem galiléait y'it jootm.

Kuje Jesusvye'najomave'e je myu'israeejlit jayu

flay'ojts'atyaknupaajmyidi

10 Tavani tse'e fajkxta vye'na je y'utsatajk,
van'it tse'e je Jesus fiajkxpa xaajiva. Ka'a tse'e
faajknuke'xnatajkiji jeja je jayu vyinkujk, apuke'e
fiujkx jets ka'a je numay jayu maat. 11Jem tse'e
Jerusalén je israeejlit jayu y'ixtiji. Jidu'um tse'e
Navyaajnjidi:

—¢Jomas je'e vine'e y'it je Jesus?

12Tem tse'e je numay jayu fiukatsju. Jem tse'e
juu' ve'e vaandup: “Qy jayu xa je'e.” Jem tse'e
juu' ve'e vaanduvap: “Ka'a xa je'e ve'e y'oyjayuva,
je numay jayu ve'e vyin'uu'mp.” 13 Ax ni panats
je'e ve'e ixna ke'xna kyanukatsju, je'e kajx ku
ve'e dutsa'agada je israeejlit jayu juu' ve'e jem tso
tsuunidup.

14 Kojk va'kxy tse'e je Xaaj tyunju vye'na, van'it
tse'e je Jesus tyajki jep maja tsaptujkp jetse'e
yak'ixpajk'ukvaajii. 15 Atuva atoki tse'e je israee-
jlit jayu tyaandi jetse'e fiavyaajnjidi:

—¢Vintsps ya'a vine'e g9y juu' dutunnujava?,
ka'a tse'e y'ixpuka.

16Jetse'e je Jesus y'atsoojvjidi:

—]Je ixpajkun juu' atse'e je jayu ntuk'ixp, ka
atsapts je'e ve'e nje'e, je'e je'e ve'e jye'e pan
atse'e xkejxp. 17 Pan pan xa ve'e dutonuvaamp
juu' ve'e je Nte'yam chajkp, fiujavapts je'e ve'e gy
pan je Nte'yvam kajx je'e ve'e myin je ixpajkun
juu' atse'e je jayu ntuk'ixp uk pan ya n'avintso
vinma'yun kajx atse'e juu' nkats. 18 Pan pan xa
ve'e je y'avintso vinma'yun kajx juu' dukojtsp,
je'e kajxts je'e ve'e ve'em dukats jetse'e je jayu
vyintsa'agajat; ax pan pan tse'e dutsojkp jetse'e
vintsa'aga y'itut je'e pane'e kejxjup, tyuavamts je'e
ve'e juu' ve'e kyajtsp, ni vinxupats je'e ve'e ky-
ataaya.

19°Moojyjudu xa ve'e je mjujpit jdyuda je Moisés
je pava'nun. AX ni panats miitse'e juu' ve'e
dukutyoomp je pava'nun. Pan kuxkutyonda xa
ve'e, ka'ats atse'e kuxyak'oo'kuva'anda.

20 Van'it tse'e je numay jayu y'atsoojvjidi:

—]Je ko'gyjayuvap xa ve'e jem mja'vin kajxm.
¢Panam ijk myak'oo'kuvaajnjup?

217etse'e je Jesus ﬁg'ml_lxjidi:

—Atuva atoki xa ve'e mtuntanda je'e kajx ku
atse'e to'k je jayu nyakjotkadaaky. 22 Ax je Moisés
tse'e mpavaajnjudu jetse'e je mpi'k mix Onuk
duni'kxmadat dukogjmadat je ixta'nun. Ka je'ep
je'e ve'e ve'em du'ukvaan, je jyujpit jayu ve'eda.

Je'e kajxts miitse'e je ixta'nun xpaajmjada je pi'k
mix Onukta kujyapoo'kxtkunxaajam je'e ve'e.
23 Pan je'e kajxts miitse'e xpaajmjada je ixta'nun
je mpi'k mix Onukta jetse'e ve'em je Moisés je
pyava'nun xkutyondat, kujyapoo'kxtkunxaajam
je'e ve'e, ;tyajxts atse'e xmu'ékjada Kku atse'e
poo'kxtkun xaaj tunyakjotkada'aky to'k je
yaa'tyajk? 24 Ka'a xa ve'e mtokimpayo'oydat
pan vintso ve'e juu' jaty kye'ex, ku ve'e
mtokimpayo'oydat, gy tse'e mtokimpayo'oydat,
ve'em pan vintsg ve'e juu' jaty y'ixuva.

Ku je Jesus du'ava'ni pan vintsg ve'e myiijn
25Jeme'e juu' ve'e jem Jerusalén tsuunidup juu'
ve'e nay'amotutuvijidu:

—c¢Kaya'aap je'e vine'e juu' ve'e yak'ixtip jetse'e
duyak'go'kuva'anda? 26 Uxyaja xa ve'e je jayu
vyinkujk kyats, ni pana tse'e kyavintsona'muxju.
¢Nuja'viduptam vine'e je yakkutojkpatajk jets je
Cristoya'a ve'e? 27 Ax ka je'epts ya'a ve'e je Cristo,
kux nmuja'vimdinup uu'me'eda jets jomit jayu
ya'a ve'e; ax ku tse'e je Cristo myiinnit, ni panats
je'e ve'e dukanujavat pan jomit jayu je'e ve'e.

28 Jep tse'e maja tsaptujkp yak'ixpuk vyena je
Jesus. Kuve'e dumotu vintso ve'ejejayu vya'anda,
van'it tse'e makk kyajts, jetse'e vyaajii:

—X'ixada xa ats miitse'eda, jets mnuja'viduvap
tse'e jets jomit jayu atse'e. Ka ya n'avintso
vinma'yun kajxap xa atse'e nmiijn, je Nte'yam
atse'e xkejxp, je'e juu' ve'e tyuvam juu' dutoomp
dukojtsp. Ka'ats miits je'e ve'e X'ixada; 29 ax n'ixats
ats je'e ve'e kux jem atse'e ntsaa'n joma ve'e je'e,
je'ets atse'e xkejxp.

30 Van'it tse'e du'ukmatsuvaandi; ax ni pana
tse'e kyanuxajiji, kux ka'anume'e je Jesus
tyukkada'akyju vye'na. 31 Numay tse'e je jayu
jyaanchja'viji jetse'e vyaandi:

—Ya'a xa je'e ve'e je Cristo, juu' ve'e je Nte'yam
vyinkoon jetse'e yakkutojknit, kux je nuja'vin juu'
ve'e tyuump, ka'a ve'e pan viijnk y'o'yixju jetse'e
dutdnut nuyojk je mujit nuja'vin.

Ku je fariseotajk du'ukkejxti je
tsaptakmutoompatajk

jetse'e je Jesus kudumajtsti

32Y'amotunajxtu tse'e je fariseotajk juu' ve'e je
numay jayu Kkyajtsp, je Jesus dunukotsta, van'it
tse'e je'eda maat je tee'tajk je vyintsanda dukejxti
je tsaptakmutoompatajk jetse'e je Jesus dumatstat.

33Van'it tse'e je Jesus vyaajii:

—Javee'n xa atse'e n'itut miits maatta, van'itts
atse'e nvimpijtnuvat joma ve'e je'e pan atse'e
xkejxp. 34 X'ixtadapts ats miitse'eda, ka'ats
atse'e x'ukpaattinit; ka'a ve'e m'g'yixjada jetse'e
mnajkxtat joma atse'e nnujkx.

35Van'ittse'ejeisraeejlit jayu fiay'amotutuvijidi:

—¢Jomas  ya'a vine'e  fajkxut jetse'e
nkapaatumdat? ¢Jem ya'a vine'e fajkxut joma
ve'e je njayuvamda chaanada muxim muyam
jem je viijnk jayu y'it jootmda jets je'e ve'e
duyak'ixpajktuvat? 36 ;Tis ya'a vine'e tyijp ku ve'e
xnuyjmimda jidu'um: “X'ixtadapts ats miitse'eda,
ka'ats atse'e x'ukpaattinit; ka'a tse'e m'g'yixjada
jetse'e mnajkxtat joma atse'e nnujkx”?

Je'e pane'e je maja nagj jo'n jetse'e je joojntykin
duyaky

37 Je xaaj juu' ve'e tun'ux'gokip ku ve'e
xyaajtoondi, je'e tse'e dujaa'knumajip, van'it
tse'e je Jesus tyeni, jetse'e makk kyajts, jetse'e
vyaaji:

—Pan pan xa ve'e taatsip, va'ants atse'e
xnuminu jetse'e y'oo'kut. 38 Ve'em ax jo'n je
Kunuu'kx Jatyan vya'afi: “Pan pan xXa atse'e
X]aanch]a Vip, jem tse'e je'e ]yoot jya'vin ka]xm
pyitsumuxjut je maja naaj jo'n juu' ve'e je
joojntykin duyajkp.”

39TJe'etsje'eve'e tyijpje]esusjets pan panjatye'e
jaanchja'vijidup, jyayéptapts je'e ve'e je ESplrltu
Santo jem jya'vin kajxmda kux ka'anume'e myin
vye'na je Espiritu Santo je'e ka]X ku ve'e ka'ana je
]esus yakma]a yakjaancha vye'na, je'e je'e ve'e ku
ve'e y'oo'kni.

Kujejayu kijpx je vinma'yun dukajayejpti

40 Ku ve'e je Jesus je y'ayook yak'amotunajxy,
jem tse'e pan pane'e vaandu:

—Tyuvam xa je'e ve'e jets je Nte'yam je y'ayook
kojtsnajxpa ya'a ve'e juu' ve'e katsani jetse'e myi-
innit yaja naxviijn.

41Jem tse'e pan pane'e vaanduva:

—Ya'a xa je'e ve'e je Cristo, juu' ve'e je Nte'yam
vyinkoon jetse'e yakkutojknit.

Nay jempa tse'e pan pane'e vaanduva:

—¢Vintsose'e je Cristo gyalileaitjdyuvat? 42 Ve'em
xa ve'e je Kunuu'kx Jatyan vya'an jets je yakkuto-
jkpa David je chaan je kyoogj ve'e Criistovap jets

jeme'e Belén kyukajpunat, nay je'e je kajpumpa
ve'e joOmit jayu ve'e je David y'ijt.

43 Ax ve'em tse'e je numay jayu Kijpx je
vinma'yun dl_lkajay(_ejpti je Jesus kajx. 44 Jem
tse'e juu' ve'e matsuvaajnjudup; ax ni pana tse'e

Kuje yakkutojkpada je Jesus dukajaanchja'vidi

45 Vimpijttinuva tse'e je tsaptakmutoompatajk
joma ve'e je fariseotajkta jets je tee'tajk je vy-
intsanda, van'it tse'e yak'amotutuvidi:

—¢Tyajx tse'e tuxkayakmetsta?

46 Van'it tse'e y'atsoovdi:

—iNi pana xa ve'e ve'em kyakatsna ax jo'n je'e!

47Van'it tse'e je fariseotajk fia'muxjidi:

—(;Myakvin'aa'nduva miitse'e taav? 48 ;7adi ta
ve'e dujaanchjdvada jyapana juu' ve'e xyakkuto-
]k]lmdup ukpu je fariseotajk? 49 Ax je numay jayu
juu' ve'e dukanuyja' Vldup je Moisés je pyava'nun,
ko'oy nukdtsanits je'e ve'eda.

50 Je Nicodemo juu' ve'e ojts duku'ix koo'ts je
Jesus, fariséovats je'e ve'e y'ijtpa. Jidu'um tse'e
Na'muxjidi:

51—Ve'eme'e je Moisés je pyava'nun vya'afi jets
ka'a ve'e nvaat je jayu yaktokimpayo'oyut pan
ka'a ve'e yak'amotunaxy jetse'e yaknujavat pan ti
ve'e tudutun tudukats.

52Van'it tse'e du'atsoovdi:

—¢Tis, galiléait jayuva mitse'e?  Toonka je
Kunuu'kx Jatyan, ve'em tse'e xnujavat jets ni to'ka
ve'e je Nte'yam je y'ayook kojtsnajxpa kyapitsum
jem galiléait y'it jootm. 53 Van'it tse'e kakje'e jem
tyak'am fgjkxtini.

8

Je ta'axtgjk juu' ve'e je navygkun
duyakvintsa'kintoki

1 Je Jests, jemts je'e ve'e fiujkx Olivos Kopk
viindum. 2 Je kujapit tun japyji tse'e vyimpijt
jep maja tsaptujkp, ]ep tse'e nujom ]e ]ayu
Nay'amojkijidi joma ve'e je'e, jets je'e ve'e
y'ajxtk, jetse'e duyak'ixpajk'ukvaajfi. 3 Van'it
tse'e je tsaptujkpit yak'ixpajkpatajk maat je
fariseotajk dutuknuje'ydi je Jesus to'k je ta'axtajk
juu' ve'e kyupaadidu ku ve'e je navyajkun
dutukmaatyakvintsa'kintoki to'k je yaa'tyajk.
Van'it tse'e dupaamdi jeja je jayu vyinkujk 4jetse'e
je Jesus dunuujmidi:

—Yak'ixpajkpa, ya ta'axtajk xa ve'e
tuyakkupaada ku ve'e je navyajkun
dutukmaatyakvintsa'kintoki to'k je yaa'tyajk.
5 Ax ve'em tse'e je Moisés je pyava'nun vya'afi jets
yakka'ts'oo'kup je'e ve'e je ta'axtajk pan pane'e
ve'em jatkip, ¢ax vintsots mitse'e mva'af?

6 Ve'em tse'e vyaandi kux y'uktukkats'ixtidupe'e
jetse'e ve'em je Jesus kudunuxa'aidi. Van'it tse'e
je Jesus vyiijntk jetse'e je kya'onuk dutukjaajy jeja
naxkujx. 7 Ku ve'e je Jesus dujaa'k'amotutuvidi,
van'it tse'e tyeni jetse'e Na'mux;jidi:

—Pan jem xa miitse'eda juu' ve'e ka tgkinax
jayuvap, va'an tse'e muto'k je tsaaj duvijtsuku jets
ya ta'axtajk duka'achu.

8 Van'it tse'e vyiijntknuva jetse'e jyaaynuva jeja
naxkujx. 9 Ku tse'e du'amotunajxti, van'it tse'e
jem jya'vin kajxm duja'vidi jets tgkinax jayu je'e
ve'edava. Van'it tse'e choo'n'ukvaandini nuto'k

nuto'k, je'e tse'e najkx'ukvaandinu juu' ve'e
nuyojk mujit jayu. Tavani tse'e choo'nkajxtini
vye'na, jetse'e je Jesuusji tyaajit maat je ta'axtajk,
10 van'it tse'e je Jesus tyeni jetse'e dunuujmi je
ta'axtajk:

—¢JOmase'e y'itta juu' ve'e mnu'aa'nijidup? ¢Ni
pana ve'e kyava'afi jetse'e m'oo'kut?

11 Van'it tse'e y'atsoojvji:

—Ni pana xa ve'e.

Van'it tse'e je Jesus fia'muxji:

—Ni atsa ve'e nkavaampa jetse'e m'oo'kut,
najkxnits n'it, ka'a tse'e m'uktokintoonnit.

Ve'em xa ve'e je Jesus ax jo'n to'k je kujajpa je
kuta'kxpa

12Myukojtsnuva tse'e je Jesus jado'k nax je jayu,
jetse'e dunuyjmidinuva:

—Ve'em xa atse'e ax jo'n to'k je kujajpa je
kuta'kxpajuu've'e dukujajp dukuta'kxp ya naxvi-
ijnit it. Pan pants atse'e Xpamiimp, jyayejpnupts
je'e ve'e je joojntykin juu' ve'e xa'ma kajx ijtp, ni
je vin'ita tse'e jeja akoo'ts it jaat kya'itut.

13Van'it tse'e je fariseotajk fia'muxjidi:

—Viinm xa mitse'e je m'ayook xnukojtspét;
ka'ats je'e ve'e tyun.

14Tetse'e je Jesus y'atsoojvjidi:

—Qyam atse'e viinm je n'ayook nmukojtspét,
toompts je'e ve'e, kux nmuja'vinup atse'e
joma atse'e ntsaa'n jets joma atse'e nnujkx; ax
miitsta, ka'ats miitse'e xnujavada joma atse'e
ntsaa'n, ni ka'a tse'e xnuja'viduva joma atse'e
nnujkx. 15 Ni pana xa atse'e nkatokimpayo'oy;
ax mtokimpayo'ydupts miitse'e pan vintsg ve'e

juu' jaty kye'ex. 16 Ax pan tokimpayo'ypts atse'e,
pyaatyp y'akeeguipts je'e ve'e, kux ka atsjyape'e
tokimpayo'yp, ats je nTee' ve'e juu' atse'e xkejxp,
je'ets atse'e nmaattokimpayo'yp. 17 Ve'em xa ve'e
je Moisés je pyava'nun vya'ail jets pan jeme'e
numejtsk juu' ve'e du'ixtup, toompts je'e ve'e je
nukojtspejtun. 18 Numejtskts je'e ve'eda juu' ve'e
ats je n'ayook dunukojtspejttup; ats tse'e to'k, jets
ats je nTee', juu' atse'e xkejxp, je'e tse'e jado'k.
19Van'it tse'e y'amotutuvijidi:

—¢JOmase'e y'it je mTee'?

Jetse'e je Jesus y'atsoojvjidi:

—Ka'a xa ats miitse'e X'ixada, ni ka'ava tse'e
ats je nTee' X'ixada. Pan kux'ixada xa atse'e,
m'ixaiduvapts miitse'e je Xyup ats je nTee'.

20Ku ve'e ve'em vyaajfi, jep tse'e maja tsaptujkp
yak'ixpuk vye'na, jep joma ve'e y'ijt je yax
apajkinda; ax ni pana tse'e kyamajtsji kux
ka'anume'e tyukkada'akyju vye'na.

“Ka'a tse'e m'g'yixjada jetse'e mnajkxtat joma

atse'e nnujkx”

21Van'it tse'e je Jesus dunuyjminuva je jayuda:

—Najkxup xa atse'e, X'ixtadapts ats miitse'e, jep
tse'e mtokin jaatp m'go'ktat; ka'a tse'e m'g'yixjada
jetse'e mnajkxtat joma atse'e nnujkx.

22Van'it tse'e je israeejlit jayu vyaandi

—¢Tis naa]k'oo'kuvaa]n]up ya'a vine'e ku
ve'e vya'afi jets ka'a ve'e x'o'yixumjada jetse'e
nja'mdat joma ya'a ve'e ng]kxgt'?

23Van'it tse'e je Jesus fa'muxjidi:

—Y4jit xa miitse'eda, ax kajxmitts atse'e; naxvi-
ijnitts miitse'eda, ax ka naxviijnitapts atse'e.

24 Vaants atse'e jets jepe'e tokin jaatp m'oo'ktat,
kux pan ka'a xa ats miitse'e xjaanchjavada, ats,
juu' ve'e je jayu je tyokin dutuknuvaatsp, jep tse'e
tokin jaatp m'oo'ktat.

25Van'it tse'e du'amotutuvidinuva:

—¢Pants mitse'e?

Jetse'e je Jesus y'atsoojvjidi:

—Van'itani atse'e n'avana ku  atse'e
nyak'ixpajk'ukvaajii. 26 Jep xa ve'e may viijn
joma kajx ats miitse'e nvaajnjadat jetse'e
ntokimpayo'oydat. Je'e pan atse'e xkejxp,
tyuvamts je'e ve'e juu' dukats. Ax juu'ts atse'e
nkajtsp yaja naxviijn, je'ets je'e ve'e juu' ve'e
kyojts jets atse'e n'amotunajxy.

27Ka'a tse'e je jayu duvinmatudi jets je Dios Tee'
je'e ve'e tyijp, 28je'e kajx tse'e je jayu dunuuyjmidi:

—Ku xa ats miitse'e xyakkajxmpojtuktat, ats,
je Jayu Juu' ve'e Nupaamduka Ijtp, van'it tse'e
xnujavadat jets je'e atse'e juu'am atse'e, jets ka'a
atse'e juu' ntun nkats ya n'avintsg vinma'yun
kajx, je'ejyji atse'e nkajtsp juu' atse'e je nTee'
xtuk'ix, 29 je'e atse'e xkejxp. Ats maat je'e ve'e
y'it, ni vin'ita xa atse'e xkamasa'ak, kux je'e atse'e
ntuump xa'ma juu' je'e ve'e y'oyja'vip.

30 Ku ve'e je Jesus ve'em vyaajii, numay tse'e je
jayu jyaanchja'viji.

Je Nte'yam je y'onukta jets je ko'oyjdyuvap je
y'onukta

31Van'it tse'e je Jesus dunuujmi je israeejlit jayu
juu' ve'e jaanchja'vijidu:

—Miits xa ve'e ats je n'ixpajkpada pan
mjaa'kpanajkxtupe'e  juu' atse'e  nkajtsp,

32 mnujavadapts miits je'e ve'e je tyuv je'e, jets
je tyuv je'e, je'e tse'e myak'itjadap naspaka.
33Van'it tse'e y'atsoojvjidi je cho'oxpajkpada:

—Je Abraham xa aatse'e je chaan je kyooj, ni
vin'ita xa aatse'e pan xkayakkutujkja, ¢vintsose'e
mva'af jets naspaka aatse'e n'itut?

34Van'it tse'e je Jesus fia'muxjidi:

—Tyuvam xa ats miitse'e nnaajmada, vaam-
pam atse'e, pan pane'e tokintoomp, jem tse'e
je tokin kya'm y'it. 35 Ax je toompa, ka'ats
je'e ve'e je kutojkun dujayep jetse'e tyanut jem
je kutajk tyak'am, je kutajk je y'Onuke'e je ku-
tojkun dujayejpp jetse'e xa'ma kajx jem tyaan-
nit. 36 Pan ats xa miitse'e nyak'ijttup naspaka,
ats, je Nte'vam je y'Onuk, ka'ats miitse'e je
tokin m'ukka'mijidini. 37 Nnuja'vip xa atse'e
jets je Abraham je chaan je kyooj miitse'eda; ax
xyak'oo'kuvaandupts ats miitse'e je'e kajx ku ve'e
xkakuvakta juu' atse'e nkajtsp. 38 Je'e xa atse'e
nkajtsp juu' atse'e n'ix ku atse'e je nTee' maat
nve'na; ax je'ets miitse'e mtoondup juu' jatye'e je
mtee'da mtukna'muxjudu.

39Van'it tse'e y'atsoovdi:

—TJe Abraham xa aatse'e je chaan je kyooj.

Van'it tse'e je Jesus fa'muxjidi:

—Pan je Abraham je chaan je kyooj xa miitse'e
kum'itta, je'e tse'e je Xxyup mtoondup juu' je'e ve'e
tyoon. 40 Njavaajnjidupts ats miitse'e je tyuv je'e
juu'atse'en'amotunajxjuu've'e je Nte'yam kyojts,
ax xyak'oo'kuvaandupts ats miitse'eda. jNi vin'ita
tse'e je Abraham ve'em juu' dukatuujn! 41 Nay
je'ejyamts miitse'e mtoondup juu' ve'e je mtee'da
tyuump.

Van'it tse'e dunuyjmidi:

—Ka naaydum 6nukap xa aats, to'kji ve'e aats je
nTee', je Nte'yamts je'e ve'e.

42Van'it tse'e je Jesus fia'muxjidi:

—Pan je Nte'yvam xa ve'e kuxTee'ada,
kuxtsgktats ats miitse'e, kux jem atse'e ntsaa'n
jets atse'e yaja n'it. Ka ya n'avintso vinma'yun
kajxapts atse'e nmiijn, je Nte'yam atse'e
xkejx. 43 ¢Tyajx tse'e xkavinmgtuda juu' atse'e
nkajtsp? Je'e kajx xa ve'e kux ka'a atse'e
x'amotunaxuva'anda. 44Je ko'oyjdyuvap juu' ve'e
dunuvintsanikajxp je ko'oyjayuvaptajkta, je'ets
miitse'e mtee'idup, je'ets miitse'e mtoondup juu'
je'e ve'e chajkp. Yakjayu'oo'kpa xa je'e ve'e myin
vyimpet van'itani ku ve'e je jayu jyeji'ukvaajii
jets uxyam paat, ni vin'itats je'e ve'e juu' tyuva
dukakats. Ku ve'e tyaaya, jye'emts je'e ve'e
kyajtsp, kux taayip je'e ve'e, je'e tse'e duyakjéjip
nujom juu' jatye'e taay. 45 Ax je'ets atse'e nkajtsp
je tyuv je'e, ka'ats ats miitse'e xjaanchjavada.
46 ;Pants miits n'ite'e duyaknuke'xnatakap jets
tokin maat atse'e? Pan tyuvats atse'e juu' nkats,
ityajxts atse'e xkajaanchjdvada? 47 Pan pan xa
ve'e je Nte'yam je jyayu, je Nte'yam je kyats je
y'ayookts je'e ve'e y'amotunajxyp, je'e kajxts
ats miitse'e xkah'amotunaxuva'anda kux ka je
Nte'yamap miitse'e je jydyuda.

Jéjanam je Cristo vye'na ka'ana ve'e je Abraham
48 Van'it tse'e je myu'israeejlit jayu fia'muxjidi:
—Ve'emam xa je'e ve'e ax jo'n aatse'e nva'an
jets samaariait jayu mitse'e jets jeme'e mja'vin
kajxm je ko'oyjayuvap.

49 Van'it tse'e je Jesus y'atsoojvjidi:

—Ka'a xa ve'e ti ko'gyjayuvap yam ats nja'vin
kajxm, nvintsa'kip xa ats je'e ve'e je nTee', ax
ka'ats ats miitse'e xvintsa'agada. 50Ka je'ep atse'e
n'ixtip vintsg atse'e je jayu xyakmajat, jeme'e to'k
pane'e du'ixtip vintso atse'e xyakmadjat, ax je'e
tse'e tokimpayo'yp. 5! Tydvam xa ats miitse'e
nnaajmada, vaampam atse'e, pan pan xa ve'e
dukutyoomp juu' atse'e nkajtsp, ni je vin'itats je'e
ve'e kya'oo'kut.

52Van'it tse'e je israeejlit jayu y'atsoojvjidi:

—Uxyamts aatse'e va'ajts nmuyjava jets jeme'e
je ko'oyjayuvap mja'vin kajxm. eq'k xa ve'e
je Abraham jets nujom je Nte'yvam je y'ayook
kojtsnajxpatajkta, ax jidu'umts mitse'e mva'afi:
“Pan pan xa ve'e dukutyoomp juu' atse'e
nkajtsp, ni je vin'itats je'e ve'e kya'oo'kut.”
53 (;Mjaa'km_lmajjip mits vine'e nuyojk jets ka'a
ve'e je njujpit jéyuvamda Abraham? eo'knu xa je'e
ve'e; og'ktinuvats je'e ve'e je Nte'yam je y'ayook
kOJtsna]Xpata]kta (Pants mitse'e mnatyijju?

54Van'it tse'e je Jesus y'atsoojvjidi:

—Pan namyéjijup xa atse'e viinm, ka'a tse'e ats
je nma]m tyun je'e pan atse'e xyakmajlp, ats je
nTee'ts je'e ve'e, nay je'ejyam tse'e juu' miitse'e
mtijtup jets mNte'yamidupe'e. 55> Ka'ats miits je'e
ve'e X'ixada, n'ixats ats je'e ve'e. Pan kunva'afi xa
atse'e jets ka'a ats je'e ve'e n'ixa, taayipts atse'e,
ve'em ax jo'n miitsta. N'ixamts ats je'e ve'e jets
nkutyuumpts atse'e je'e je yayook 56 Je Abra-
ham, je mjujpit jayuda, Xoojntkts je'e ve'e ku ve'e



Juan 8:57 1 Juan 9:4

dunuja'vi jets minup atse'e, ax xoojntkts je'e ve'e
ooy ku ve'e du'ix jets atse'e nmiijn.

57 Van'it tse'e je israeejlit jayu dunuujmidi je
Jesus:

—Ka'anum xa mitse'e mvujxtkupxukmajkjoojnta,
¢m'ixts mits je'e ve'e je Abraham?

58 Van'it tse'e je Jesus y'atsoojvjidi:

—Tyuvam xa ats miitse'e nnaajmada, vaam-
pam atse'e, jets ka'ana ve'e je Abraham vye'na,
ijtpamts atse'e.

59 Van'it tse'e je tsaaj duvijtsukti jetse'e
du'ukka'ts'oo'kuvaandi; ax ka'a tse'e je Jesus
Naajkke'xji, jeja tse'e je'e y'akujkta fajxy jetse'e
pyitsum jep maja tsaptujkp.

9

Ku je Jesus duyakvin'ixpgjkni to'k je yaa'tyajk
juu've'e viints ke'x

INajxptse'ejeJesusvye'na, van'ittse'e du'ix to'k
je yaa'tyajk juu' ve'e viints ke'x. 2 Van'it tse'e je
y'ixpajkpatajk y'amotutuvijidi:

—Yak'ixpajkpa, ¢pan je tyokin kajx tse'e ya
yaa'tyajk viints kye'x, je y'avintso tokin kajx
vine'e, ukpu je tyee' je tyaak je tyokin kajx vine'e?

3Jetse'e je Jesus fia'muxjidi:

—Ka je y'avintsg tokin kajxap xa ve'e jets ka
je tyee' je tyaak je tyokin kajxap tse'e jetse'e
viints kye'x, je'e kajx ya'a ve'e ve'em jetse'e
fiuke'xnatdkat juu' ve'e je Nte'yvam tyuump.
4 Namvaat xa ve'e ya it Xyuuyjuna, tun vinkopkts
je'e ve'e jets atse'e ntOnut je'e je tyoonk pan atse'e
xkejxp; je'ynupe'e je akoo'ts it ku ve'e ni pana

kyoo'k'0'yixjinit jetse'e tyonut. > Namvaat atse'e
n'it yaja naxviijn, ve'emts atse'e ax jo'n to'k je
kujajpa je kuta'kxpa.

6 Ku ve'e ve'em vyaajfi, van'it tse'e je Jesus
chuj jeja naxkujx jetse'e yuu'nam je pi'k mo'ots
dupuujm maat je chuj. Van'it tse'e je viints jayu
je vyiijn dutukjaa'xy, 7 jetse'e dunuujmi:

—Najkxu mnavyimpojjini joma ve'e je naaj
naa'pats juu' ve'e Siloé duxaaj. (Jidu'um tse'e
kyatsapitsum je Siloé, Yakkatsuyo'yva.)

Qjts tse'e je viints jayu favyimpojjini, van'it tse'e
vyin'ixpajkni jetse'e vyimpijt. 8 Pan pan jaty tse'e
myujantam myutaktam jetsje'edajuu' ve'e ixaijidu
viints, je'e tse'e vaandu:

—¢Kaje'ep ya'avine'e juu' ve'e tsuunip je meen
du'amotup y'ijt?

9Tem tse'e juu' ve'e vaanduva:

—Je'exaya'ave'e.

Nay jempa tse'e juu' ve'e vaanduva:

—Ve'em xaya'ave'e kye'ex jets je'e ya'a ve'e, ax
kaje'eptsya'ave'e.

Ax viinm tse'e je yaa'tyajk vyaajii:

—Atsam xa je'e.

10Van'it tse'e du'amotutuvidi:

—¢Vintsose'e tumvin'ixpajkni?

11Van'it tse'e je yaa'tyajk y'atsaajv:

—]g jayu juu' ve'e Jesus duxaaj, je'e tse'e
yuu'nam je pi'k mo'ots dupaam jetse'e ats ya nvi-
ijn dutukjaa'xy, van'itts atse'e xnuujmi: “Najkxu
mnavylmponml joma ve'e je naaj naa'pdts juu'
ve'e Siloé duxaaj.” Najkxts atse'e; ax kuts atse'e
nnavyimpojjini, vin'ixpajknuts atse'e.

12Van'it tse'e du'amotutuvidi:
—¢JOmase'e y'it je jayu?

Van'it tse'e fia'muxjidi:

—Ka'a xa atse'e nnujava.

Ku je fariseotgjk duyakmaajntykti je jayu juu’
ve'eviints ke'x

13 Van'it tse'e duyaknajkxti jeja je fariseotajk
vyinkujkta je jayu juu' ve'e viints Kke'x,
14 poo'kxtkun xaajts je'e ve'e vye'na ku ve'e je
Jesusje mo'ots dupuujm jetse'e duyakvin'ixpajkni
je viints jayu. 15 Van'it tse'e je fariseotajk
du'amotutuvidinuva je yaa'tyajk pan vintso je'e
ve'e vyin'ixpajkni. Van'it tse'e y'atsaajv:

—Je mo'ots xa atse'e ya nviijn tyukjaa'x jets
atse'e ojts nmavyimpojjini, ax ixnupts atse'e
uxyam.

16Jem tse'e je fariseotajk juu' ve'e vaandu:

—TJejayujuu' ya'a ve'e dutoon, ka je Nte'yamap
xa je'e ve'e je jyayu kux ka'a ve'e du'amaa'ya je
poo'kxtkun xaaj.

Jetse'e viijnk vyaanduva:

—Ka'a je'e ve'e tyokinaxjayuva. Pan tgkinax
jayu xa ve'e kuy'it, ka'ats je'e ve'e kuy'o'yixju
jetse'e je myjit nyja'vin dutonut.

Ax ve'em tse'e kijpx je vinma'yun dukajayejpti.
17Van'it tse'e du'amotutuvikojtinuva je'e juu' ve'e
viints ke'x:

—¢Vintsos mitse'e mnunvaampa je jayu kajx
juu' ve'e tumyakvin'ixpajkjini?

Jets je'e ve'e vyaajii:

—To'k xa je'e ve'e je Nte'yam je y'ayook
kojtsnajxpa.

18 Ax ka'a tse'e je israeejlit jayu dujaanchja'vidi
jets viints je'e ve'e y'ijt, van'itnume'e
dujaanchja'vidi ku ve'e duvatsoovdi je tyee' je
tyaak 19jetse'e du'amotutyvidi:

—cdYa'ave'ejem'dnukjuu' ve'e mtijtup jets viints
kye'x? ¢Vintsos ya'a ve'e uxyam y'ixni?

20Van'it tse'e je tyee' je tyaak y'atsoojvjidi:

—Nnuyja'vinup xa aatse'e jets je n'onuk aats ya'a
ve'e, nay ve'empa jets viintsam ya'a ve'e kye'x;
21 ax ka'ats aatse'e nnyjava pan vintsg ya'a ve'e
uxyam y'ixni, ni ka'ats aatse'e nnuyja'viva pan
pan je'e ve'e je jayu juu' ve'e tuyakvin'ixpajkjini.
Amotutdvada viinm, majani xa ya'a, viinm tse'e
mtuknujavajadat.

22 Je tsa'aga kajx tse'e ve'em je tyee'
je tyaak vyaandi kux fyja'vidupe'e jets
nay'akojtsijidu ve'e je israeejlit jayu jets ka'a
ve'e du'ukkuvajktinit jep tsaptujkp opyana pan
pane'e dukuvajktup jets je Jesuuse'e je Cristo, juu'
ve'e je Nte'yam vyinkoon jetse'e yakkutojknit,
23 je'e kajx tse'e je tyee' je tyaak ]1du um vyaandi:
“Amotutuvada viinm, mdjani xa ya'a.”

24 Ux'ogk tse'e je 1sraee]11t jayu
duvatsoovdinuva je yaa'tyajk juu' ve'e viints
ke'x, jetse'e dunuyjmidi:

—Yakmaja yakjaancha je Nte'yam, ka'a tse'e
mtaayat, nnuja'vinup xa aatse'e jets tgkinax jayu
je'eve'e.

25Van'it tse'e du'atsaajv:

—Ka'a xa atse'e nnujava pan tgkinax jayu je'e
ve'e uk pan ka'a, je'ejyji xa atse'e nnuja'vip jets
viints atse'e tun'it, ax ixnupts atse'e uxyam.

26Jetse'e du'amotutuvidinuva:

—¢Vintspse'e tumyakvin'ixpukju?

27]etse'e y'atsopgvnuva:

—Ta xa atse'e njah'avana, Kka'ats atse'e
xXjaanchjavada. ¢Tyajx tse'e xtsgkta jets atse'e
n'ava'ninuvat? ¢Mpanajkxuvaanduvap miits je'e
vine'e?

28 Van'it tse'e dumukojts'anajxti jetse'e
dunuyjmidi:

—TJe jayu xa mitse'e mpanujkxp, ax je Moisés
jye'ets aatse'e mpanujkxp. 29 Nnuyja'vinup xa
aatse'e jets mukojtsju ve'e je Moisés je Nte'yam; ax
je jayu, ni je'ets aatse'e nkanujava pan jomit jayu
je'eve'e.

30Van'it tse'e je yaa'tyajk y'atsoojvjidi:

—Atuva xa je'e ve'e. Ka'a xa miitse'e
xnyjavada pan jomit jayu je'e ve'e, jets ats je'e
ve'e tuxyakvin'ixpajkni. 31 Nnyja'vimdinup xa
uu'me'e jets ka'a ve'e je Nte'yam du'amotunaxy
je tokinax jayu, je'e ve'e y'amotunajxyp pan pan
jatye'e vinja'vijup vintsa'kijup jetse'e dutun juu'
ve'e chajkp. 32 Ni vin'itana xa ve'e kyayakmotu
jets jeja ve'e je jayu juu' ve'e duyakvin'ixpajknup
pane'e viints ke'x. 33 Pan ka je Nte'yam kajxap
xa ve'e kumyiijn je jayu, ni tiats je'e ve'e
kukya'o'yixju jetse'e dutonut.

34Van'it tse'e dunuujmidi:

—Mits, juu' ve'e 0oy je tokin maat ku ve'e mke'x,
¢mitsts aatse'e juu' xtuk'ixuvaamp?

Ve'em tse'e dukoo'kkuvajktini jep tsaptujkp.

Je'edapan pan jatye'e viints jem jya'vin kajxmda

35 Ku ve'e je JesuUs je kats dumotu jets ka'a ve'e
yukyakkuva]km jep tsaptujkp je yaa'tyajk juu'
ve'e viints ke'x, van'it tse'e gjts dupaa'ty jetse'e
dunuuyjmi:

—¢Mjaanchja'vip mitse'e je Jayu Juu' ve'e
Nupaamduka Ijtp?

36 Jetse'e je yaa'tyajk y'atsogjvji:

—Vaajnjik atsto'kaajpanpanje'eve'ejets atse'e
njaanchjavat.

377etse'e je Jesus y'atsoojvji:

—Ta mits je'e ve'e X'ix, je'e xa atse'e juu' ve'e
uxyam mmaatnakyojtsjup.

38 Van'it tse'e je yaa'tyajk je Jesus duvinja'vi
duvintsa'ki. Jidu'um tse'e dunuyjmi:

—Maja Vintsan, njaanchja’ v1p Xa ats mitse'e.

39 Van'it tse'e je Jesus vyaajii:

—Je'e xa atse'e nnumiin yaja naxviijn ]ets atse'e
je jayu je tyokin nyaknuke'xnatdkat, ve'em tse'e
je jayu juu' ve'e dukuvajktup jets ijtpe'e je kyo'oy
je'ejemjya'vin kajxmda, je'e tse'e dumasooktinup
je kya'oy joojntykinda jetse'e y'ijttinit gy joot je
Nte' yam maat, ve'em tse'e y ijttinit axjo'nje jayu
juu' ve'e ixtup. AX je ]ayu juu' ve'e dukakuvajktup
jets ijtpe'e je kyo'oy je'e jem jya'vin kajxmda,
nuyojk makk tse'e je vyinma'yun vylmpl]ttmlt
]etse e dukakuvaktat jets ijtpe'e je Kyo'oy je'e jem
jya'vin kajxmda ve'em tse'e y'ijttinit ax jo'n je
jayu juu' ve'e viints.

40 Jem tse'e je fariseotajk juu' ve'e myaatta
vye'na jetse'e du'amotunajxti, van'it tse'e
du'amotutuvidi je Jesus:

—¢Tis, vilntspa aats vine'e?

41]etse'e je Jesus y'atsoojvjidi:

—Jem xa miitse'e mviintsada mja'vin kajxmda
kux ka'a ve'e xkuvakta jets ijtpe'e je kyo'oy
je'e jem mja'vin kajxmda. Pan ka'ats miitse'e
kuxnujavada jets ve'em miitse'eda, ka'a tse'e
kum'itta jep tokin jaatp. Je'e ka]X ku ve'e
xkakuvakta jets ijtpe'e je kyo' oy je'e jem mja'vin
kajxmda, jep tse'e tokin jaatp m'itta.

10

Je naa'tok tukmu'a'ixmojkin

I’'Tyuvam xa ats miitse'e nnaajmada, vaampam
atse'e, pan pan xa ve'e katajkip joma ve'e je
naa'tok aka'a jetse'e tyaka viijnk tsov, je mee'tspa
je katyee'yvats je'e ve'e. 2 AX pan pan tse'e
tajkip joma ve'e je naa'tok aka'a, je carnero
vinténivats je'e ve'e. 3Je jayu juu' ve'e du'ix'ijtp
je naa'ték aka'a, je'e tse'e yak'avaatsuxjup jetse'e
tydkat. Ax yukmotukajptup tse'e je carnero je
vyinténivada, je Xyaajamts je'e ve'e tyukmukajtsp
je kyarneeroda jetse'e pyitsumda jep naa'tok jaatp.
4Vyintoo'vajkipts je'e ve'e je kyarneeroda ku ve'e
duyakpitsum, jetse'e je kyarneero pyanajkxjada
kux yukmotukajptupe'e je vyinténivada. > Ka'a
tse'e dupanajkxta pane'e kya'ixada, fojk'gye'e
dukuke'ekta, kux yukmotukajptupe'e jets viijnk
jayuje'e ve'e.

6Jidu'um tse'e je Jesus tyukmu'a'ixmojkijidi; ax
ka'a tse'e duvinmotudi ti ve'e tyijp.

Ve'em xa ve'e je Jests ax jo'n to'k je gy carnero
vinténiva
7Van'it tse'e je Jesus fia'muxjidinuva:

—Tyuvam xa ats miitse'e nnaajmada, vaam-
pam atse'e, ve'em xa atse'e ax jo'n je naa'tok aka'a
joma ve'e tyaka je carneeroda. 8 Anafiyjoma tse'e
pan pan jatye'e miindu too vajkp jets ka'a ve'e
ats, je mee'tspa jo'nts je'e ve'e y'ijtti, ax ka'a tse'e
mya]apaa]m]1d1 ats je njayuda. 9 Ve'em xa atse'e
ax jo'n je naa'ték aka'a. Pan pan tse'e tajkip joma
ve'e ats, tsa'ak tse'e y'itut, ve'em tse'e y'itut ax jo'n
je carnero juu' ve'e pitsump tajkip joma ve'e je
naa'tok jetse'e je jyu'kx dupaa'ty.

10 °Te'ejyji xa ve'e je mee'tspa fiumiimp jetse'e
myee'tsut, yak'oo'kut, jetse'e yakvintgkiyut; ax
je'ets atse'e nnumiimp jetse'e je jayu dujayejptinit
je joojntykin, pu'uk avaada ve'e dujayejptinit.
11Ve'em xa atse'e ax jo'n je gy carnero vinténiva.
Je oy carnero vinténiva, kyu'oo'kapts je'e ve'e je
kyarneeroda. 12 AX pan pan tse'e mutoomp je
meen kajx, je'e juu' ve'e dukaje'eip je carneeroda,
myasooknupts je'e ve'e je carneeroda jetse'e
kye'ek ku ve'e du'ix jets jeme'e myets je lobo.
Van'it tse'e je lobo je carnero dumach. Juu' tse'e
kyamajchp, je'e tse'e yak'anomva'kxyp. 13 Je'e
kajx xa ve'e je jayu kye'ek kux je meenji je'e ve'e
Autuump, ka'ats je'e ve'e dutoonka je carneeroda.

1415 *Ve'em xa atse'e ax jo'nm je Qy carnero
vinténiva juu' ve'e du'ixa je kyarneeroda jetse'e
je kyarneero y'ixaijiduva. Ve'em ax jo'n atse'e
je nTee' x'ixa, jets ats je'e ve'e n'ixaiva, nay
vanxupjyamts atse'e je njayu n'ixada, jets ats
je'e ve'e X'ixaiduva. Ve'em ax jo'n to'k je gy carnero
vinténiva duku'oo'ka je kyarneeroda, ve'emts
atse'e nku'oo'kat ats je njayuda. 16 Njayejpp xa

atse'e je viijnk jayuda juu' ve'e yaja ka'ijttupna.
Tun vinkopkts je'e ve'e jets ats je'e ve'e
nyakmiinduvat, xKkats'amotunajxtuvapts ats
je'e ve'e, ve'emts atse'e n'ijtnit je'e maat ax
jo'n je vinténiva juu' ve'e to'k muk ijtp maat je
kyarneeroda.

17°Xtsojkpts atse'e je nTee' kux nmasaakp atse'e
je njoojntykin, ve'emts atse'e ntun jets atse'e njoo-
jntykpajknuvat. 18 Nipana xa atse'e je njoojntykin
xkapajkjat pan joojntykavaamp atse'e, atsamts
je'e ve'e nmaso'okup. Njayejpp xa atse'e je ku-
tojkun jets atse'e nmaso'okut, jets njayejppapts
atse'e je kutojkun jets atse'e njoojntykpajknuvat.
Je nTee' atse'e XMooy ya pava'nun.

19 Ku ve'e je israeejlit jayu du'amotunajxti
juu' ve'e kyojts, ka'a tse'e kijpx je vinma'yun
dujayejpti. 20 Numay tse'e vyaandi:

—¢:Tyajxse'e x'amotunaxta? Je ko'oyjayuvap
xa ve'e jem jya'vin kajxm  jetse'e
tuvyinma'yuntgkini.

21Jem tse'e juu' ve'e vaanduva:

—Ni pana xa ve'e ve'em kyakats juu' ve'e jem
jya'vin kajxm je ko'oyjayuvap. ¢e'yixjup n'ite'e
je ko'oyjayuvap jetse'e duyakvin'ixpakut je viints
jayu?

Ku je israeejlit jayu je Jesus dukakuvajkti
22 Xox aats tse'e vye'na ku ve'e jem Jerusalén
dunuxaajténada je maja tsaptajk. 23Jep tse'e maja
tsaptujkp je Jesus faxy tyaka vye'na joma ve'e je
eputsooktkun juu' ve'e Salomoén duxaaj, 24 van'it
tse'e je israeejlit jayu hiaa'vittjidi jetse'e fia'muxjidi:

—Vin'it paatts aats mitse'e
xyakmejtsvinmayut? Pan mitsam xa ve'e je Cristo,
juu've'e je Nte'yvam vyinkoon jetse'e yakkutojknit,
nukotsu tse'e gy.

25Jetse'e je Jesus y'atsoojvjidi:

—Njavaajnjidu xa ats miitse'eda, ka'ats ats mi-
itse'e xjaanchjavada. Je'e juu' jaty atse'e ntu-
ump ats je nTee' je kyutojkun Kkajx, va'ajtsts
je'e ve'e fiuke'xnatdka jets pan atse'e. 26 Ax
ka'ats ats miitse'e xjaanchjavada kux ka'a ats mi-
itse'e njayuvada, ve'em ax jo'n atse'e tunva'afi,
27ka'a ve'e ve'em m'itta ax jo'n je carneeroda juu'
ve'e duyukmotukajptup je vyinténivada. N'ixats
atse'e je njayuda; xpamiindupts ats je'e ve'eda.
28 Nmooydupts atse'e je joojntykin juu' ve'e xa'ma
kajx ijtp, nije vin'ita tse'e kyavintgkidat, ni panats
ats je'e ve'e xkapajkjat. 29 Ats je nTee!, juu' ve'e
dunumajikajxp, je'ets ats je'e ve'e xXmoQy, ax ni
pana tse'e kya'o'yixju jetse'e pyajkuxjut. 30 Atsjets
ats je nTee', to'kjits aatse'e.

31 Van'it tse'e je israeejlit jayu je tsaaj
duvijtsuktinuva jetse'e du'ukka'ts'oo'kuvaandi.
32]etse'e je Jesus Na'muxjidi:

—May viijnani xa atse'e ntun juu' ve'e gy ats
je nTee' je kyutojkun kajx, ¢ax juu' ya gy to'nun
kajxts atse'e xtsaka'atsuva'anda?

33Jetse'e je israeejlit jayu y'atsoojvjidi:

—Kuxe'e je Nte'yam tuxvinkojtspét, je'e kajx xa
aats mitse'e ntsaka'atsuva'afi, ka je'e kajxap ku
ve'e juu' gy tuxtun. Jayu xa mits, Nte'yam tse'e
mnatyijju.

34Van'it tse'e je Jesus fia'muxjidi:

—Je Kunuu'kx Jatyan xa ve'e vaamp jets
jildu'ume'e je Nte'yam vyaajii: “Nte'yamda xa
miitse'eda.” 35 Nnuyja'vimdinup xa uu'me'e
jets je'e juu' ve'e javyet jep Kunuu'kx Jatyadn
kujxp, ka'ats je'e ve'e nvaat kyatOnjut, jajtytonjup
je'e ve'e. Vaan tse'e je Nte'yvam jets nte'yamda
je'e ve'e je jayu pan pan jatye'e yakmooydu je
Nte'yvam je kyats je y'ayook. 36 Ax je Nte'yamts
atse'e apuk xpaam jets atse'e ntonut juu' je'e ve'e
chajkp, je'ets atse'e xkejx yaja naxviijn. ¢Vintsots
miitse'e mva'anda jets ta atse'e nvinkojtspét
je Nte'yvam je'e kajx ku atse'e tunva'ai jets je
Nte'yvam je y'Onuk atse'e? 37 Pan ka'a xa atse'e
ntun juu' ve'e ats je nTee' tyuump, ka'ats atse'e
xjaanchjdvadat; 38 ax pan ntuumpts atse'e, gyam
atse'e xkajaanchjdvada, jaanchjavadats je'e juu'
atse'e ntuump, ve'em tse'e gy xnujavadat jets yam
je'e ve'e ats nja'vin kajxm ats je nTee', jets jem
atse'e je'e jya'vin kajxmpa.

39Jado'k naxtsje'e ve'e du'ukmatsuvaandinuva,
ax va'ktgki tse'e.

40 Van'it tse'e je Jesus vyimpijtnuva jem jado'k
ado'om Jordan maja napa'am. Jem tse'e tyaaji
joma ve'e je Juan yaknapet y'ijt too'vajkp.
41 Numay tse'e je jayu fiunajkxjidi jetse'e vyaandi:

—Ka'a xa ve'e je Juan je maja nuja'vin dutuujn,
ax nujom tse'e juu' ve'e kyojts ya jayu Kkajx,
tyuvamts je'e ve'e.

42 Jem tse'e numay je jayu dujaanchja'vidi je
Jesus.

11

Ku je Ldzaro y'o0'kni

1 Pajkjup tse'e vye'na to'k je yaa'tyajk juu' ve'e
Lazaro duxaaj, jem Betania je'e ve'e kyukajpuna,
jem judéait y'it jootm, je y'uts Maria j(_ets je y'uts
Marta je kyajpunda. %Je Mariats je'e ve'e juu' ve'e
ux'ook dupaajmji je Maja Vintsan jem tyekum je
pa'ajk xoo'kpa naa] ]etse e je vyaajy dutukpa't; je
Lazaro, je'ets je'e ve'e y'ajchip. 3 Ax pajkjup tse'e
vye'na je Lazaro, je'e kajx tse'e numejtsk je y'uts
dukatsunukejxti je Jesus jidu'um:

—Maja Vintsdn, pajkjup xa je'e ve'e juu' mitse'e
00y mtuntsajkp.

4 Ku ve'e je Jesus du'amotunajxy, van'it tse'e
vyaajfi:

—Ka vyak'oo'kpa pa'amap xa je'e ve'e
tumyachjuy, je'e kajx xa ve'e ve'em jyaty jetse'e
je Nte'yam je myajin je jyaanchin fiuke'xnatakat
jetse'e je pa'am kajx fiuke'xnatajkivat ats je
nmajin, ats, je Nte'yvam je y'Onuk.

> AX je Jesus, ooy tse'e dutuntsokta y'ijt je Marta
maat je y'uts jets je Lazaro. 6 Qyam tse'e je kats
dumotu jets pajkjupe'e je Lazaro, jaa'ktaan tse'e
jamejtsxaaj joma ve'e vye'na. 7 Van'it tse'e je
y'ixpajkpatajk dunuujmi:

—Ja'mdinuva jem Judea.

8Van'it tse'e je y'ixpajkpatajk fia'muxjidi:

—Yak'ixpajkpa, uxya ndmnum Xa ve'e
je jémit jayu m'ukka'ts'oo'kuvaajnjidi, ¢ax
mnajkxuvaannuvapts mitse'e jem?

9Jetse'e je Jesus Na'muxjidi:

—¢Tis, ka makmejtsk hoorape'e to'k xaaj
dumaada? Pan nto'numdup xa ve'e juu' ve'e

je Nte'vam chajkp, ve'em tse'e n'ijjtumda ax
jo'n je jayu juu' ve'e yo'yp xuujun, ka'a tse'e
jye'pxténa kux yo'ype'e jeja ajajtk it jaat juu' ve'e
yaja naxviijn; 10 ax pan ka'a tse'e nkutyo'numda
juu' ve'e je Nte'yam chajkp, ve'em tse'e n'ijtumnda
ax jo'n je jayu juu' ve'e yo'yp jeja akoo'ts it jaat,
je'pxténip tse'e kux je ajajtke'e ka'ijtuxjup.
11Van'it tse'e jyaa'kvaajﬁ

—]Je Lazaro, juu' ve'e nmaatnayja'vimjudup, ta
tse'e myanaxy, ax najkxuts ats duyakjotviju.

12vVan'it tse'e je y'ixpajkpatajk fia'muxjidi:

—Maja Vintsdn, pan ta xa ve'e myanaxy,
jotkada'akup tse'e.

13 Axje'etsje'e ve'e ]e Jesus tyijp jets tavani ve'e
je Lazaro y'aa'k; ax ve'em tse'e je ylxpa]kpata]k
vyinmaaydi jets je'e je'e ve'e tyijp ku ve'e je jayu
myanaxy.

14Van'it tse'e je Jesus va'ajts vya'nuxjidi:

—Ta xa je'e ve'e y'aa'k je Lazaro. 15 Xoojntkpts
atse'e ku atse'e jem tunkave'na ku ve'e tuy'aa'k,
kux ve'eme'e nuyojk oy miits kajxta jetse'e
fiuyOkat je mjaanchja'vinda. Ax ja'muts du'ixumda.

16Je Tomas juu' ve'e tyijtup Xeen Onuk, jidu'um
tse'e dunuujmi je myu'ixpajkpatajk:

—Ja'mda jetse'e ya Jesus nmaat'og'kumdat.

Je Jesus xa je'e ve'e panee je jayu
dujoojntykinmooyp

17 Ku ve'e je Jesus jye'y, maktaxxaaj itanits je'e
ve'e je Lazaro faxtajkini vye'na. 18 Je Jerusalén
tse'e myutamip je Betania, kojkm legua naxyts
je'e ve'e dumujékuma. 19 AX numay tse'e je
israeejlit jayu ojts duku'ixta je Marta jets je

Maria, kojtsjot'amajivats je'e ve'e igjkxti ku ve'e je
y'ajchta y'aa'k. 20 Ku tse'e je Marta je kats dumotu
jets je'ype'e je Jesus, van'it tse'e du'anajkxi; je
Maria, jéjats je'e ve'e tyak'aajy tyaajii. 21 Ku ve'e
je Marta dumaatnavyaatji je Jesus, van'it tse'e
dunuujmi:

—Maja Vintsan, pan yaja Xa mitse'e
kumve'ni, ka'ats atse'e je n'ajch kuy'aa'k. 22 Ax
nmuja'vinupts atse'e jets pan ti ve'e m'amaotup je
Nte'yam, mmoojyjupts mits je'e ve'e.

23Jetse'e je Jesus Na'muxji:

—TJoojntykpajknuvap je'e ve'e je m'ajch.

24Jetse'e je Marta y'atsaajv:

—Nnuyja'vinup xa atse'e jets joojntykpajknuvap
je'le ve'e ku ve'e je oo'kpatajk jyoojn-
tykpajktinuvat, je xaaj ku ve'e je jayu
yaktokimpayo'ynit.

25Van'it tse'e je Jesus fia'muxji:

—Ats xa je'e ve'e pane'e je oo'kpatajk
duyakjoojntykpajktup, nay atsts je'e ve'eva
juu' ve'e je jayu dujoojntykinmooyp. Pan
pants atse'e xjaanchja'vip, jya'aa'kanamts je'e
ve'e, joojntykpajknuvapts je'e ve'e jado'k nax.
26 Nujom tse'e pan pan jatye'e joojntykidup
jets atse'e xjaanchjavada, ni je vin'itats je'e ve'e
kyoo'k'oo'ktinit. ¢Mjaanchja'vipts mitse'e ve'em?

27Van'it tse'e je Marta y'atsaajv:

—Ve'em, Maja Vintsan, njaanchja'vip atse'e jets
je Cristo mitse'e, je Nte'yam je y'Onuk, juu' ve'e
vyinkoon jetse'e myiinnit yaja naxviijn.

28 Ku tse'e ve'em vyaajfi, van'it tse'e je Marta
ojts duvav je y'uts Maria. Jidu'um tse'e ayu'uts
dunuuyjmi:

—Ta xa ve'e myets je yak'ixpajkpa, uxem tse'e
mnukéxaja.

29 Koojyji tse'e du'amotunajxy, van'it tse'e je
Maria tyeni jetse'e je Jesus dununujkx. 30Jeena
tse'e kajpun pa'ayi vye'na je Jesus, jem joma ve'e
je Marta dumaatnavyaatji. 31 Ku ve'e je israeejlit
jayu juu' ve'e dukojtsjot'amadjidup je Maria jem
tyak'am, je'e tse'e du'ixtu je Maria tyeni jetse'e
jatyjl pyitsum, van'it tse'e dupanajkxti, ve'eme'e
dunasja'vidi jets je Lazaro ve'e najkx dunuya'axy
joma ve'e faxtajki.

32Kutse'eje Mariajye'yjomave'e je Jesus, van'it
tse'e duvinkoxkteni, jetse'e dunuujmi:

—Maja Vintsan, pan yaja Xa mitse'e kumve'ni,
ka'ats atse'e je n'ajch kuy'aa'k.

33 Ku tse'e je Jesus du'ix jets yaaxtupe'e je
Maria jets je israeejlit jayu juu' ve'e myaatmejtstu,
tsaachvinmaay tse'e jetse'e fiavyinma'yunmoojyji.
34Van'it tse'e du'amotutuvi:

—¢JOmase'e tuxyaknaxtajkidini?

Jetse'e y'atsoojvjidi:

—Maja Vintsdn, ja'mu jem jetse'e X'ixut.

35 Yaax tse'e je Jesus. 36 Van'it tse'e je israeejlit
jayu vyaandi:

—Ixta vintsg ve'e dutuntsak y'ijt.

37Jem tse'e juu' ve'e vaandu:

—Ya'a juu ve'e je viints jayu
duyakvin'ixpajknu, ¢ka'a tse'e kuy'o'yixjijetse'e je
maa'yun kudutuujn jetse'e je Lazaro kukya'aa'k?

Ku je Lazaro jyoojntykpajknuva

38Van'it tse'e je Jesus favyinma'yunmoogjyjinuva
jetse'e faajktdmiji joma ve'e faxtajki je Lazaro.
Aajntkts je'e ve'e y'ijt jetse'e to'k je maja tsaaj
du'aku'uju. 39Jetse'e je Jesus vyaajii:

—Yakke'ekta je tsaaj.

Van'it tse'e je Marta fia'muxji, je jamya'aju je
y'uts:

—Maja Vintsan, jta xa je'e ve'e xyoo'kpajkni!,
kux maktaxxaaj itani je'e ve'e y'aa'k.

40 Ax jidu'um tse'e je Jesus fia'muxji:

—¢Ka ve'emap atse'e tunva'afi jets pan
mjaanchja'vipe'e, m'ixupts mitse'e je Nte'yam
je myajin?

41Van'it tse'e je tsaaj duyakkeekti. Van'it tse'e je
Jesus jem tsajm tso pyat'ix jetse'e vyaajii:

—Tata, nkukojtsjip ats mitse'e kux atse'e
tuxkats'amotunaxy. 42 Nnuja'vip atse'e jets xa'ma
ats mitse'e xkats'amotunaxy. Je'e kajxts atse'e
nva'afl ya numay jayu je y'o'yin kajxta juu' ve'e
yajada, jetse'e dujaanchjavadat jets mits atse'e
xkejxp.

43 Ku tse'e ve'em vyaajfi, van'it tse'e makk
kyajts:

—iLazaro, pitsumni jep!

44 Van'it tse'e pyitsumni je Ldzaro juu' ve'e
uk'oo'k; vimpidutts je'e ve'e je kya'aj je tyek maat
je vit jets je vyiijn je y'aaj vituvinmats. Jetse'e je
Jesus fia'muxjidi:

—Nukejva'atsta jetse'e xmaso'oktat jetse'e
fajkxnit.

Ku je israeejlit jayu du'ukkojtsmojkti jetse'e je
Jesus kudumajtsti
(Mt.26.1-5; Mr. 14.1-2; Lc. 22.1-2)

45 Ya'a kajx tse'e numay je israeejlit jayu juu'
ve'e je Maria ojts dukojtsjot'amajada, je'e tse'e
dujaanchja'vidu je Jesus ku ve'e du'ixti juu' ve'e
tyoon. 46 Jem tse'e viijnktava juu' ve'e ojts
du'ixta je fariseotajk jetse'e dutukmumaajntykti
juu've'e je Jesus tyoon. 47 Van'it tse'e je fariseotajk
Nay'amojkijidi maat je tee'tajk je vyintsanda jets
pan pan jatye'e dunumégjiduvap jep tsaptujkp,
jetse'e vyaandi:

—¢Vintsose'e njatkimdat? Tyuump xa ve'e may
je myjit nyja'vin je jayu. 48 Pan nyakjajtjimdup xa
ve'e, anafiuyjoma tse'e jyaanchjavajadat, van'it
tse'e je romait yakkutojkpa myétstat jetse'e
duyakkutgkidat ya nmaja tsaptajkamda jetse'e
xpajkjimdinit ya n'itamda ya nnaaxamda.

49 Ax to'kts je'e ve'e juu' ve'e Caifas duxaaj,
je'e juu' ve'e je joojnt venip tee' juu' ve'e
dunuvintsanikajxp je tee'tajkta, je'e tse'e vaan:

—Ka'a xa miitse'e xtinujavada, 50 ka'a tse'e
xpayo'yduva jets uu'm je n'g'yvinamda je'e ve'e ku
ve'e to'kji je jayu duku'ogo'kat je njdyuvamda jets
ka'a ve'e ku ve'e kyutokiyut nujom je israeejlit
jayu.

51 Ax ka je y'avintso vinma'yunapts je'e ve'e
ve'em vyaajii, je'e kajxe'e kuxe'e je joojnt vye'na
tee' juu' ve'e dunuvintsanikajxp je tee'tajkta,
je'e kajx tse'e vyaajii kuxe'e je Nte'yam myoojyji
ve'em je vinma'yun, vaan tse'e jets kyu'oo'kape'e
je Jesus je israeejlit jayu. 52 Ax ka je'ejyap
tse'e kyu'oo'kap, kyu'oo'kivap je'e ve'e pan

pan jatye'e ka je israeejlit jayuvap, ve'em tse'e
duyaknay'amokajat nujom je Nte'yam je y'Onukta
juu' ve'e tsuunidup muxim muyam yaja naxviijn.
53 Je xaajji tse'e du'uknupaajmtkidi je israeejlit
jayujuu've'e dunumajidup jetse'e kuduyak'oo'kti
je Jesus.

>4 ]g'g kajx tse'e je Jesus kyoo'knaajkke'xjini
joma ve'e je israeejlit jayu, fiojk'dye'e chaa'n jem
]udealt y'it jootm jetse'e Mujkx j ]em kajpun kajxm
juu've'e Efrain duxaaj, je vinva'ajts it mutam. Jem
tse'e y'ijt je y'ixpajkpatajk maatta.

55 Tuntaminup tse'e vye'na ku ve'e je israee-
jlit jayu je pascua xaaj dutdndat. Numay je jayu
juu' ve'e tsoo'ndu may viijn, jem tse'e Jerusalén
vyimpejtti jetse'e faajkva'atsjadat namka'anume'e
je pascua xaaj dupaa'ty. 56 Y'ixtidupts je'e ve'e je
Jesus. Ku ve'e jep maja tsaptujkp vye'nada, jetse'e
Nay'amotutuvijidi:

—¢Vintsos miitse'e mva'anda? Ka'a xa vine'e je
Jesus myinut xaajiva.

57Tavani tse'e je fariseotajk jets je tee'tajk je vy-
intsanda dupava'anda jets pan pane'e dunuja'vip
joma ve'e y'it je Jesus, jetse'e du'avanadat, ve'em
tse'e kuy'o'yixjidi jetse'e kudumajtsti.

12

To'kje ta'axtgjk dupaajmjije pa'ajk xoo'kpanagj
je Jesus
(Mt. 26.6-13; Mr. 14.3-9)
1Jatojtuk xaaj tse'e kya'it vye'na jetse'e je pas-
cua xaaj dupaa'tut, van'it tse'e je Jesus fujkx
jem Betania, jem joma ve'e chuuna je Lazaro

juu' ve'e yakjoojntykpajknuva. 2 Jem tse'e je
a'ox duyak'o'yidi je Jesus kajx, je Marta tse'e
patto'nip; je Lazaro jets je javyaa'kxtajk, jem tse'e
dumaat'a'oxidi je Jesus. 3 Van'it tse'e je Maria
duyaknujkx kojkm litro jo'n je pa'ajk xoo'kpa naaj
jetse'e dupaajmji jem je Jesus tyékum. Va'ajts
tsgvaxts je'e ve'e je pa'ajk xoo'kpa naaj jets
tum je nardo aajy ojts pum. Van'it tse'e je
vyaajy dutukpa't je Jesus je tyek. Nujom tse'e
je tajk pya'ajkxoo'kpajkkujx. 4 Van'it tse'e je Ju-
das Iscariote kyajts, je Simon je myajntk, nuto'k
je numakmejtsk ixpajkpada, je'e juu' ve'e je
Jests dupaamnup jem je jayu kya'm juu' ve'e
tso'oxpajkjudup. Jidu'um tse'e vyaajfi:

> —¢Tyajx tse'e nuyojk oy tukyayaktaa'k ya
pa'ajk xoo'kpa naaj ax jo'n je meen juu' ve'e
to'k joojnt numutun jetse'e je ayoova jayu
kuyakmooydi?
ve'em vyaajii kux je ayoova jayu ve'e tyukma'tp;
ax ka'a tse'e, ve'em tse'e vyaajii kux mee'tspe'e,
je'e tse'e duka'mip je apajkin joma ve'e je meen
dujayepta, jepji tse'e dupukdn juu' ve'e jep
pyaamdup. 7 Van'it tse'e je Jesus fia'muxji:

—Maso'oku, kyoojnuk xa ya'a ve'e taav jetse'e
tudu'apaamduka ats je nnunaxtajkin. 8 M'ittap
Xa miitse'e xa'ma je ayoova jayu maatta; jets ats,
ka'ats atse'e n'itut xa'ma miits maatta.

Ku je tee'tajk du'ukkojtsmojkti jetse'e je Ldzaro
kuduyak'oo'kti

9 Numay tse'e je israeejlit jayu dunuja'vidi
jets jeme'e Betania je Jesus; najkxtu tse'e jem,

ka je Jesus kajxjyap, ]e e kajxpa ve'e jetse'e
je Lazaro du'ixtuvat, je'e juu' ve'e je Jesus
yakjoojntykpajknuva ku ve'e y'uk'aa'k. 10 Van'it
tse'e je tee'tajk je vyintsan dukojtsmojkti jetse'e
kuduyakjay'oo'kjuduva je Lazaro 11 je'e kajx ku
ve'e numay je israeejlit jayu myasookjidini jetse'e
je Jesus dujaanchja'vidi.

Ku je Jesus tyajki jep Jerusalén
(Mt.21.1-11; Mr. 11.1-11; Lc. 19.28-40)

12 Je ku'éxit tse'e je numay jayu juu' ve'e
ojtstu jem Jerusalén pascua xaajiva, je'e tse'e
je kats dumotudu jets je'yavaampe'e je Jesus
jem jerusaleenit kyajpun kajxm, 13 van'it tse'e
dupapajkti je tuuxux aajy jetse'e du'anajkxidi je
Jesus, makk tse'e jidu'um kyojtsti:

—iYakmaja yakjaancha xa ve'e je Nte'yam
y'ijtnit! jyak'ofiukojtsip xa ya'a ve'e ya Israeejlit
Jayu Yakkutojkpa juu' ve'e miimp je Maja Vintsdn
kajx!

14Van'ittse'e je Jesus duyakjay'ixtiji to'k je burro,
jetse'e dutuktsuuni, ve'em ax jo'n je Kunuu'kx
Jatyan vya'afi:
15Kadi mtsa'agada, jerusaleenit jayuda,
ixta jets jeme'e burro ni'kxm jye'ya je myakkuto-

jkpada.

16 Ka'a tse'e duvinmdtudi je y'ixpajkpatajk
juu' ve'e toojnju kojtsju; te_’lvani ve'e je Nte'yam
duyakmaja duyakjaancha vye'na je Jesus, van'it
tse'e dujaa’ mye]tst1 jets ve'eme'e tyoojnji Kyojtsji
nujom juu' ve'e ijtp je Jesus kajx jep Kunuu'kx
Jatyan kujxp.

17 Je numay jayu juu' ve'e ijttu je Jesus maat
van'it ku ve'e duyaxpitsum je Lazaro joma ve'e
y'uknaxtajki jetse'e duyakjoojntykpajknuva ku
ve'e y'uk'aa'k, je'e tse'e myaajntyktu juu' jatye'e
y'ixtu. 18 Numay tse'e je jayu du'anajkxidi je
Jesus kux myotudu ve'e je maja nuja'vin juu' ve'e
tyoon maat je Lazaro. 19 Van'it tse'e je fariseotajk
Navyaajnjidi:

—Ixtats n'it jets ka'a ve'e y'oya juu' ve'e
njatonuva'numdup, nuyjom xa ve'e je jayu
tyumpanujkxju.

Ku je jayu juu' ve'e ka je israeejlitap, je'e tse'e
du'ixtidu je Jesus

20 Je'yduva tse'e xaajiva je jayu juu' ve'e ka je
israeejlitap jem Jerusalén, je Nte'yamts je'e ve'e
vyinjavavaandup vyintsa'agavaandup. 21 Van'it
tse'e je jayu duvinkutdmidi je Felipe, betsaidait
jayu je'e ve'e, jem galiléait y'it jootm, jetse'e
dumunoo'kxtkti. Jidu'um tse'e dunuujmidi:

—TJe Jesus xa aatse'e nja'ixuvaampy.

22Van'it tse'e je Felipe ojts duvaajfija je Andrés,
jetse'e numejtsk gjts duvaajnjada je Jesus. 23 Van'it
tse'e je Jesus fia'muxjidi:

—Tavani xa ve'e je tiempo jye'yni jets
atse'e ntsaachpaatnit jetse'e ats je nmajin
nuke'xnatakat, ats, je Jayu Juu' ve'e Nupaamduka
[jtp. 24 Tyuvam xa ats miitse'e nnaajmada,
vaampam atse'e, pan ka'a xa ve'e to'k je trigo
taamt faxkada'aky jeja naxkujx, jetse'e myux,
jetse'e vyintgkini je pi'k trigo taamt juu' ve'e tuy'it,
to'k je trigo pajkjyamts je'e ve'e y'itut; ax pan
vintgkipts je'e ve'e je'e kajx ku ve'e myux, ta'map

tse'e 0oy. 25 Pan pan xa ve'e nuyojk dutsojkp je
ﬁaxviijnit joojntykin jets ka'a ve'e je joojntykin
]uu' ve's xa'ma kajx ijtp, yakvintokiyupts je'e
ve'e; ax pan pan tse'e dumasooknup je faxviijnit
]00]ntyk1n kuxe'e dutsak nuyojk je joojntykin
juu' ve'e xa'ma kajx ijtp, jyayejpnupts je'e
ve'e je joojntykin juu' ve'e xa'ma kajx ijtp.
26 Pan pan tse'e dutsojkp jets atse'e xmutOnut
xmupakut, va'ants atse'e xpaminy; pan jOmats
atse'e n'it, jéjats je'e ve'e y'ijtpat. Pan pan xa
atse'e xmutoomp xmupajkp, mo'ojupts je'e ve'e je
majin ats je nTee'.

Ku je Jesus du'ava'nije y'oo'kun

27 ’Qoy xa atse'e ntunnavyinma'yunma'aju.
¢Vintsos atse'e kunva'afi? ¢va'anup ats vine'e:
“Tata, kadi xyakjaty jets atse'e xtukkada'akut ya
tsaachpaatun”? Ka'a xa atse'e ve'em nva'anut
kux ya'aam atse'e nnumiimp. 28 Tata, va'an tse'e
dutunju jetse'e je jayu mvinjavajat mvintsa'agajat.

Van'it tse'e to'k je ayook yakmotu juu' ve'e jem
tsapjootm tsoo'mp. Jidu'um tse'e vyaajii:

—Ta atse'e ntun juu' atse'e je jayu xtukvinja'vip
xtukvintsa'kip, njaa'ktonupts atse'e juu' atse'e je
jayu xjaa'ktukvinjavap xjaa'ktukvintsa'agap.

29 Je numay jayu juu' ve'e jem ijttu jetse'e
du'amotunajxti, je'e tse'e vaandu jets je afiu ve'e
yaax, jem tse'e juu' ve'e vaanduva:

—To'k xa ve'e je dngeles tumyukatsju.

30Van'it tse'e je Jesus fia'muxjidi:

—Ka ats kajxap xa ve'e ya ayook tuyakmotu,
miits kajxta ya'a ve'e. 31 Uxyam tse'e yak'ixut
pan tyajxe'e je tsaachpaatun yakmooydinit



Juan 12:32 Ixxiii Juan 12:37

je jayu juu' ve'e dukakuvajktup je Nte'yam,
uxyamts atse'e mpavojpnit je ko'oyjayuvap
juu' ve'e duyakkutojkjip je jayuda juu' ve'e
je Nte'yvam dutso'oxpajktup. 32 Ku atse'e
xyakkajxmpojtuktat, van'itts atse'e nujom je
jayu nvgvut jetse'e y'ijttinit joma ve'e ats.

33Je'e tse'e je jayu tyukvinmotu jets vintso ve'e
y'oo'kut ku ve'e vee'n je it fidxut. 34 AX van'it tse'e
je numay jayu y'atsoojvjidi:

—Ve'em xa aatse'e n'amotunajxy jep Kunuu'kx
Jatyan kujxp jets xa'ma kajxe'e je Cristo jyoo-
jntykinit, ¢ax vintsots mitse'e mva'afl jets tun
vinkopk je'e ve'e jets mitse'e m'oo'kut ku ve'e
je jayu myakkajxmpojtukjut? Pan m'oo'kp xa
mitse'e, ka mitsapts je'e ve'e je Cristo. ¢Ti jayu ve'e
mnatyijju juu' ve'e nupaamduka ijtp?

35Van'it tse'e je Jesus y'atsoojvjidi:

—Ve'em xa atse'e ax jo'n to'k je kujajpa je
kuta'kxpa. Jaa'k'itup xa atse'e miits maatta
javee'n. Yo'oyda namvaate'e xmaadada je ku-
jajpa je kuta'kxpa, ve'em tse'e mkapaa'tjadat je
akoo'ts it, kux pan pane'e yo'yp jeja akoo'ts it
jaat, ka'ats je'e ve'e dunujava pan joma tso ve'e
fiyjkx. 36Jaanchjdvada ats namvaat atse'e n'it miits
maatta, ve'em tse'e m'ittat ax jo'n je jayu juu' ve'e
jeja ajajtk it jaat yo'yp.

Ku tse'e ve'em vyaajfi, van'it tse'e chaa'n, ka'ats
je'e ve'e Naajknuke'xnatajkiji.

Je'e pan tyajx kajxe'e je israeejlit jayu je Jests
dukajaanchja'vidi

37 Jyatoon tse'e je Jesus may je mujit nyja'vin
jeja je jayu vyinkujkta, ax ka'a tse'e je jayu

]yaanch]a vijidi. 38 Van'it tse'e tyoojnji je ayook

juu' ve'e jyaay je Nte'yvam je y'ayook kojtsnajxpa

Isaias. Jidu'um tse'e dujaajy:

Maja Vintsan, ¢pan tse'e dujaanchja'vip juu'
aatse'e n'ava'mip,

pane'e tuxyaknuke'xnatajkija je mkutojkun?

Jidu'um tse'e dujaajy.

39 Ax ve'em tse'e kya'o'yixjidi jetse'e
dujaanchjavadat je Jesus kux jaayva ve'e je Isaias
jidu'um:
40Je Nte'yvam xa ve'e paajmjudu viints jets makk je

kyuvajkta,
ve'em tse'e juu' duka'ixtat jetse'e juu'
dukavinmdgtudat,
ka'ats atse'e xnuminuva'andat jets atse'e
nyakjotkada'aktat.
41Je'e kajx tse'e ve'em dujaajy je Isaias kux y'ixe'e
je Jesus je myajin jetse'e je Jesus du'ava'ni.
42Jyave'ema tse'e, numay tse'e je israeejlit jayu
juu' ve'e dunumajidup, je'e tse'e dujaanchja'vidu
je Jesus; ax ka'a tse'e je jayu dutuknuyja'vidi
kux cha'kidupe'e je fariseotajk je'e kajx ku ve'e
kyoo'kyakkuvajktinit jep tsaptujkp; 43 nuyojke'e
dutsokta je majin juu've'e je jayu moojyjudup jets
nika'a ve'e je majin juu' ve'e je Nte'yam yajkyp.

Je Jesus je kyats je y'ayook kgjxe'e je jayu
yaktokimpayo'ynit
44Van'ittse'e je Jesus makk kyajts, jetse'e vyaajii:
—Pan pan xa atse'e Xjaanchja'vip, ka atsjyapts
je'e ve'e xjaanchja'vip, jyaanchja'vivapts je'e ve'e
ats je nTee', juu' atse'e xkejxp. 45 Pan pants atse'e
X'ixp, y'ixpapts je'e ve'e pan atse'e xkejxp. 46 Ve'em

ax jo'n je kujajpa je kuta'kxpa, ve'emts atse'e nmi-
ijn yaja naxviijn; pan pants atse'e xjaanchja'vip,
ka'a tse'e tyanut jeja akoo'ts it jaat. 47 AX pan
pan tse'e du'amotunajxp ats je nkats je n'ayook
jetse'e dukamajapum, ka ats kajxapts je'e ve'e
yakmooynit je tsaachpaatun juu' ve'e xa'ma kajx
jjtnup, kux ka je'ep xa atse'e nnumiimp yaja
naxviijn jets atse'e je jayu nmooynit je tsaach-
paatun juu' ve'e xa'ma kajx ijtnup, je'e ve'e jets
atse'e je jayu nmooynit je joojntykin juu' ve'e
xa'ma kajx ijtp. 48 Pan pan xa atse'e xkakuvajkp
jetse e dukakuvuk juu' atse'e nkajtsp, jémanits
je'e ve'e juu' ka]X ]e e ve'e yakmooymt je tsaach-
paatun ]uu' ve'e xa'ma ka]X jjtnup; ]e e ]uu' atse'e
nkajtsp, je'e kajx tse'e ve'em jyajtnit je Xaa] kuve'e
je jayu yaktokimpayg'ynit. 49 Kux ka ya n'avintso
vinma'yun kajxap xa atse'e juu' nkats, ats je nTee',
juu' atse'e xkejxp, je'ets atse'e xtukpavaan juu'
atse'e nkajtsp. 50 AX nmuja'vipts atse'e jets juu'
ve'e ats je nTee' pyavaampy, yajkypts je'e ve'e je
joojntykin juu've'e xa'ma kajx ijtp. Axve'em tse'e,
panjuu'ts atse'e nkajtsp, ve'emts atsje'e ve'e nkats
axjo'n atse'e je nTee' xnuyjmi.

13

Ku je Jesus dupakpuyj je y'ixpajkpatajk

1 Jado'k xaajji tse'e kya'it jetse'e je pascua
xaaj dupaa'tut, je xaaj ku ve'e je israeejlit
jayu dujaa'myétsta vintsg ve'e je Nte'yam ojts
duyakpitsumni je jyujpit jayuda jem Egipto.
Nuja'vi tse'e je Jesus jets ta ve'e dupaatni pan
vin'ite'e dumasooknit ya naxviijnit it jetse'e

vy1mp1]tnuvat joma ve'e je Tyee'. Chojkam je'e
ve'e je jyayu juu' ve'e yaja naxvu]n ax uxyam
tse'e duyaknuke'xnatadka jets ooye'e dutuntsak.

23 T4vani tse'e je Satanas duyakvinmamya'aty
vye'na je Judas Iscariote, je Simoén je myajntk,
jetse'e je Jesus dupaamnit jem je jayu kya'm
juu' ve'e tso'oxpajkjudup. Nuja'vi ve'e je Jesus
jets jeme'e chaa'n joma ve'e je Nte'yvam jets
najkxnuvape'e jem, jetse'e je Tyee' myokyajxji je
kutojkun. Ajxtktup tse'e vye'nada a'Oxiva, 4 van'it
tse'e je Jesus tyeni, je vyitani'kx duyakkeek,
jetse'e Ratyuktiintsoojmji jado'k je vit. 5 Van'it
tse'e je tsoxk naaj du'ate'mi jem apajkin jootm
jetse'e dupakpoj'ukvaajii je y'ixpajkpatajk, jetse'e
duyaktaatsni je tyekta maatje vitjuu' ve'e natyuk-
tiintsoojmju.

6 Ku tse'e je Simo6n Pedro dutukje'y jetse'e
dupakpdjut, van'it tse'e je Pedro vyaajii:

—Mits, Maja Vintsan, ¢mits atse'e xpakpoju-
vaamp?

7Jetse'e je Jesus y'atsaajv:

—Ka'a ve'e xnuyjava ti atse'e ntuump;
ux'goknum tse'e xnujavat.

8 Ax jidu'um tse'e je Pedro fia'muxji:

—Ni je vin'ita xa ats mitse'e xkapakpdjut.

Van'it tse'e je Jesus y'atsoojvji:

—Pan ka'a xa ats mitse'e mpakpuj, ka'a tse'e tii
x'ukjayejpnit ats maat.

dJetse'e je Simdn Pedro y'atsaajv:

—Pan ve'emame'e, Maja Vintsan, ka ats ya
ntékjyap tse'e mpajup, pojpa to'k aaj ats ya nka'aj
jets ats ya nkuvajk.

10Tetse'e je Jesus fia'muxji:

—Pan pan xa ve'e tsi'ivani, ka'a tse'e vyinkopka
jetse'e jyaa'kva'atsut, je tyekji ve'e, kux va'ajtsani
ve'e nyjom. Mva'ajtsani xa miitse'eda, gyame'e
kyah'anafiujoma.

117e'e kajx tse'e vyaajii jets ka'a ve'e anafiujoma
vya'ajtsada kux fuja'vinup je'e ve'e jets
pane'e paajmjinup jem je jayu kya'm juu' ve'e
tso'oxpajkjudup.

12 Ku ve'e dupakpojkajxti, van'it tse'e je Jesus
je vyitani'kx dupaamnuva, jetse'e y'ajxtknuva
a'Oxiva, jetse'e dunuujmidi:

—:MvinmQtudu tse'e taav juu' ats miitse'e
tuntoojnjada? 13 Miits atse'e xtijtup Yak'ixpajkpa
jets Maja Vintsan, pyaatyp y'akeeguipts je'e ve'e
jetse'e ve'em xkotstat, kux je'em xa atse'e; 14 ax
pan atsts miitse'e tumpakpojta, ats, je mMaja
Vintsanda jets je mYak'ixpajkpada, ve'em tse'e
dutsojkpa jetse'e mnapyakpojjuduvat to'k jado'k.
15 Ve'em ats miitse'e tuntoojnjada ax jo'n je
toompa dumutun je vyintsan; tonda tse'e ve'em
to'k jado'k. 16 Tyuvam xa ats miitse'e nnaajmada,
vaampam atse'e, jets ni pan toompa ve'e ve'em
dukanumaja ax jo'n je vyintsdn, jets ni pan
kukatsiva ve'e ve'em dukanumaja ax jo'n je'e
juu' ve'e kejxjup; nay ve'empats miitse'eda, ka'a
ve'e xnumdjada axjo'n ats. 17Pan mnuyja'vidup xa
ya'a ve'e jetse'e xkutyOndat, Xxoon tse'e m'ijttinit.

18 °Ka anafiuyjomap ats miitse'e ntijta,
nnyja'vinup xa atse'e pan pan ]aty atse'e
nvinkoon, kux nupaamdukani je'e ve'e jetse'e
tyonjut je Kunuu'kx Jatyan juu' ve'e vaamp

jets vintso atse'e njatut. Jidu'um tse'e vya'afi:
“Je'e juu' atse'e nmaatkaayp nmaat'uukp, je'ets
atse'e xnuva'kumpijtnup.” Jidu'um tse'e vya'afi.
19 Too'vajkp xa atse'e n'ava'ni jets je'e atse'e, jets
ku ve'e tyoOnjut, van'it tse'e Xjaanchjavadat jets
je'em atse'e juu' atse'e nkojts. 20 Tyuvam xa ats
miitse'e nnaajmada, vaampam atse'e, pan pane'e
dukuvajkp je'e pan atse'e nkejxp, ve'emts je'e
ve'e ax jo'n atse'e kuxkuvyjk; ax pan pants atse'e
xkuvajkp, ve'emts je'e ve'e ax jo'n kudukuvuyjk
pan atse'e xkejxp.

Kuje Jesusdu'ava'nijets je Judase'e pamjup jemje
jayukya'm

juu've'e tso'oxpajkjudup

(Mt.26.20-25; Mr. 14.17-21; Lc. 22.21-23)

21 Ku ve'e ve'em je Jesus vyaajii, navy-
inma'yunmoojyju tse'e oogy jetse'e va'ajts juu'
dukajts:

—Tyavam xa ats miitse'e nnaajmada,
vaampam atse'e, jets nuto'ke'e miitsta, je'ets
atse'e xpamup jem je jayu kya'm juu' atse'e
xtso'oxpajktup.

22 Van'it tse'e je y'ixpajkpatajk
Navyin'ix'apitsumjidi to'k jado'k kux ka'a ve'e
dunujdvada pan pane'e yaktijp. 23 To'k je ixpajkpa
juu' ve'e je Jesus ooy tyuntsojk, jeja tse'e je'e
pya'ayi kyay. 24 Van'it tse'e je Simén Pedro
vya muxji jetse'e je ]esﬁs du'amotutdvat pan
pane'e tyijp. 25 Van'it tse'e flamyaj'aa'kpejtji jeja je
Jesus kyakaviijn, jetse'e du'amotutuvi:

—Maja Vintsdn, ;pants je'e ve'e?

26 Jetse'e je Jesus y'atsaajv:

—Va'an ats ya tsapkaaky duyakmuju; ax pan
pants atse'e nmooyp, je'ets je'e ve'e.

Ax ku tse'e je tsapkaaky duyakmuj, van'it tse'e
dumoojy je Judas, je Simon Iscariote je myajntk.
27 Tgvani tse'e yakma a vye'na, van'it tse'e je Sa-
tanas tyajki jem jya'vin kajxm, jetse'e je Jesus
Na'muxji:

—Pan ti ve'e mtonuvaampy, jatyji tse'e tonu.

28 Ax ni pana tse'e dukanuyja'vi juu' ve'e jem
kaaydup vye'najets pan tyajxe'e ve'em dunuyjmi.
29TJe Judas tse'e je meen dquanukp, je'ekajx tse'e
jemjuu' ve'e vinmaaydu jetsje'e ve'e je Jesus tyijp
jets je pascua Xaa] ve'e najkx dupatjoya ukpu je
ayoova jayu ve'e najkx duma'a ]uu' 30Ku ve'e je
Judas dukaajn je tsapkaaky, van'it tse'e pyitsumni.
Koo'tsani tse'e je it vye'na.

Jenam pava'nun

31 T4vani tse'e je Judas pyitsumni vye'na, van'it
tse'e je Jesus vyaajii:

—Uxyam tse'e nuke'xnatdka tyanut ats je
nmajin, ats, je Jayu Juu' ve'e Nupaamduka
[jtp, uxyam tse'e nuke'xnatdka tyaampat je
Nte'yam je myajin je jyaanchin ats kajx. 32 Ax
pan nuke'xnatdka tse'e tyafl je Nte'yam je myajin
je jyaanchin ats kajx, viinm tse'e je Nte'yam
duyaknuke'xnatdkat ats je nmajin. Tun vee'njits
ya'a ve'e ya it Naxut jetse'e tyoOnjut Kyotsjut.
33 Onukta, tun javee'nji xa atse'e njaa'k'itut miits
maatta. X'lxtadap Xa atse'e; ax nay vanxupjyam
tse'e ax ]on atse'e nnuujmidi je israeejlit jayu
juu' ve'e uu'm maat ka'ijttup, vanxupjyamts ats
miitse'e nnuyjmiduva: Ka'a xa ve'e m'g'yixjada

jetse'e mnajkxtat joma atse'e nnujkx. 34 Ya
nam pava'nun ats miitse'e nyaktaajnjidup:
Nachgkjada to'k jado'k. Ve'em ax jo'n ats miitse'e
tuntsgkta jo'n, ve'emts miitse'e mnachgkjadat
to'k jado'k. 35 Pan mnachojkjudup xa ve'e to'k
jado'k, fiujavadap tse'e anafiujoma je jayu jets ats
je n'ixpajkpatajk miitse'eda.

Ku je Jesus du'avani jets je Pedro ve'e
kanatyukpakjup
(Mt.26.31-35; Mr. 14.27-31; Lc. 22.31-34)

36 Van'it tse'e je Simo6n Pedro y'amotutuviji:

—Maja Vintsdn, ¢j0mase'e mnujkx?

Jetse'e je Jesus y'atsoojvji:

—Joma xa atse'e nnujkx, ka'a tse'e uxyam
m'Q'yixju jets atse'e xpatsoo'nut, ux'ogknume'e.

37Van'it tse'e je Pedro fia'muxji:

—Maja Vintsan, ¢tyajxts atse'e xka'g'yixjunum
jets ats mitse'e mpatsoo'nut? Nayja'vijup xa atse'e
jets atse'e n'oo'kut mits kajx.

38Jetse'e je Jesus y'atsoojvji:

—¢Mnayja'vijupe'e jetse'e m'oo'kut ats kajx?
Tyuvam xa ats mitse'e nnuyjma, vaampam atse'e,
ka'anume'e je na'atseev y'aya'axy vye'nat, mu-
toojk naxipts ats mitse'e xkanatyukpukju vye'nat.

14

Nipana ve'e kyaje'ya joma ve'e je Dios Tee' pan
ka'a ve'e je Jesus dujaanchjdva
1’Kadi mnavyinma'yunmo'gjada. Jaanchjdvada
je Nte'yam, jaanchja'viduvats ats. 2 Jem ats
je nTee' tyak'am, jem xa ve'e 0qy je it tyun-
jatyju joma ve'e je jayu chaanat; pan ka'a ve'e

kuvye'ema, tats ats miitse'e je Xyup nvaajnjada.
Ax najkxuts ats je it du'apaamduka joma ve'e
m'ijttinit. 3 Ax kuts ats miitse'e najkx je it
n'apaajmtkijada, van'itts atse'e nmiinnuvat jets
ats miitse'e min nyaktsgo'ndini, ve'em tse'e jem
m'ijttuvat joma ve'e ats. #Mnuja'vidup xa miitse'e
joma atse'e nnujkx, mnuja'viduvap tse'e je too'.
5Van'it tse'e je Tomads fia'muxji:

—Maja Vintsan, ka'a xa aatse'e nnujava pan
joma mitse'e mnujkx, ;vintsots aatse'e nnujavat je
too'?

6Jetse'e je Jesus y'atsoQjviji:

—Ve'em xa atse'e axjo nto'kjetoo', atskajxtse'e
je jayu jye'ya joma ve'e je Nte'yam, ats kajx tse'e
je jayu dunujava je ttuJe e, ats kajx tse'e je ]ayu
jyoojntyka, ni panave'e jemkyaje'ya joma ve'e ats
je nTee' pan ka'a atse'e xjaanchjava.

7’Pan kux'ixada xa ats miitse'eda, kux'ixaiduvats
miitse'e ats je nTee'; ax m'ixada tse'e uxyam, jets ta
tse'e x'ixta.

8Van'it tse'e je Felipe fia'muxji:

—Maja Vintsan, tuk'ixus aats to'k aaj je mTee!,
je'ets aatse'e ntukjotkada'akup.

9Tetse'e je Jesus y'atsQojviji:

—Mits, Felipe, jékani Xa atse'e n'it miits maatta,
¢ka'anum ats mitse'e x'ixa? Pan pan xa atse'e
xX'ixp, y'ixpapts je'e ve'e ats je nTee'. ¢Ax tyajxts
ats mitse'e x'amotu jets ats miitse'e ntuk'ixtat ats
je nTee'? 10 ;Ka'a mitse'e Xxjaanchjava jets jem
atse'e je nTee' jya'vin kajxm n'it jets yam je'e
ve'e ats nja'vin kajxm y'ijtpa? Juu' jaty atse'e
nka]tsp, ka ya n'avintso vinma yunapts ats je'e
ve'e nkats. Ats je nTee', juu' ve'e ijtp yam ats

nja'vin kajxm, je'e tse'e dutoomp juu' jaty atse'e
ntuump. 11 Jaanchjavada jets jem atse'e je nTee'
jya'vin kajxm n'it, jets ats je nTee', yam je'e ve'e
ats nja'vin kajxm y'ijtpa; uk pan ka'ats ats mi-
itse'e xjaanchjavada, jaanchjavadats ats je'e kajx
juu' jaty atse'e ntuump. 12 Tyavam xa ats mi-
itse'e nnaajmada, vaampam atse'e, pan pan xa
atse'e xjaanchja'vip, je'ets je'e ve'e tyoompap juu’
jaty atse'e ntuump, jetse'e dujaa'ktonut juu' ve'e
jyaa'knumadjip, kux najkxp atse'e joma ve'e ats je
nTee'. 13 AX pan tits miitse'e m'amdgtudup ats kajx,
atsts je'e ve'e ntonup, ax ve'em tse'e nuke'xnataka
tyanut je Nte'yvam je myajin je jyaanchin ats kajx,
ats, je'e je y'Onuk. 14 Ats xa ve'e ntonup jyatia pan
juu' miitse'e m'amotudup ats kajx.

Ku je Jesus je kojtstdan duyaktaajfi jets kyéxupe'e
je Espiritu Santo

15 ’Pan xtsgjktup xa ats miitse'e, kutyOndats
ats je mpavanun. 16 Ax n'amgtuvupts atse'e
je nTee' jetse'e mkejxuxjadat jado'k pane'e
m'ix'itjadap jetse'e xa'ma kajx y'ijtnit miits maatta.
17 Je Espiritu Saantots je'e ve'e, je'e juu' ve'e
tyavam juu' dutoomp dukojtsp. Pan pan jatye'e
dumaatnavyaa n]udup je naxviijnit je kyo'oy
je'e, ka'a tse'e y'o y1X]ada jetse'e dukuvaktat ]e
Espiritu Santo, kuxka'ave'e du'ixtajetsnika'ave'e
du'ixada; ax m'ixadats miits je'e ve'e, kux m'ijttup
miitse'e je'e maat uxyam jets jem tse'e mja'vin
kajxmda y'itut. 18 Ka'a xa ats miitse'e nmaso'oktat
ax jo'n je ku'aa'k onuk kum'ijtti, miinnuvap xa
atse'e jets atse'e n'itut miits maatta. 19 Vee'n ya'a
ve'e ya it fdxut jets atse'e xkoo'k'ixtinit je jayu

juu' ve'e dumaatnavyaa'njudup je naxviijnit
je kyo'oy je'e; ax miits, X'ixtapts ats miitse'eda.
Mjoojntykidinup xa miitse'e kux joojntykip
atse'e. 20 Je xaaj tse'e xnujavadat jets jem atse'e
je nTee' jya'vin kajxm n'it jets yam miitse'e ats
nja'vin kajxm m'ijttuva, nay ve'empats atse'e
jem miits mja'vin kajxmda n'it. 21 Pan pan
xa ve'e dunuja'vip ats je mpava'nun jetse'e
dukutyun, je'ets je'e ve'e pan atse'e xtsogjkp,
tsojkjuvapts je'e ve'e ats je nTee' pan pan atse'e
xtsojkp, ax ntsojkpapts ats je'e ve'e jets atse'e
nnaajknuke'xnatdkajat jeja je'e vyinkujk.

22 Van'it tse'e je Judas fia'muxji, juu' ve'e ka je
Iscarioteap:

—Maja Vintsan, ityajxse'e mnaa-
jknuke'xnatdkajat aats nvinkujk jets ka'a ve'e
jejaje'e vyinkujkta pan pan jatye'e je naxviijnit je
kyo'oy je'e dumaatnavyaa'njudup?

23Van'it tse'e je Jesus y'atsoojvji:

—Pan pan xa atse'e xtsgjkp, kyutyuumpts je'e
ve'e juu' atse'e nkajtsp, tsojkjuvapts je'e ve'e
ats je nTee!, jets aatse'e nminut, ats jets ats je
nTee', jets aatse'e jem je'e jya'vin kajxm n'itut.
24 Pan pan xa atse'e xkatsojkp, ka'ats je'e ve'e
dukutyun juu' atse'e nkajtsp. Je ixpajkun juu' ve'e
m'amotunajxtup, ka atsapts je'e ve'e nje'e, ats je
nTee'je'eve'ejye'e, je'e juu' atse'e xkejxp.

25 °Nvaajnjidup xa ats miits ya'a ve'e
nuvinxup miitse'e m'itta ats maat. 26 TJe
Espiritu Santo, juu' ve'e m'ix'itjadap jetse'e ats
je nTee' mtuknukéxjadat ats kajx, je'e tse'e



Juan 14:27 Ixxxiv Juan 15:2

mtuknuja'vikdxjadap jetse'e mtukjaa'myétsjadat
nujom juu' ats miitse'e nvaajnjidup.

27°Qy joot ats miitse'e nyaktanda, ats je n'oy joot
ats miitse'e nmooydup; ka ve'emap ats miitse'e
nyaktanda ax jo'n duyaktanda pan pan jatye'e je
naxviijnit je kyo'oy je'e dumaatnavyaamjudup.
Kadi mnavyinma'yunmg'gjada jets Kkadi
mtsa'agada. 28 X'amotunajxtu atse'e ku atse'e
nvaajii jets najkxp atse'e, ax miinnuvapts
atse'e jets atse'e n'ijjtnuvat miits maatta. Pan
kuxtsgktats atse'e, kumxoogjntkti tse'e ku ve'e
xmagtudi jets najkxp atse'e joma ve'e ats je nTee',
kux jyaa'knumajip je'e ve'e jets ni ka'a ve'e ats.
29 Ntunvaajnjidu xa ats miits ya'a ve'e ku ve'e
ve'em kyajatyna; ku ve'e ve'em jyatut, van'itts
atse'e xjaanchjavadat to'k aaj to'k joot.

30 ’Ka'a xa ats miitse'e  vinjo'n
n ukjaa'kmaatnakyojtsjidinit kux miimpe'e je
ko'oyjayuvap juu' ve'e duyakkutojkjip je jayudajuu'
ve'e je Nte'yam dutso'oxpajktup. Ni vinxupats ats
je'e ve'e xkayakkutujkja. 31 AX nténupts ats je'e
ve'e juu' ve'e ats je nTee' xtukpavaan, ve'em tse'e
je jayu dunujavadat jets ntsajkp atse'e je nTee'.
Ténadats jets duja'mda.

15

Je tsaaydum  aa'ts jets je y'axén
tukmu'a'ixmojkin

1’Ve'em xa atse'e ax jo'n to'k je tsaaydum aa'ts;
ax ats je nTee', ve'emts je'e ve'e ax jo'n je jayu juu'
ve'e dukayoop dukatoomp. 2 Jets ats je njayuda,
ve'emts je'e ve'eda ax jo'n je tsaaydum aa'ts je

y'axenda. Je'e juu' ve'e dukayoop dukatoomp
je tsaaydum aa'ts, kyustsujkpts je'e ve'e gyjuu'
axena juu' ve'e kata'mip; ax je axén juu' jatye'e
ta'mip, tyuktsojkvaachpts je'e ve'e jetse'e ve'em
jyaa'kta'mat. 3 Mva'ajtsanda xa miitse'eda je kats
je ayook kajx juu' ats miitse'e tunvaajnjada. 4 To'k
muk tse'e m'ijttinit ats maat jets atse'e n'ijtpat to'k
muk miits maatta. Ka'a ve'e je axén tya'ma pan
ka'a ve'e y'it to'k muKk je y'aa'ts maat. AX ve'emts
miitse'eda ax jo'n je axén juu' ve'e kata'mip pan
ka'a ve'e m'itta to'k muk ats maat.

5’Ve'em xa atse'e ax jo'n je tsaaydum aa'ts; miits
tse'eda ax jo'n je axenda. Pan pan jaty xa ve'e
ijtp to'k muk ats maat jets atse'e n'it to'k muk je'e
maat, ve'emts je'e ve'e ax jo'n je axén juu' ve'e ooy
tunta'mip, kux pan ka'a xa ve'e m'itta to'k muk
ats maat, ka'a tse'e m'g'yixjada jetse'e juu' xtOndat.
6Pan pan xave'e ka'ijtp to'k muk ats maat, ve'emts
je'e ve'e axjo'n je axén juu' ve'e yaktukvijtsvaatsp
jetse'e tyaatsni, je'e tse'e yakpakmojkp jetse'e jem
janjootm yakpum. Jem tse'e tyooyni.

7 ’Pan m'ijttup xa ve'e to'k muk ats maat
jetse'e xyak'ittat jem mja'vin kajxmda juu' atse'e
nkajtsp, amgtudats pan ti ve'e mtsgjktup, ax
myakmo'odap tse'e. 8 Yakmaja yakjaancha
tse'e y'it ats je nTee' ku ve'e m'ittat ax jo'n
je tsaaydum axén juu' ve'e ooy tunta'mip,
ve'em tse'e mnuke'xnatadkadat jets ats je
n'ixpajkpa miitse'eda. 9 Ntsojktupts ats
miitse'eda, ve'em ax jo'n atse'e je nTee' xtsak;
jaa'kyak'itta ats je ntsojkun jem mja'vin kajxmda.
10 Pan mkutyoondup tse'e ats je mpava'nun,
mnaajk'itjadapts miitse'e ats je ntsojkun maat,

ve'em ax jo'n atse'e nkutyun ats je nTee' je
pyaxg(a'm_m jets atse'e nnaajk'itju je'e je chojkun
maat.

11 °Nvaajnjidupts ats miits ya'a ve'e jetsee
Xjayejptinit ats ]e nxoojntkun jem mja'vin
kajxmda, ax ve'em tse'e pu'uk avaada
mxoojntktinit. 12 Ya'a xa ve'e ats je mpava'nun:
Nachgkjada to'k jado'k, ve'em ax jo'n ats
miitse'e tuntsgkta jo'n. 13 Ka'a xa ve'e
y'ukjéjini nuyojk je tsojkun ax jo'n je tsojkun
ku ve'e je jayu duku'oo'ka pan pan jatye'e
myaatnayja'vijidup. 14 Miitsta xa je'e ve'eda
juu' atse'e nmaatnayja'vijidup pan mtoondupe'e
juu' ve'e ntukpavaandup. 15 Ka'a ats miitse'e
n'uktijtinit toompada, kux je toompa, ka'a je'e
ve'e dunuyjava pan ti ve'e je vyintsan tyuump.
Je'e ats miitse'e ntijta jayu juu' atse'e oqy
ntunmaatnayja'vijidup, kux ntuknuja'vidu ats
miitse'e nuyjom juu' atse'e n'amotunajx juu'
ve'e ats je nTee' kyojts. 16 Ka miitsap xa atse'e
xvinkoondu; ats miitse'e nvinkgondu jetse'e
mpaamdi jetse'e m'ijttinit ax jo'n je tsaaydum
axénjuu' ve'e oy tunta'mip jetse'e jyek je tyaajm,
mtondape'e juu' ve'e je Nte'yvam chajkp, jetse'e
jyékut juu' ve'e mtondap. Pan mtoondup tse'e
ve'em, mmo'gjadapts ats je nTee' pan ti ve'e
m'amotudup ats kajx. 17 Ax je'ets ats miitse'e
ntukpavaandup jetse'e mnachgkjadat to'k jado'k.

Kujejayudukatsoktaje Jesusjets panpanjatye'e
pangjkxjudup

18°Pan ka'a xa ve'e mtsgkjada je jayu juu' ve'e

dumaatnavyaa'njudup je naxviijnit je kyo'oy

je'e, nujavada tse'e jets ats je'e ve'e too'vajkp
xkatsojktup. 19 Pan kuxmaatnavyaa'njadats
miits je'e ve'e, kumtsgkjadats miits je'e
ve'eda, ve'em ax jo'n dutsokta pan pan jatye'e
dumaatnavyaa'njuduvap je naxviijnit je
kyo'oy je'e. Atsts miitse'e nvinkoondu ku ve'e
xmaatnavyaa'njada y'ijt je naxviijnit je kyo'oy
je'e. Je'e kajx tse'e mkatsgkjada pan pan jatye'e
dumaatnavyaa n]udup je naxviijnit je Kyo'oy
je'e, kux ka'a ve'e xukmaatnavyaa njidini je
naxviijnit je kyo'oy je'e. 20 Jaa'myétsta juu' ats
miitse'e ntuknuyjmidu: “Ka'a ve'e je toompa
dunumaja ve'em ax jo'n je vyintsan.” Pan
ats xa ve'e xjomtoondup xtitoondup, nay
mjomtoojnjuduvap mtitoojnjuduvapts miits
je'e ve'eda; ax pan kyutyoonduts je'e ve'e juu'
atse'e nkojts, kyutyoonduvapts je'e ve'e juu'
miitse'e  mkKkojtstuvap. 21 Mjomtoojnjuduvap
mtitoojnjuduvapts miits je'e ve'e je'e kajx ku
ve'e mnapyamjada ats maat, jetse'e duka'ixada
je'e pan atse'e xkejxp.

22 ’Pan ka'a atse'e kunmiijn jets atse'e
kunkamukoijtsti, ka'a tse'e kudujayepta je tokin
juu' ve'e jyayejptup kuxe'e ats xkatsokta. Ax
uxyam, ka'a tse'e tii ti ve'e natyukkukdtsjadap je
tyokin kajx. 23 Pan pan xa atse'e xkatsojkp, ka'ats
je'e ve'e ats je nTee' dutsojktuva. 24 Ka'a tse'e je
tokin kudujayepta pan ka'a atse'e kuntuujn juu'
ve'e ni pana kyatuumpna jeja je'e vyinkujkta; ax
ka'ats atse'e xtsgkta gyame'e duyja'ixti juu' jaty
atse'e ntoon, ka'ats je'e ve'e dutsojktuva ats je
nTee'. 25 Ax je'e kajxts ya'a ve'e ve'em jyaty jetse'e

tyOnjut juu' ve'e vaamp jep Kunuu'kx Jatyan kujxp
jidu'um: “Ve'emji atse'e xkatsojkti.” Jidu'um tse'e
vya'an.

26 °’Ax je Espiritu Santo, juu' ve'e ix'ijtp jetse'e
y'it je Dios Tee' maat, nkejxjadapts ats miits je'e
ve'e. Je'e tse'e tsoo'mp jem je Nte'yam vyinkojkm
jetse'e duyaknuke'xnatdka je Nte'yam je tyuv je'e.
Ku ve'e myinut, pyamupts je'e ve'e je tuvakojtsun
ats kajx. 27 Nay ve'empats miitse'e je tuvakojtsun
xpaamduvat ats kajx, kux ijt atse'e miits maatta
van'itani ku atse'e nyak'ixpajk'ukvaajn.

16

1 *Ve'emts ats miitse'e nnaajmada jets
ka'a ve'e myakviijnkvgvdat jets atse'e
xkoo'kjaanchja'vidinit. 2 Ka'a xa ve'e
myakkuvaktat jep tsaptujkp; je'yap xa ve'e je xaaj
ku ve'e je jayu myak'oo'kjadat jetse'e vyinmaydat
jets je maa'yun je'e ve'e je Nte'yam tyoojnjidup.
3 Ve'em tse'e jyatukadat kux ni vin'ita ve'e ats je
nTee' duka'ixada, ni atsa xka'ixaiduva. 4]Je'e kajxts
ats miitse'e nnaajmada kux ku ve'e ve'em tyoOnjut
kyotsjut, van'it tse'e xjaa'myétstat juu' ats miitse'e
nvaajnjidup.

Je'e juu' ve'e tyuump je Espiritu Santo

’Ka'a xa ats miits ya'a ve'e nvaajnjidi ku
atse'e nyak'ixpajk'ukvaajii, kux ijt atse'e miits
maatta. > Ax najkxpts atse'e uxyam jem joma ve'e
je'e pan atse'e xkejxp, ax ni panats miitse'eda
nuto'k ats xkah'amotutuvada pan joma atse'e
nnyujkx, 6 mtsaachvinmaaydupe'e je'e Kkajx
ku atse'e ve'em tunva'afi. 7 Ax tyuvamts ats

miitse'e nnaajmada, miits je m'o'yin kajxta xa
je'e ve'e ku atse'e nnajkxut, kux pan ka'a atse'e
kunnyjkx, ka'a tse'e myinut jetse'e y'itut miits
maatta pane'e m'ix'itjadap; ax pan najkxpts atse'e,
ntuknukéxtapts ats miits je'e ve'e. 8 Ax kuts
je'e ve'e myinut, van'it tse'e je jayu je nuja'vin
dumog'odat jets je tokin maat je'e ve'eda, jets jeja
ve'e je tuvutoo', jets yaktokimpayo'oydape'e.
9 Je tokin maatts je'e ve'eda kux ka'a atse'e
xjaanchjdvada; 10 fiujavadapts je'e ve'e pan juu' ve'e
jetuvutoo' kux najkxp atse'ejomave'e atsje nTee',
ax ka'ats ats miitse'e x'uk'ixtinit; 11 figja'viduvapts
je'e ve'e jets yaktokimpayo'ydinupe'e kux katsani
je'e ve'e y'it jetse'e xa'ma kajx chaachpaatnit je
ko'oyjayuvap juu' ve'e duyakkutojkjip je jayuda
juu' ve'e dutso'oxpajktup je Nte'yam.

12 ’Tépnum xa ve'e may viijn juu' ats mi-
itse'e njaa'kvaajnjavaandup, ax ka'anum tse'e
m'g'yixjada jetse'e xvinmg¢tudat. 13 Ku ve'e
myinut je Espiritu Santo, juu' ve'e tyuvam juu'
dutoomp dukojtsp, je'e tse'e mtuk'ixkdxjadap je
tyuv je'e, kux ka je y'avintso vinma'yun kajxap
xa je'e ve'e kyotsut, je'e ve'e kyotsup juu' ve'e
y'amotunajxyp, je'e tse'e mtuknujavajadap juu'
jatye'e tonjup kotsjup. 14 Je'e xa atse'e je nmajin
duyaknuke xnatakap, kux pydkup je'e ve'e juu'
ve'e ats nje'e jetse'e mtuknu]avajadat 15 Nu]om
tse'e juu' ve'e ats je nTee' jye'e, atspats je'e ve'e
nje'e. Je'e kajxts atse'e tunva'afi jets pyakup je'e
ve'e je Espiritu Santo juu' ve'e ats nje'e jetse'e
mtuknujavajadat.

Ku je tsaachvinma'yun vyimpitut xoojntkun

16 *Vee'nji ya'a ve'e ya it fidxut jets atse'e
xkoo'k'ixtinit; ax ku tse'e vee'n je it fHajxnuvat,
van'itts atse'e X'ixtinuvat, kux najkxp atse'e joma
ve'e ats je nTee'.

17 Jeme'e je y'ixpajkpatajk juu' ve'e
nay'amotutuvijidu:

—¢Tis ya'a vine'e tyijp? Ve'em xa ve'e
xnuyjmimda jets vee'nji ya'a ve'e ya it fdxut
jetse'e nkoo'k'ixumdinit, ax ku tse'e vee'n je it
Najxnuvat, van'it tse'e n'ixumdinuvat, kux najkxp
ya'a ve'e joma ve'e je Tyee'. 18 ;Tis ya'a ve'e tyijp
kuve'e vya'afi: “Vee'njiya'a ve'e ya it idxut”? Ka'a
Xa uu'me'e nvinmotumda ti ya'a ve'e tyijp.

19 Nuja'vi tse'e je Jests jets
yak'amotutuvavaampe'e, je'e kajx tse'e vyaajii:

—¢Je'e ve'e mnuyjavavaandup pan tyajx atse'e
jidu'um tunva'afi: “Vee'nji ya'a ve'e ya it fidxut
jets ats miitse'e xkoo'k'ixtinit, ax ku tse'e vee'n je
it flajxnuvat, van'itts atse'e x'ixtinuvat”? 20 Tyuvam
Xa ats miitse'e nnaajmada, vaampam atse'e,
mya'axtapts miitse'e jetse'e mtsaachvinmaydat;
ax je jayu juu' ve'e dumaatnavyaa njudup ]e
naxvu]mt je kyo'oy je'e, xoonduktapts je'e
ve'eda; dyam tse'e mtsaachvinmadydat, vimpitupts
je'e ve'e je mtsaachvinma'yunda xoogjntkun.
21 Ku ve'e je ta'axtajk je y'énuk duyakjejava'afi,
tsaachvinmaayp tse'e ku ve'e tyukkadaakjini
jetse'e chaachpaa'tut; ax ku tse'e kye'ex je
maax Onuk, ka'a tse'e du'ukjaa'myejtsni ku ve'e
tuchaachpaa'ty, kux xogjntkp je'e ve'e ku ve'e je
maax 6nuk tukye'ex. 22 Nay ve'empats miitse'eda,
mtsaachvinmaaydupe'e uxyam; ax n'ixtinuvapts



Juan 16:23 xci Juan 16:30

ats miitse'eda, van'it tse'e ooy mtunxoonduktat
jem mja'vin kajxmda, ax ni pana tse'e kya'o'yixjut
jetse'e mpajkuxjadat je mxoojntkunda.

23 Ka'ats ats miitse'e van'it
x'ukti'amotutdvidinit. Tydvam xa ats miitse'e
nnaajmada, vaampam atse'e, jets mmao'ojadape'e
ats je nTee' nujom pan ti jatye'e m'amotudap ats
kajx. 24Ka'anum miitse'e x'amdgtuda juu' ats kajx.
Amgtuda juu!, jetse'e myakmao'odat, ve'em tse'e
pu'uk avaada y'itut je mxoojntkunda.

JeJesucristo xa ve'e du'amaadaaguije naxviijnit
Jjekyo'oy je'e

25°Te tukmu'a'ixmojkin maat ats miits ya'a ve'e
nvaajnjada, je'yvap xa ve'e je xaaj ku ve'e je
tukmu'a'ixmojkin maat juu' nkoo'kvaajnjidinit,
va'ajtsamts ats miitse'e je nTee' ntuknujavadat.
26 Van'itts miits je'e ve'e x'amédtudat juu' ats kajx.
Ax ka'ats atse'e nva'afi jets atse'e n'amgtuvut mi-
its kajxta ats je nTee', kux viinme'e ats je nTee'
mtsokjada, 27 mtsojkjudupts miits je'e ve'e je'e
kajx ku ats miitse'e xtsokta jgtse'e xjaanchjavada
jets jem atse'e ntsaa'n joma ve'e je'e. 28 Jem atse'e
je nTee' vyinkojkm ntsaa'n jets atse'e nmiijn yaja
naxvu]n ax nmasaakpts atse'e uxyam ya naxvi-
ijnit it jets atse'e nvimpijtnuvat jem joma ve'e ats
je nTee'.

29Van'it tse'e je y'ixpajkpatajk vyaandi:

—Uxyam tse'e tuuv, va'ajts tse'e juu' xkojtsni,
ka'a ve'e x'ukyaktoonni je tukmu'a'ixmojkin,
30yxyamts aatse'e n'ix jets mnuyja'vikujxp mitse'e
nyjom juu' jaty, ka'ats je'e ve'e vyinkopka jetse'e
pan juu' m'amotutuvajat, je'e kajxts aatse'e

njaanchjava jets jem mitse'e mtsaa'n je Nte'yam
vyinkojkm.

31Van'it tse'e je Jesus y'atsoojvjidi:

—¢Mjaanchja'vidupe'e uxyam? 32 Pyaatnupts
je'e ve'e je xaaj, uxyamts je'e ve'e, ku miitse'e
m'akekva'kxkaxtat, kaknaa' kaktoo' tse'e xpaktat
jets atse'e naaydum xyaktdndat. Ax ka naay-
dumapts atse'e, kux je nTee' maat atse'e n'it.
33 Nkojtsjidup ats miits ya'a ve'e nujom jetse'e
Xjayejptinit je gy joot ats kajx. Mtsaachpaa'ttapts
miitse'e yaja naxviijn; ax pamda tse'e je makk aaj
jemakkjoot, ta atse'e n'amaadaaga je naxviijnit je
kyo'oy je'e.

17

Ku je Jesus dunutsapkajts je y'ixpajkpatajk

1Ku ve'e ve'em vyaajfi, van'it tse'e je Jesus jem
tsajm tso pyat'ix jetse'e vyaajii:

—Tata, ta tse'e je tiempo dupaatni pan vin'it
ats mitse'e nyakmadjat nyakjaanchat. Yakmaja ats
mits to'k aaj, ats, mits je m'Onuk, ve'emts ats
mitse'e nyakmadjivat nyakjaanchivat. 2 Mits xa
atse'e xmooy je kutojkun jets atse'e nyakkutojkjat
nyjom je jayu, xmooyvats atse'e je kutojkun jets
nyjom je'eda pan pan jaty ats mitse'e xmogy, jets
ats je'e ve'e nmooydinit je joojntykin juu' ve'e
xa'ma kajx ijtp. 3 Ax je joojntykin juu' ve'e xa'ma
kajx ijtp, je'ets je'e ve'e ku ve'e m'ixajada, mits,
to'kji je Nte'yvam, juu' ve'e tydvam, jets atse'e
X'ixaiduva, ats, je Jesucristo, juu' mitse'e mkejx.

4’Ta xa atse'e nyaknuke'xnatdka mits je mmajin
je mjaanchin yaja naxviijn, tats atse'e ntonkux

nkojtskux juu' ats mitse'e xtukpavaan. 3> AxX
uxyam, yakmajats ats to'k aaj jem mits mvinko-
jkmje majin maatjuu'atse'e njayejp ku ats mitse'e
nmaatve'na ka'anume'e ya it choo'nduk vye'na.

6°Je'e pan pan jatye'e mvinkoon yaja naxviijn,
je'e pan pan jaty atse'e XmoaQy, nujavats ats mitse'e
nyaktan je'e maatta. Mits mje'e je'e ve'e y'ijtti,
mitsts ats je'e ve'e xmooy. Kyutyoonduts je'e ve'e
mits je mkats je m'ayook, 7 ax fiuja'vidupts je'e
ve'e uxyam jets nujom juu' jaty ats mitse'e xmoaoy,
mitsamts ats je'e ve'e xmooy. 8 Kux nmooydu ats
je'e ve'e je kats je ayook juu' ats mitse'e xmooy,
kyuvajktuts je'e ve'e, va'ajts tse'e dunujavada jets
jem atse'e ntsaa'n joma ve'e mits, jyaanchja'vidu
tse'e jets mits atse'e xkejxp.

9’Nmunoo'kxtkpts ats mitse'e je'e kajxta, ka je'e
kajxapta pan pan jatye'e dumaatnavyaa'njudup
je naxviijnit je kyo'oy je'e, je'eda ve'e pan pan jaty
ats mitse'e xmooy, kux mits xa je'e ve'e mje'eda.
10 Nujom tse'e juu' ve'e ats nje'e, mitsts je'e ve'e
mje'eva, ax juu'ts mitse'e mje'e, nay atspats je'e
ve'e nje'eva, je'e kajxts atse'e yakmaja n'it.

11 ’Ka'a xa atse'e n'uktaannit yaja naxviijn;
ax je'eda, tandapts je'e ve'e. AX najkxpts atse'e
n'ijtni mits maat. Kunuu'kx Tee', ixu jayepu to'k
aaj je'e pan pan jaty ats mitse'e xmogy, ve'em
tse'e y'ijttinit to'kji ax jo'n uu'me'e to'kji n'ijtum.
12 Ku atse'e n'ijt je'e maatta yaja naxviijn, n'ixtu
njayejptuts ats je'e ve'e pan pan jaty ats mitse'e
xmooy jets atse'e nkuvaandi. Ni pana tse'e kyav-
intoki, je'ejyji ve'e to'k juu' ve'e nupaamdukani
ijtp jetse'e vyintgkinit, ve'em tse'e tyonjut kyotsjut

juu' ve'e vaamp jep Kunuu'kx Jatyan kujxp.

13 "Ax najkxpts atse's uxyam jem joma
mitse'e m'it. Jidu'umts atse'e nva'aii namvaat
atse'e n'itnum yaja naxviijn, ve'em tse'e pu'uk
avaada dujayejptinit jem jya'vin kajxmda ats
je nxoojntkt_m, nay je'e je X(_)antkl_ln juu' atse'e
njayejpp. 14 Ats xa je'e ve'e nmooydu je mkats
jem ayook ax ka'ats je'e ve'e chokjada je jayuda
juu' ve'e dumaatnavyaa njudup je naxviijnit je
kyo oy je'e, kux ka'a ve'e je naxvu]mt ]e kyo'oy
je'e dumaatnavyaa'njada, ve'em ax jo'n atse'e
nkamaatnavyuu'nju je naxviijnit je kyo'oy je'e.
15Ka'ats ats mitse'e n'amotu jetse'e xyakpitsumdat
yaja naxviijn, je'e ve'e jetse'e xX'ixnit Xjayejpnit
jetse'e kyaka'adat jem je ko'gyjayuvap kya'm.

16 *Ve'em ax jo'n atse'e nkamaatnavyuu'nju
je naxviijnit je kyo'oy je'e, ve'emts je'e ve'e
dukamaatnavyaa'njuduva je naxviijnit je kyo'oy
je'e. 17Yak'apukada to'k aaj je tyuvje'e kajx jetse'e
y'ijttinit mits maat; mits je mKkats je m'ayook, je'ets
je'e ve'e je tyuv je'e. 18 Ve'em ax jo'n ats mitse'e
xkejx jets atse'e n'itut je jayu maatta juu' ve'e
dumaatnavyaa'njudup je naxviijnit je kyo'oy je'e,
ve'emts ats je'e ve'e nkejxtuva jetse'e y'ijttuvat
je jayu maatta juu' ve'e dumaatnavyaa'njudup je
naxviijnit je kyo'oy je'e. 19]e jayu pan pan jaty
mitse'e mvinkoon, je'e kajxtats atse'e nnaajk'itju
mits maat jets atse'e ntonut juu' ats mitse'e
xtuknukejxp, ax ve'emts je'e ve'e y'ijttuvat mits
maat je tyuv je'e kajx.

20 'Ax ka je'e kajxtajyapts ats mitse'e
nmunoo'kxtuk, je'e kajxtava ve'e pan pan jaty

atse'e xjaanchjavadap je ayook kajx juu' je'e
ve'e kydtstap. 21 Tata, n'amdtup ats mitse'e
jetse'e nujom je'eda to'kji y'ijttinit. Ve'em ax jo'n
mitse'e m'it yam ats nja'vin kajxm jets atse'e
n'ijtpa jem mits mja'vin kajxm, nay ve'emts
je'e ve'e y'ijttuvat yam uu'm nja'vin kajxmam,
ve'em tse'e dujaanchjavadat pan pan jatye'e
dumaatnavyaamjudup je naxviijnit je kyo'oy
je'e jets mits atse'e xkejxp. 22 Je majin juu'
ats mitse'e xmooy, nmooyduvats ats je'e ve'e,
ve'em tse'e y'ijttinit to'kji ax jo'n uu'me'e to'kji
n'ijtum. 23 Jemts atse'e je'e jya'vin kajxmda,
jets yampats mitse'e ats nja'vin kajxm, ax ve'em
tse'e to'kji y'ijttinit jetse'e je jayu juu' ve'e
dumaatnavyaa njudup je naxviijnit je kyo'oy
je'e, jetse'e dunujavadat jets mits atse'e xkejxp
jets ooy mitse'e xtuntsak pan pan jaty mitse'e
mvinkoon, ve'em ax jo'n ats mitse'e xtsojkpa jo'n.

24 *Tata, mits xa ats je'e ve'e xmooydu, ax
ntsajkpts atse'e jets atse'e n'ijtpat je'e maatta jem
joma atse'e n'ijtnit jetse'e du'ixtat je majin juu'
ats mitse'e xmooy, kux van'itanam ats mitse'e
xtsak ka'anume'e ya it choo'nduk vye'na. 25 Tata,
pyaatyp y'akeeguipts je'e ve'e gy juu' mitse'e mtu-
ump. Pan pan jaty xa ve'e dumaatnavyaa'njudup
je naxviijnit je kyo'oy je'e, ka'a tse'e m'ixajada;
ax n'ixats ats mitse'e; jets je'e pan pan jaty ats
mitse'e xmooy, fuja'vidupts je'e ve'e jets mits
atse'e xkejxp. 26 Nujava xa ats mitse'e nyaktaf je'e
maatta, ax njaa'ktonupts ats je'e ve'e pan vintso
ve'e mjaa'knujavajadat, ve'em tse'e dujayejptuvat
jem jya'vin kajxmda je tsojkun juu' ats mitse'e
xtukmutsgjkp, jets atse'e n'ijtnit jem je'e jya'vin

kajxmda.

18

Ku je Jesus yakmajch
(Mt.26.47-56; Mr. 14.43-50; Lc. 22.47-53)

1 Ku ve'e chapkojtskujx, van'it tse'e je Jesus
je y'ixpajkpatajk dumaadidi jetse'e dutinajxti je
tukjov juu' ve'e Cedron duxaaj, jetse'e jye'ydi jem
jado'k ado'om joma ve'e to'k je olivos kupukam.
Jem tse'e tyajkidi. 2 Y'ixaiva tse'e je it je Judas,
je'e juu' ve'e je Jesus dupaamnup jem je jayu
kya'm juu' ve'e tso'oxpajkjudup, kux may naxe'e
jem je Jesus dumaat'otsta je y'ixpajkpatajk. 3 Ax
jem tse'e je Judas jye'y maat je tojpatajk jets je
tsaptakmutoompatajk; je tee'tajk je vyintsanda
jets je fariseotajkta, je'e tse'e kejxjudu. Jem tse'e
jeJesus dununajkxta kuna'ak kutu'kx, je kup maat
jets je tsojx maat. 4 AX fiuja'vi tse'e je Jesus nujom
juu' ve'e tonjup kotsjup, je'e kajx tse'e je Jesus
y'anajkxijidi jetse'e y'amotutuvijidi:

—¢Pan tse'e m'ixtidup?

> Jetse'e y'atsoojvjidi:

—]Je Jesus, je nazarétit jayu.

Van'it tse'e je Jesus y'atsaajv:

—Ats xaje'eve'e.

Je Judas juu' ve'e dupaamnup je Jesus jem je
jayu kya'm juu' ve'e tso'oxpajkjudup, jem tse'e
dumaadada je jayu juu' ve'e myaatje'ydu. 6 Ku
ve'e je Jesus vyaajii: “Ats xa je'e ve'e”, van'it tse'e
y'uxnajkxti jetse'e flaxkadaakti. 7 Van'it tse'e je
Jesus y'amotutuvijidinuva:

—¢Pan tse'e m'ixtidup?

Jetse'e vyaandinuva:

—TJe Jesus, je nazarétit jayu.

8Van'it tse'e je Jesus fia'muxjidinuva:

—Ta xa ats miitse'e nnaajmada jets ats je'e ve'e.
Pan ats tse'e X'ixtidup, maso'gktats ats ya njayu
jetse'e Najkxtinit.

9Je'e kajxts ya'a ve'e ve'em jyajty jetse'e tyoojnji
kyojtsji juu' ve'e viinm je Jesus Kkyojts ku ve'e
vyaajh jets ni to'ka ve'e kyavintgki je'e pan pan
jatye'e je Tyee' moojyju. 10 Myaat tse'e vye'na
je Simon Pedro to'k je yajkxy tsojx, van'it tse'e
duyakpitsum je yajkxy tsojx jetse'e dukUSpOJX]l
to'k ado'om je y'aka' yun taatsk juu' ve'e Malco
duxaaji, je tee' juu' ve'e dunuvintsanikajxp je
tee'tajkta, je'ets je'e ve'e je tyoompa y'ijt. 11 Ax
jidu'um tse'e je Jesus dunuujmi je Pedro:

—Paamnuva je mya]kxy tsojx jep tyajk jaatp.
Pan chajkp xa ve'e ats ]e nTee' jets atse'e
ntsaachpaa'tut, ¢ka'ats ats n'ite'e je tsaachpaatun
nyaknaxut?

Ku je Jesus duvinteni je tee' juu' ve'e
dunuvintsanikajxp je tee'tajkta
(Mt.26.57-58; Mr. 14.53-54; Lc. 22.54)

12 Je tojpatajk maat je'e juu' ve'e yakkuto-
jkuxjudup maat je tsaptakmutoompatajk, je'e
tse'e dumajtstu je Jesusjetse'e dutsoomdi. 13 Van'it
tse'e duyaknajkxtitoo'vajkpjepje Anastyak'ap. Je
maj 6nuk Anas, je Caifas je mya'vutts je'e ve'e y'ijt;
jets je Caifds, je'e tse'e je joojnt ve'nip tee' juu' ve'e
dunuvintsanikajxp je tee'tajkta. 14 Nay je'ejyam
tse'eje Caifasjuu've'e du'akojtsije israeejlit jayuda

jets je'e je y'o'yinda je'e ve'e jetse'e to'kji je jayu
duku'oo'kat je jyayuda.

Ku je Pedro dukanatyukpajkjije Jesus
(Mt. 26.69-70; Mr. 14.66-68; Lc. 22.55-57)

15 Pyanajkxtu tse'e je Jesus je Simo6n Pedro jets
jado'k je myu'ixpajkpa. Je myu'ixpajkpa, ixajats
je'e ve'e y'ijt je tee' juu' ve'e dunuvintsanikajxp je
tee'tajkta van'it. Axjeixpajkpatse'etajkijepjetee’
juu' ve'e dunuvintsanikajxp je tee'tajkta tyaagu-
jkp, je Jesuuse'e dupa'ux'ogki. 16Je Pedro, jékumts
je'e ve'e tyaajfi. Je'e kajx tse'e pyitsum je ixpajkpa
juu' ve'e ixaja je tee' juu' ve'e dunuvintsanikajxp
je tee'tajkta van'it, jetse'e dumaatnakyojtsji je
ta'axtajk juu' ve'e je zaguan du'ix'ijtp, jetse'e
duyaktajki je Pedro.

17Van'it tse'e je ta'axtajk dunuujmi je Pedro:

—c¢Ka mitsap vine'e nuto'k xi jayu je y'ixpajkpa?

Jetse'e je Pedro y'atsaajv:

—Ka'a, ka atsap xa je'e.

18 Xojxp tse'e van'it je it, je'e kajx tse'e je toom-
patajk maat je tsaptakmutoompatajk dupaamdi
je jaajn je ju'u maat, jep tse'e duvinténada jetse'e
xyamda. Jep tse'e je Pedro tyéniva Xyaampa.

Ku je tee' Ands duyaktuvi duyakto'ojntsi je Jesus
juu'jaty
(Mt. 26.59-66; Mr. 14.55-64; Lc. 22.66-71)

19 Je tee' juu' ve'e dunuvintsanikajxp je
tee'tajkta van'it, je'e tse'e du'amotutuvi je Jesus
pan ti ve'e tyoondup kyojtstup je y'ixpajkpatajk
jets ti ve'e je Jesus je jayu tyuk'ixp. 20 Jetse'e je
Jesus fia'muxji:

—Nuke'xnatakani je'e ve'e juu' atse'e tunkats
jeja anafyjoma je jayu vyinkujk, ijtpts atse'e
tunyak'ixpuk jep tsaptu]kp jets jep maja
tsaptujkp, jep joma ve'e fiay'amaokajada anafiuyjoma
je israeejlit jayuda, ka ayu'utsapts atse'e juu'
tunkats. 21 ;Tyajxts atse'e X'amotutuva? Je'e mits
amotutuva pan pan jaty atse'e tux'amotunaxta,
va'ants je'e ve'e mva'nuxjada pan ti jaty atse'e
tunkats, fiyja'vidupts je'e ve'e juu' jaty atse'e
tunkats.

22 Ku ve'e je Jesus ve'em vyaajﬁ van'it tse'e
nuto'k je tsaptakmutoompa ]uu' ve'e paa'ténijup,
je'e tse'e du'akupa'kxi je Jesus, jetse'e dunuyjmi:

—¢Ve'leme'e  X'atsav  ya tee' juu' ve'e
dunuvintsanikajxp je tee'tajkta?

23Jetse'e je Jesus y'atsoojvji:

—Pan ka'a xa je'e ve'e y'oya juu' atse'e tunkats,
nukotsuts n'it joma ve'e kya'ogya; ax pan oyts
je'e ve'e juu' atse'e tunkats, ¢tyajxts atse'e
tux'akupa'kxa?

24 Van'it tse'e je Ands je Jesus tsumupukna
dutuknukejx je tee' Caifés, tee' je'e ve'e y'ijtpa juu'
ve'e dunuvintsanikajxp je tee'tajkta.

Ku je Pedro dukanatyukpajkjinuva je Jesus
(Mt.26.71-75; Mr. 14.69-72; Lc. 22.58-62)
25 Namvaate'e je Pedro jyan'aténiva, van'it tse'e
yaknuujmi:
—c¢Ka mitsap vine'e nuto'k xi jayu je y'ixpajkpa?
Van'it tse'e je Pedro dukanatyukpajkjinuva je
Jesus. Jidu'um tse'e vyaajii:
—Ka'a, ka atsap xa je'e.

26 Van'it tse'e y'amotutdvijinuva nuto'k j(_e
toompa juu' ve'e dutoojnjip je tee' juu' ve'e
dunuvmtsamka]xp je tee'tajkta, je's myugo'ok
juu' ve'e je Pedro kyuspojxji je tyaatsk, jetse'e
vyaajfi:

—¢Ka jémap ats mitse'e tun'ix olivos kupukam
jootm maat ya'a?

27 Ax ka'a tse'e y'uknatyukpajkjinuva je Pedro je
Jesus. Je'yjitse'e to'k je na'atseev y'ayaaxy.

Ku je Jesusje Pilato duvinteni
(Mt.27.1-2,11-14; Mr. 15.1-5; Lc. 23.1-5)

28 Ku ve'e je Jesus duyaktsoo'ndi jep je Caifés
tyak'ap, van'it tse'e duyaknajkxti jem joma ve'e
je Pilato yakkutuk, jajtukuvaannup tse'e je it
vye'na. Ka'a tse'e tyajkidi jep tujkp je israeejlit
jayu kux va'ajts je'e ve'e faajk'ituva'anjada, kux
pan kutyajkidi ve'e, ka'a tse'e kuy'o'yixjidi jetse'e
kudukaaydi je pascua xaaj a'ox. 29 Je'e kajx tse'e
je Pilato pyitsum jep tujkp joma ve'e yakkutuk.
Je romait yakkutojkpa juu' ve'e je maja kutojkun
duka'mip van'it, je'e tse'e je kutojkun moojyju.
Van'it tse'e je numay jayu dunuujmidi:

—¢Tise'e mtuknuxa'aidup ya jayu?

30Jetse'e y'atsoojvjidi:

—Pan Kka je tokin toompap xa ya'a ve'e kuy'it,
ka'ats aats mits ya'a ve'e je xyup ntukkataka.

31Van'it tse'e je Pilato fia'muxjidi:

—Pavitsta miits ya'a jets tokimpayo'oyda axjo'n
vya'afi je mpava'nunda.

Van'it tse'e y'atsoovdi:

—Ka'a xa aats miitse'e xyakjajtjada jets aatse'e
nyakjayu'oo'kut.

32 Ve'em tse'e jyajty jetse'e tyoojnji juu' ve'e je
Jesus kyojts pan vintso ve'e y'oo'kut. 33 Van'it tse'e
je Pilato tyajkinuva jep joma ve'e yakkutuk, jetse'e
je Jesus duvatsaajv, jetse'e du'amotutuvi:

—¢Je Israeejlit Jayu Yakkutojkpa mitse'e?

34Van'it tse'e je Jesus y'atsoQjviji:

—¢Je m'avintso vinma'yun Kkajx ats mits
ya'a ve'e X'amotutuva, ukpu jayu ve'e ve'em
mna'muxjup?

35Van'it tse'e je Pilato y'atsoqjvji:

—XKa je israeejlit jayuvap xa atse'e. Je mjayuda
maat je tee'tajk je vyintsanda, je'e tse'e yam ats
nka'm tumpamjada. ;/Ti mitse'e tuxtun?

36Van'it tse'e je Jesus y'atsoQjviji:

—Ka yaja naxviijnap xa atse'e nyakkutuk.
Pan yaja xa atse'e kunyakkutuk, ka'a tse'e
kudukuvajkti pan pan jaty atse'e xpanajkxtup
jets atse'e jem je israeejlit jayu kya'm nyakpamut.
Ka ydjapts atse'e nyakkutuk.

37Van'it tse'e je Pilato fia'muxji:

—¢Tis, yakkutojkpa mitse'e?

Jetse'e je Jesus y'atsaajv:

—TJe'e xa atse'e, ve'em ax jo'n tuxkats. Je'e
kajx xa atse'e nke'x jets je'e kajxts atse'e nmiijn
yaja naxviijn jets atse'e je tuvakojtsun mpamut
je tyuv je'e kajx. Anafiuyjoma pan pan jatye'e
dukutyoondup je tyuv je'e, y'amotunajxtupts je'e
ve'e juu' atse'e nkajtsp.

38 Van'it tse'e je Pilato fia'muxji:

—¢Tisje'e ve'e je tyuv je'e?

Kuje Jesusje y'oo'kun kyutujk
(Mt.27.15-31; Mr. 15.6-20; Lc. 23.13-25)

Ku ve'e je Pilato ve'em vyaajii, van'it tse'e
pyitsumnuva jetse'e dumukojtstinuva je israeejlit
jayuda, jetse'e dunuyjmidinuva:

—Ka'a xa atse'e ya jayu ti tokin mpaatyja.
39 Ixtaft xa miitse'e Xjayepta jets ats miitse'e
nmasookjadat to'k je poxuntakjayu vimpaascua
xaaj.

Van'it tse'e je jayu du'amotutuvidi:

—c:Mtsojktupe'e jets ats miitse'e nmasookjadat
ya Israeejlit Jayu Yakkutojkpa?

40 Van'it tse'e makk vyaandi:

—iKa'a, ka je'ep! jMaso'oku je Barrabas!

Ax mee'tspats je'e ve'e y'ijt je Barrabas.

1 Van'it tse'e je Pilato je Jesus duyakjavyojpji
maat je po'o VOqun je pop(un japtsum. 2 Tavani
tse'e yakvap vye'na, van'it tse'e je tojpatajk to'k
je apit ta'aky dupaamdi je corona jo'n, jetse'e
dutukxakjeejnukti jem je Jesus kyuvajkm. Van'it
tse'e duxojxti maatje tso'ojmk vit ax jo'n je yakku-
tojkpa flaxydxjada, 3jetse'e dunuxiikti dutukxiikti.
Jidu'um tse'e dunuujmidi:

—iYakmdjats mitse'e m'itut, Israeejlit Jayu
Yakkutojkpa! —jetse'e du'akupa'kxidi.

4 Van'it tse'e je Pilato pyitsumnuva jetse'e je
numay jayu dunuyjminuva:

—Ixta, uxyaja xa atse'e nyakpitsum jetse'e
xnujavadat jets ka'a atse'e ti tokin mpaatyja.

>Van'ittse'eje Jesus pyitsum maatje tso'ojmk vit,
jeme'e kyuvajkm je apit ta'aky je corona jo'n pum
dumaada juu' ve'e tyukxakjeejnuktu. Van'it tse'e
je Pilato fia'muxjidi:

—iUXyaja xa ve'e ya yaa'tyajk!

6 Ku ve'e du'ixti je tee'tajk je vyintsanda jets je
tsaptakmutoompatajkta, makk tse'e vyaandi:

—iYakcruuzpétu! jYakcruuzpétu!

Van'it tse'e je Pilato fia'muxjidi:

—Pavitsta miits ya'a jets yakcruuzpétta; ka'a xa
ats ya'a ve'e ti tokin mpaatyja.

7Ax jidu'um tse'e y'atsoovdi je israeejlit j éyuda:

—Njayejpp Xa aatse'e je pavamun juu' ve'e
vaamp jets vyinmajtsjupe'e jetse'e y'oo'kut kux
ve'eme'e Napyumju jets je Nte'yvam je y'Onuk ya'a
ve'e.

8 Ku ve'e je Pilato du'amotunajxy, nuyojk tse'e
tyunjaa'ktsa'ki. 9 Van'it tse'e tyajkinuva jep tujkp
jetse'e du'amotutuvi je Jesus:

—¢JOmit jayuts mitse'e?

Ax ka'a tse'e je Jesus y'atsoojviji.

10Van'it tse'e je Pilato fia'muxji:

—¢Ka'a atse'e x'atsav? ¢Ka'a ve'e xnujava
jets njayejpp atse'e je kutojkun jets ats mitse'e
naspaka nyaktanut ukpu ats mitse'e nyakjacryu-
uzpétjut?

11Jetse'e je Jesus y'atsoQjviji:

—Pan ka'a xa mitse'e je Nte'yvam kummoojyji
je kutojkun, ka'ats mitse'e je xyup myakkutuk ats
kajx. Je'e kajx tse'e nuyojk tgkinax je'e juu' atse'e
jem mits mka'm tuxyakjapyumju jets ka'a ve'e
mits.

12 Van'it tse'e je Pilato du'ukjaa'kpayo'y pan
vintsg ve'e je Jesus naspaka kuduyaktaaji, jetse'e
pyitsumnuva jeja je numay jayu vyinkujk. Ax makk
tse'e vyankojtinuva je israeejlit jayuda:

—iPan myaktaampy xa ya'a ve'e naspaka, ka'a
tse'e xmaatnayjavaja je César, je yakkutojkpa juu'
ve'e nuyojk je kutojkun duka'mip! jepyana pan
pane'e napyaajmjup yakkutojkpa, cho'oxpujkpts
je'eve'e je César!

13 Ku ve'e je Pilato du'amotunajxy, van'it tse'e
je Jesus duyakjapyitsumiji jetse'e y'ajxtk joma ve'e
tyokimpayo'oy. Gabata tse'e yaktukxaaja je it je
hebreo aaj. (Jidu'um tse'e kyatsapitsum je Gabata,
Tsavimpa'kxy.) 14Jado'k xaaj tse'e kya'it jetse'e
je pascua xaaj du'amaa'yadat, kujk xaaj jo'ne'e
vye'na, van'it tse'e je Pilato dunuujmidi je israee-
jlit jayuda:

—iUxyaja xa ve'e ya myakkutojkpada!

15 Van'it tse'e makk vyaandinuva:

—ijVva'an du'aa'ku! jva'an du'aa'ku! jYakcru-
uzpétu!

Jetse'e je Pilato fia'muxjidinuva:

—¢Tis, nyakjacryuuzpétjup ats ya'a vine'e ya
myakkutojkpada?

Van'it tse'e je tee'tajk je vyintsan y'atsoojvjidi:

—Ka'a xa aatse'e viijnk yakkutojkpa njayep, je
Césarji ve'e to'k.

16 Ku ve'e ve'em vyaandi, van'it tse'e je Pilato
dutuujn juu' ve'e je numay jayu chojktup, jetse'e
jem je tyojpa kya'mda dupuuyjm je Jesus jetse'e
duyakcruuzpéttat.

Ku je Jesus cryuuzpejt
(Mt.27.32-44; Mr. 15.21-32; Lc. 23.26-43)
17Van'it tse'e pyitsum je Jesus, jeme'e je cryuuz
dupaku'u, jetse'e fujkx joma ve'e to'k je it
juu' ve'e yaktukxaajip Kuxutum, je'e juu' ve'e



Juan 19:18 cv Juan 19:24

je hebreo aaj kyatsapitsump GOlgota. 18 Jem
tse'e duyakcruuzpejtti. Yakcruuzpejttuva tse'e
janumeijtsk je jayu, jeja tse'e itakujk je Jesus
dupaamdi. 19 Yakjapyaajmju tse'e je Pilato jem
cruz kO]m to'k je jatyan juu' ve'e du'ava' n1p
pan ti ve'e kyuvejtp. Jidu'um tse'e vya'afi:
“Ya'a xa ve'e je Jesus, je nazarétit jayu, je
Israeejlit Jayu Yakkutojkpa.” 20 Numay tse'e je
israeejlit jayu du'ixti je jatyan, kux je it joma ve'e
duyakcruuzpejtti je Jesus, myutamipts je'e ve'e
je kajpun jets toojk je ayookts je'e ve'e ja'a: je
hebreo, je griego, jets je latin. 21Je'e kajx tse'e je
israeejlit tee'tajk je vyintsan dunuujmidi je Pilato:

—Kadi to'k aaj xyakjayja'aju: “Je Israeejlit Jayu
Yakkutojkpa”; fiojk'gye'e yakjayja'aju: “Ya'a ve'e
vaan: Ats xa je'e ve'e je Israeejlit Jayu Yakkuto-
jkpa.”

22 Ax jidu'um tse'e je Pilato y'atsoojvjidi:

—Juu'xa atse'e tunyakjayja'aju, ja'anits je'e ve'e
tutyan.

23Ku ve'e je tojpatajk duyakcruuzpejtti je Jesus,
van'it tse'e je vyit duyakva'kxti maktaaxk viijn,
kakto'k viijn tse'e tyukkadaakjidi. Pyajktuva tse'e
je vyitupa'tk. Ka'ats je'e ve'e xyomyuka, to'k
ta'akyji ve'e nujom, 24je'e kajx tse'e favyaajnjidi:

—Ka'a tse'e nkaa'tsumdat, hojk'gye'e
dunukoo'yimda jetse'e n'ixumdat pan pane'e
tukkadaakjup.

Ax ve'em tse'e tyoojnji juu' ve'e vaamp jep
Kunuu'kx Jatyan kujxp: “Yakva'kxtu tse'e ats je
nvit jetse'e dunukoo'yidi ats je nvitupa'tk.” Ax
ve'em tse'e dutoondi je tojpatajk.

25Jomave'ejeJesusje cryuuz, jemtse'e vye'naje
tyaak, jemtse'e je tyaakje y'utsjuu' ve'e tyak'dkip,
jem tse'e je Cleofas je fiuda'ax juu' ve'e Maria
duxaaj, jempa tse'e je Maria Magdalena. 26 Ku
ve'eje Jesus du'ix jets jeja ve'e tyena je tyaak maat
je y'ixpajkpa juu' ve'e ooy tyuntsgjk, van'it tse'e
dunuujmi je tyaak:

—Nana, m'onukjavap ya'a ve'e.

27Van'it tse'e dunuyjmiva je y'ixpajkpa:

—Mtaakjavap ya'a ve'e.

Van'it tse'e je ixpajkpa jem tyak'dmam
duyaktsuunini je Jesus je tyaak.

Ku je Jesusy'oo'kni
(Mt.27.45-56; Mr. 15.33-41; Lc. 23.44-49)

28 Ku ve'e ve'em tyoojnji kyojtsji, fiuja'vinup
tse'e je Jesus jets ta ve'e tyonkuxju kyojtskuxju
nujom jets je'e kajxe'e jetse'e tyoOnjut juu' ve'e
vaamp jep Kunuu'kx Jatyan kujxp. Jidu'um tse'e
vyaajii:

—Taatsip ats.

29 Jem tse'e y'ijt to'’k o00Q'y je tsaaydum
pa'ajk na'ook, van'it tse'e duyakxoo'kti to'k je
tukna'oktaatsun maat je tsaaydum pa'ajk na'ook,
jetse'e dupaamdi jem kapy jajm juu' ve'e hisopo
duxaaj. Van'it tse'e dutuk'atijidi. 30 Kyuvajk tse'e
je Jesus je tsaaydum pa'ajk na'ogk. Van'it tse'e
vyaajii:

—Ta tse'e tyonkuxju kyojtskuxju.

Van'it tse'e vyiijntk jetse'e je jya'vin tyukvaatsji.

Ku to'k je tojpa dukomjujt je Jesus je kyachupajk

31 Jado'k xaaj tse'e kya'it jetse'e je pascua

xaaj dupaa'tut. Ka'a tse'e je israeejlit jayu

dutsojkti jetse'e je poo'kxtkun xaaj jem cruz
kajxm je ni'kxta je kyopkta tyanut pan pan
jatye'e cruuzpejttu, kux ooye'e dutunnumaja
je poo'kxtkun xaaj van'it. Je'e kajx tse'e je Pilato
dunuujmidi jetse'e dutukpava'anut je tyojpatajk
jetse'e dutajtat je pyoojyta jetse'e jatyji y'oo'ktat
pan pan jatye'e cruuzpejttu, ve'em tse'e y'gyat
jetse'e duyakkeektinit je fi'kxta je Kkyopkta.
32 Van'it tse'e je tojpa fajkxti jetse'e je pyoojy
dutajjidi numejtsk je jayu juu' ve'e je Jesus
myaatcruuzpejttu; ku muto'k, van'it tse'e jado'k.
33 Ku ve'e duvinkutamidi je Jesus, van'it tse'e
du'ixti jets tavani je'e ve'e y'aa'k, je'e kajx tse'e
dukoo'ktajjidini je pyoojy.

34 Nuto'k je tojpa juu' ve'e jem ijttu, je'e tse'e
dukomjojt je Jesus je kyachupajk. Tun je'yji tse'e
pyitsum je nuu'pun jets je naaj. 35Je jayu juu'ya'a
ve'e du'ix, je'e tse'e ya tuvakojtsun dupaamp je'e
kajx jetse'e ve'em je Jesucristo xjaanchjavadat. Ni
vinxupa ve'e je taay dukamaada je tuvakojtsun
juu' je'e ve'e pyuump, nu]a 'vipts je'e ve'e gy ]ets
tyuvam je'eve'ejuu' ve'ejyaayp. 3¢Je'e ka]th ya'a
ve'e ve'em jyajty jetse'e tyoojnji juu' ve'e vaamp
jep Kunuu'kx Jatyan kujxp: “Ni to'ka ve'e je pyajk
kyayaktdjut.” 37 Jem tse'e jado'k viijn je Kunuu'kx
Jatyanjuu've'e vaamp: “Y'ixtapts je'e ve'e juu' ve'e
koojmjudu.”

Ku je Jesus fiaxtajki
(Mt.27.57-61; Mr. 15.42-47; Lc. 23.50-56)
38 Ku ve'e ve'em tyoojnji ky0]tS]1 van'it tse'e je
José juu' ve'e arimatéait jayu, je'e tse'e du'amotu
je Pilato jetse'e yakjajtuxjut jetse'e duyaktsoo'nnit

je Jesus je ni'kx je kyopk. Je José, je Jesuusts
je'e ve'e pyanujkxp y'ijt. Qyam tse'e vye'ema,
ka'a tse'e faajknuke'xnatajkiji kux cha'kipe'e je
myu'israeejlit jayuda. Yakjajtuxju tse'e je Pilato.
Van'it tse'e je José y'ats jetse'e duyaktsoo'nni je
Jesus je fi'kx je kyopk. 39 Nay ve'empa tse'e
je Nicodemo, je'e juu' ve'e gjts dumaatnakyatsju
koo'ts je Jesus, je'yvats je'e ve'e maat toojk ar-
roba jo'n je pa'ajk xoo'kpa, je miirrats je'e ve'e
jets je aloe mutaka. 40 Ax ve'em tse'e je José
maat je Nicodemo je Jesus je fi'kx je kyopk
dutukvimpitti je vit maat je pa'ajk xoo'kpa, ve'em
ax jo'n dutonda je israeejlit jayuda ku ve'e je
y'oo'kpa je faxtajkin du'apaamdukada. 4! Jep
tse'e to'k je ju'kx kupukam vye'na tamji joma
ve'e duyakcruuzpejtti je Jesus. Jeja tse'e ju'kx
kupukam jaat vye'na to'k je nam oo'kpa jot joma
ve'e je oo'kpa kyatakana. 42 Jep tse'e dupaamdi
je Jesus je fii'kx je kyopk kux tamani ve'e vye'na
je israeejlit jayu je pyoo'kxtkun xaajta jets je'e
kajxpa ve'e ku ve'e tamji y'ijt je 0o'kpa jot.

20

Ku je Jesuss jyoojntykpajknuva
(Mt.28.1-10; Mr. 16.1-8; Lc. 24.1-12)

1 Domingo tse'e vye'na, muto'k xaaj je sem-
ana, jetse'e je Maria Magdalena fiyjkx tun japyji
jem joma ve'e je Jesus faxtajki, kog'ts jatyna tse'e
vye'na, van'it tse'e du'ix jets yakke'ekani ve'e
vye'na je tsaaj juu' ve'e y'akaajyjup je jot. 2 Van'it

tse'e noomp fiyjkx joma ve'e vye'nada je Simon Pe-
drojets jeixpajkpajuu've'e je Jesus ooy tyuntsojk,
jetse'e dunuu]mldl

—iTa xa ve'e duyakpitsumdini je Maja Vintsan
jep jotup! jKa'ats aatse'e nnujava pan joma ve'e
tudupaamdini!

3 Van'it tse'e je Pedro jets jado'k je ixpajkpa
noomp fajkxti joma ve'e je Jesus faxtajki. 4 Kijpx
tse'e noomp fagjkxti. AXx makk tse'e javee'n fiuujm
jado'k je ixpajkpa jets ni ka'a ve'e je Pedro, jetse'e
too'vajkp jye'y joma ve'e je naxtajkin it. 5 Van'it
tse'e vyiijntk, jetse'e kyak'ixi, jetse'e du'ix jgts
jepe e je vit pyujkna. Ax ka'a tse'e tyajki. 6Kuve'e
jye'y je Simon Pedro, van'it tse'e tya]kl jep 00'kpa
jOtup; y1Xpats je'e ve'e jets jepe'e pyujkna je vit
juu' ve'e tyukvimpittu. 7 Van'it tse'e du'ixpa je vit
juu' ve'e tyukvinmojtstu je Jesus je kyuvajk. Ka'a
tse'e tyo'kmﬁka maat je vit juu' ve'e tyukvimpittu,
apuk je'e ve'e pum vye'na axaa'ch. 8 Van'it tse'e
tya]klva ]ado'k]e ixpajkpa, je'e juu' ve'e too'va]kp
je'y joma ve'e je naxtajkin it, jetse'e du'ix juu' ve'e
toojnju kojtsju, jetse'e dujaanchja'vi. 9 Ka'anum
tse'e duvinmgtuda vye'na je Kunuu'kx Jatyan juu'
ve'e vaamp jets tun vinkopk je e ve'e jetse'e je
Jesus jyoojntykpajknuvat ku ve'e aa'kani vye'nat.
10 Van'it tse'e je ixpajkpa vyimpijttini joma ve'e
Namydyjada.

Kuje Jestusflaajknuke'xnatajkijijejaje Maria Mag-
dalena vyinkujk
(Mr.16.9-11)

11 Ax yaaxp tse'e tyaajii je Maria jeja 0o'kpa jot

aagui. Namvaate'e ya'axy, van'it tse'e vyiijntk

jetse'e kyak'ixijepjotup. 12]Jep tse'e du'ix numejtsk
je angeles poQ'p xaxta, jeja ve'e chaanada joma
ve'e je Jesus je ni'kx je kyopk y'ijt, to'k joma ve'e
je kyuvajk y'ijt, jets jado'k joma ve'e je tyek y'ijt.
13Jetse'e je angeles y'amotutuvijidi:

—¢Tya]X8e e mya'axy?

Jetse'e y'atsaajv:

—TJe'e kajxse'e kuxe'e je Maja Vintsan
tuduyaktsoo'ndini; ka'a atse'e nnujava pan joma
ve'e tudupamda.

14 Kojtskajxp tse'e vye'na ku ve'e y'ixumpijt,
van'it tse'e du'ix je Jesus, ax ka'ats je'e ve'e
dunujava jets je'e je'e ve'e. 15 Van'it tse'e je Jesus
y'amotutuviji:

—¢Tyajxse'e mya'axy? ngne‘e m'ixtip?

AX je'e kan tse'e kuxe'e ve'em je Maria vyin-
maajy jets je'e je'e ve'e ]uu' ve'e je ju'kx kupukam
dukayoop dukatoomp, je'e kajx tse'e dunuyjmi:

—Pan mits xa ve'e gjts tuxyaktsaa'n, vaajnjikts
ats to'k aaj joma ve'e tuxpum, jets atse'e najkx
nyaktsogo'nnuva.

16 Van'it tse'e je Jesus fa'muxji:

—iMaria!

Jetse'e je Maria y'ixumpijtnuva jetse'e
dunuujmi je hebreo aaj:

—iRaboni! (AX jidu'um tse'e kyatsapitsum je
Raboni, Yak'ixpajkpa.)

177etse'e je Jesus Na'muxji:

—Maso'gku ats, kux ka'anum xa atse'e nvimpi-
jtni joma ve'e ats je nTee'. AxX najkxuts ats
je n'utsatajk xnaajmada: “Pejtnup atse'e joma
ve'e y'it ats je nTee' jets miits je mTee'da, ats je
nNte'yam jets miits je mNte'yamda.”

18 Ax ve'em tse'e je Maria dutuujn ax jo'n yak-
tukpavaa]n ojts tse'e duvaajnjada je 1xpa]kpata]k
jets ta ve'e du'ixnuva ]e Maja Vintsan, je'e ve'e
tukpavaajnju jetse'e ve'em du'avanat.

Ku je Jesus Tfaagjknuke'xnatajkiji jeja je
V'ixpajkpatajk vyinkujkta
(Mt.28.16-20; Mr. 16.14-18; Lc. 24.36-49)

19 Je xaajjyam tse'e, muto'k xaaj je semana,
je ]esfls tyajki joma ve'e je y'ixpajkpatajk
fay'amojkijidi jetse'e jeja je'e yltaku]kta ojts
flapyumju, tso'opani tse'e je it vye'na jets
atuke'e je tak'aka'a dujayepta kux cha'kidupe'e
je myu'israeejlit jayuda. Van'it tse'e je Jesus
dunuujmi je y'ixpajkpatajk:

—TJe oy joot maat tse'e m'ijttinit.

20 Ku ve'e ve'em vyaajfi, van'it tse'e dutuk'ixti
mejtsk je kya'aj jets je Lkyach joma ve'e
chaachi. Xoojntktu tse'e je ixpajkpatajk ku ve'e
du'ixti je Maja Vintsan. 21 Van'it tse'e je Jesus
fa'muxjidinuva:

—TJe oy joot maat tse'e m'ijttinit. Ve'em ax jo'n
atse'e je nTee' xkejx, nay ve'empats ats miitse'e
nkejxtuva.

22 Van'it tse'e Aupiixtkijidi jetse'e
jyaa'kna'muxjidi:

—Jayepta jem mja'vin kajxmda je Espiritu
Santo. 23 Pan mvaandup xa ve'e jets mee'kxe'e je
jayu je tyokin, mee'kx tse'e y'it; ax pan mvaandup
tse'e jets ka'a ve'e je jayu tyokinmee'kxa, ka'ats
je'e ve'e tyokinmee'kxa y'it.

Ku je Tomds du'ix je Maja Vintsdn ku ve'e tdvani
Jyoojntykpajknuva vye'na

24 AX je Tomds, Xeen Onukts je'e ve'e yaktij
y'ijt, je'ets je'e ve'e nuto'k je ixpajkpa juu' ve'e
numakmejtsk ijttu, ka'ijtpts je'e ve'e vye'na maat
je myu'ixpajkpatajk ku ve'e je Jesus fuje'yjidi.
25 Ux'gok tse'e je viijnk ixpajkpa fia'muxjidi:

—Ta xa aatse'e n'ixnuva je Maja Vintsan.

AX jidu'um tse'e je Tomas y'atsoojvjidi:

—Ka'a xa atse'e njaanchjava. Kuunum atse'e
n'ixut mejtsk ado'om je kya'aj juu' ve'e je
clavos yakxa'ajkiju, jets atse'e ya nka'Onuk
n'akoo'pat joma ve'e je clavos duyakjujt, jets
atse'e nyaktakat ya nka'aj jep kyachupajk akujkp
joma ve'e xya'ajki, van'itnumts atse'e njaanchjavat
—jidu'um tse'e vyaajn.

26 Kutoodojtuk xaaj tse'e je ixpajkpatajk
Nay'amojkijidinuva joma ve'e to'k je tajk. Jep
tse'e vye'niva je Tomas. Van'it tse'e je Jesus tyajki,
jah'atukame'e vye'na je tak'aka'ada, jetse'e jeja
je'e y'itakujkta fiapyaajmji. Van'it tse'e vyaajfi:

—TJe oy joot maat tse'e m'ijttinit.

27Van'it tse'e je Tomas dunuyjmi:

—Akoo'pa yaja je mka'onuk jets ixu ats ya
nka'aj; yaktaka je mka'aj yap ats nkachupajk aku-
jkp joma atse'e nxa'ajki. Kadi makk je mkuvajk
xpum, kadi xkajaanchjava jets joojntykpajknuva
atse'e, jaanchjava ve'e.

28Van'it tse'e je Tomds y'atsoojviji:

—iAts je nMaja Vintsan! jAts je nNte'yam!

29Jetse'e je Jesus Na'muxji:

—Tomads, ¢mjaanchja'vipe'e uxyam je'e kajx ku
atse'e tux'ix? Xoon xa je'e ve'eda pan pan jaty
atse'e xjaanchja'vidup gyam ats je'e ve'e xka'ixti.

Je'e pan tyajx kgjxe'e ya nak yakjaajy

30Jyaa'ktoon tse'e je Jesus may je muyjit nuja'vin
jeja je y'ixpajkpatajk vyinkujkta juu' ve'e yaja
kayakjaayp; 31 ax juu' tse'e yaja ja'ani, je'e kajx
xa je'e ve'e jetse'e xjaanchjavadat jets je Nte'yam
je y'Onuk je'e ve'e je Jesus, je Cristo, juu' ve'e
je Nte'yam vyinkoon jetse'e yakkutojknit, ve'em
tse'e Xjayejptinit je joojntykin juu' ve'e xa'ma kajx
ijtp je'e kajx ku je'e ve'e xjaanchjavada.

21

Ku je Jesus flaajknuke'xnatajkiji jeja nuvuxtojtuk
jey'ixpajkpa vyinkujkta

1 Ku ve'e je it fajxy, van'it tse'e je Jesus
Naajknuke'xnatajkijinuva joma ve'e je
y'ixpajkpatajk jeja maja na'akaya pa'ayi juu' ve'e
Tiberias duxaaj. Jidu'um tse'e dutuujn. 2]em tse'e
vye'nada je Simon Pedro, je Tomads ]uu' ve'e tyijtup
Xeen Onuk, ]e Natanael juu' ve'e je canaajit,
galiléait jayu je'e ve'e, jempa tse'e je Zebedeo je
y'Onukta jets janumejtsk je Jesus je y'ixpajkpada.
3Van'it tse'e je Simo6n Pedro fia'muxjidi:

—Najkxu ats je ajkx duma'akyu.

Jetse'e y'atsoojvjidi:

—Nmaadap aats mitse'e.

Najkxtu tse'e jetse'e jem barco jootm tyajkidi.
Tsonaxye'e dujamaakti, ax ni vinxupa tse'e
dukapajkti. 4Ku ve'e jyajviijv, jeja tse'e napa'ayi
je Jesus tyena vye'na, ax ka'a tse'e dunujavada je
y'ixpajkpatajk jets je Jesus je'e ve'e. 5 Van'it tse'e
je Jesus fa'muxjidi:

—Mexta, ¢ka'a ve'e ti ajkx tuxpakta?



Juan 21:6 cxiv Juan 21:12

Jetse'e y'atsoojvjidi:

—Ni vinxupase'e.

6 Van'it tse'e je Jesus fa'muxjidi:

—Vajta je mxuum jeja barco aka'yun pa'ayi
jetse'e je ajkx xpdktat.

Ku ve'e ve'em dutoondi, ka'a tse'e
y'uk'o'yixjidini vintsg ve'e duyakpitsumdat je
tyuk'ajkx'amaakin xuumda kux jepe'e ooy je ajkx
tutyuntaii. 7 Van'it tse'e je ixpajkpa juu' ve'e je
Jesus ooy tyuntsogjk, je'e tse'e dunuujmi je Pedro:

—iJe Maja Vintsan xa ya'a!

Ku ve'e du'amotunajxy je Pedro jets je
Maja Vintsan je'e ve'e, van'it tse'e dupuyjm
je vyitani'kx, kux yakkeeke'e je vyit, jetse'e
y'ayejtsi jep najaatp. 8 Je viijnk ixpajkpada
tse'e je'ydu jeja napa'ayi je barco maat jetse'e
dupavaa'ndi je tyuk'ajkx'amaakin xuum, va'ajts
ojtsts je'e ve'e je ajkx maat. Je'e kajx tse'e
dupavaa'nda kux vujxtkupxuk majk xajtuk jo'nji
ve'e dumujékumada je napaa'v. 9 Ku ve'e jeja
naxkujx jye'ydi, van'it tse'e dupaatti je ju'u juu'
ve'e je jaajn dumaat, jetse'e jefii'kxm to'k je ajkx
jets je tsapkaaky. 10Jetse'e je Jesus fia'muxjidi:

—Yakminda oyvinxupa je ajkx juu' ve'e
tuxma'akta.

11 Jetse'e je Simon Pedro tyajki jem barco
jootm jetse'e dupavuu'n jeja napa ayi paat je
tyuk'ajkx'amaakin xuum juu' ve'e ojts je mujit
ajkx maat. Mokupx javujxtkupxuk maktoojk tse'e
je ajkx y'ijt. Qyam tse'e ooy tyunmaya, ka'a
tse'e je xyuum myupojti. 12 Van'it tse'e je Jesus
Na'muxjidi:

—Minu m'ajgpada.

Ax ni pana tse'e juu' ve'e je y'ixpajkpatajk
kyanayja'viji jetse'e du'amotutuvat pan pan je'e
ve'e, kux figja'vidupe'e jets je Maja Vintsan je'e
ve'e. 13 Van'it tse'e je Jesus vyinkutdmijidi, jetse'e
dukaajn je tsapkaaky, jetse'e dumooydi; ve'em
tse'e dutoompa maat je ajkx.

14 Ya'ats je'e ve'e mutoojk nax ku ve'e je Jesus
Naajknuke'xnatajkijinuva jeja je y'ixpajkpatajk
vyinkujkta ku ve'e tavani y'uk'aa'k vye'na jetse'e
jyoojntykpajknuva.

Ku je Jesus dumaatnakyojtsji je Simon Pedro

15 Ta tse'e y'ajopada vye'na, van'it tse'e je Jesus
du'amotutuvi je Simon Pedro:

—Simon, je Jonds je myajntk, ¢xtsojkp atse'e
nuyojk jets ka'a ve'e ya'ada?

Jetse'e je Pedro y'atsoojviji:

—Ve'em, Maja Vintsan, mnuja'vinup xa mitse'e
jets ntsajkp ats mitse'e.

Jetse'e je Jesus fia'muxji:

—IX'itu tse'e ats je njayu, ve'em ax jo'n je
carnero vinténiva du'ix'it je kyarneeroda.

16 Van'it tse'e mumejtsk nax je Jesus
y'amotutdvijinuva:

—Simon, je Jonds je myajntk, ¢xtsojkp atse'e?

Jetse'e je Pedroy atsoow]muva

—Ve'em, Maja Vintsan, mnuja'vinup xa mitse'e
jets ntsajkp ats mitse'e.

Van'it tse'e fia'muxjinuva:

—Ix'itu tse'e ats je njayu, ve'em ax jo'n je
carnero vinténiva du'ix'it je kyarneeroda.

17 Van'it tse'e mutoojk nax je Pedro
yak'amotutuvinuva:

—Simdn, je Jonds je myajntk, ¢ xtsojkp atse'e?

Van'it tse'e je Pedro chaachvinmapyajkni je'e
kajx ku ve'e y'amotutudviji mutoojk nax pan
tsojkjupe'e, jetse'e dunuyjmi:

—Maja Vintsan, nuyjom xa mitse'e juu'
xnyja'vikux, mnuyja'vinupts mitse'e jets ntsajkp
ats mitse'e.

Jetse'e je Jesus fia'muxjinuva:

—Ix'itu tse'e ats je njayu, ve'em ax jon
je carnero vinténiva du'ix'it je kyarneeroda.
18 Tyavam xa ats mitse'e nnuyjma, vaampam
atse'e, ku ve'e mvajutyajki, mnaxyojxjup tse'e
y'ijt jetse'e mnujkx pan joma ve'e xtsak; ax ku
tse'e mmaj'onukinit, m'axdjap tse'e jetse'e je viijnk
jayu mxgxjut jetse'e myaknajkxjut joma ve'e
mkanajkxuva'afi.

19 Ku ve'e ve'em vyaajfi, je'e tse'e je Jesus
y'ava'ni pan vintsg ve'e je Pedro je Nte'yam je
myajin je jyaanchin duyaknuke'xnatakat ku ve'e
y'oo'knit. Van'it tse'e je Jesus jyaa'kvaajii:

—iPamiinni ats!

Je ixpajkpa juu' ve'e je Jesus oay tyuntsojk

20 Ku ve'e je Pedro y'ixumpijt, van'it tse'e
du'ix jets jepe'e pyamétsjada je 1Xpa]kpa juu' ve'e
je Jesus ooy tyuntsojk, nay je'ejyam juu' ve'e
namya] aa'kpe]t]u jeja je Jesus kyakuviijn van'it
ku ve'e y'a'Oxidi jetse'e du'amotutuvi pan pan je'e
ve'e juu' ve'e pamjup jem je jayu kya'm juu' ve'e
tso'oxpajkjudup. 21 Ku ve'e je Pedro y'ixji, van'it
tse'e du'amotutuvi je Jesus:

—Maja Vintsan, jets ya'a, ¢tits ya'a ve'e jatjup
naxjup?

22Jetse'e je Jesus y'atsQojviji:

—Pan ntsajkpts atse'e jetse'e jyoojntykat van'it
paat ku atse'e nmiinnuvat, ¢tits mits je'e ve'e?,
pamiinni ats mits.

23Van'it tse'e yakkojts'ukvaajfi jeja uts ajch jets
uts tsa'a akujk jets ka'a ve'e y'oo'kut je ixpajkpa
juu' ve'e je Pedro je Jesus y'amotutuvi pan ti ve'e
jatjup naX_]up AxjeJesus, ka'ats je'e ve'e dunuujmi
jets ka'a je'e ve'e y'oo'kut; jidu'ume'e dunuu]ml
“Pan ntsajkpts atse'e jetse'e jyoojntykat van'it
paat ku atse'e nmiinnuvat, itits mits je'e ve'e?”

24 Ax nmuja'vinupts aatse'e jets tyuvamje'e ve'e
je tuvakojtsun juu' ve'e pyuump je ixpajkpa juu'
ve'e je Jesus QQy tyuntsojk.

25 Jeja xa ve'e may viijn juu' jatye'e je Jesus
tyoon kyojts juu' ve'e kayakjaay yap nak kujxp.
Pan kuyakjavyejtkux tse'e to'k v11]n jado'k viijn,
nnasja'vipts atse'e jets ka'a ve'e kufiupaadi ya
naxviijnit it jetse'e kuyakjavyejtkux nujom juu'
jatye'e tyoon kyojts.

